СТЕНОГРАФСКИ БЕЛЕШКИ
од Триесет и третата седница на Собранието на Република Македонија, одржана
на 31 мај 2012 година
Седницата се одржа во Собранието на Република Македонија, сала 1, со почеток во 11,39 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Ја отворам Триесет и третата седница на Собранието на Република Македонија.
Пратениците Љубисав Иванов Ѕинго, Сузана Анова, Игор Ивановски, Станка Анастасова, Радмила Шекеринска, Борислав Стојменов, Фијат Цаноски, Иван Стоиљковиќ, Александар Николоски, Горан Мисовски, Али Ахмети, Ермира Мехмети, Ирфан Деари, Рафет Муминовиќ, Арбен Џафери и Мендух Тачи, ме известија дека се спречени да присуствуваат на седницата.
На седницата поканети се Претседателот на Владата на Република Македонија, членовите на Владата на Република Македонија, Јавниот обвинител на Република Македонија.
Владата на Република Македонија достави одговор на пратеничкото прашање поставено од пратеникот Силвана Бонева.
Министерот за земјоделство, шумарство и водостопанство достави одговори на пратеничките прашања поставени од пратениците Горан Сугарески и Андреј Петров.
Министерот за економија достави одговори на пратеничките прашања поставени од пратениците Миле Пачемски, Дивна Јовковска Ефтимовска и Антонијо Милошоски.
Министерот за транспорт и врски достави одговори на пратеничките прашања поставени од пратениците Лилјана Поповска и Изет Зеќири.
Министерот за финансии достави одговори на пратеничките прашања поставени од пратениците Горан Мисовски, Стоjко Пауновски и Лилјана Поповска.
Министерот за внатрешни работи достави одговор на пратеничкото прашање поставено од пратеникот Јордан Пачков.
Министерот за образование и наука достави одговори на пратеничките прашања поставени од пратениците Јордан Пачков, Билјана Казанџиска и Ердоган Сарач.
Министерот за надворешни работи достави одговор на пратеничкото прашање поставено од пратеникот Дивна Јовковска Ефтимовска.
Министерот без ресор во Владата на Република Македонија Веле Самак достави одговор на пратеничкото прашање поставено од пратеникот Горан Сугарески.
Јавниот обвинител на Република Македонија достави одговор на пратеничкото прашање поставено од пратеникот Весна Бендевска.
Го молам претникот Весна Бендевска да се произнесе по одговорот добиен од Јавниот обвинител на Република Македонија на прашањетао што се однесува на извозот и увозто на електрична енергија во Република Македонија во месец февруари 2012 година, односно согласно член 43 од Деловникот да го искористи правото да постави дополнително пратеничко прашање во траење од три миниту.
Има збор пратеникот Весна Бендевска. Не е тука.

Го молам пратеникот Горан Сугарески да се произнесе по одговорот добиен од министерот за земјоделство, шумарство и водостопанство на прашањето што се однесува на издавање под закуп на државно земјоделско земјиште на Тутунскиот комбинат Прилеп по пат на непосредна спогодба односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Горан Сугарески, повелете.
Горан Сугарески: Благодарам. 

Почитуван премиер, почитувани министери, почитувани колеги пратеници.

На 7 март 2012 година поставив пратеничко прашање до Министерството за земјоделство, шумарство и водостопанство во врска со државното земјоделско земјиште кое од страна на 

Тутунскиот комбинат Прилеп од приложените пресметки на индивидуалните тутунопроизводители очигледно и сериозно се злоупотребува. Имено, членот 17 од Законот за земјоделско земјиште предвидува Министерството за земјоделство, шумарство и водостопанство може да издаде под закуп, или плодоуживање земјоделско земјиште во државна сопственост. Но, истото не може да се даде во користење на под закуп на трети лица од страна на оној кој што го има тоа земјиште. Во спротивно директно се крши членот 17 од овој закон кој што по добиените докази следува соодветна судска пријава од страна на соодветни државни институции. Пред месец дена, поточно на 19.04.2012 година почитуван господине министер, од стрна на Министерството за земјоделство, шумарство и водостопанство добив одговор во кој што се вели дека согласно членот 62 од Законот за земјоделско земјиште правното лице од ставот 1 на овој член настанато во процесот на трансфомација на општественото правно лице од областа на аграрот е должно да го извести Министерството за земјоделство, шумарство и водостопанство. Апсолутно се согласувам и морам да бидам искрен, задоволен сум од одговорот бидејќи ми дадовте јасен и прецизен одговор. Меѓутоа, што се случува? Вие имајќи го предвид овој одговор и документ кој што ми го дадовте јасно ми ставивате до знаење дека Тутунскиот комбинат Прилеп нема право да издава земјиште, односно како што стои во пресметката на индивидуалните тутуно производители тука стои: нива под кирија, за декар по 1500 денари. Вие велите во вашиот одговор дека Државниот земјоделски инспекторат треба да направи проверка, дали она што во моето тврдење го има во пратеничкото прашања е така, или не е така. Не, господине министер, не треба никакво тврдење. Јас преку претседателот на Собранието ќе приложам доказ за кој што за да не се мачи Државниот земјоделски инспекторат да бара по теренот дали има такви пресметки, или не, со кои што флагрантно се крши членот 17 и членот 38 од Законот за земјоделско земјиште. Како што и сами велите во одговорот нормално е да се покрене судска пријава од страна на државните институции, една од тие институции сте вие,  Министерството за внатрешни работи, тука го гледам и Јавниот обвинител. Затоа вие ми дадовте многу јасен и прецизен одговор и очекувам по добивањето на овие материјали преку претседателот на Собрание уште во текот на денешниот ден да поднесете кривична пријава за злоупотреба на службена должност против генералниот директор на Тутунскиот комбинат Прилеп. Истата пријава да ја поднесете против директорот на ДООЕЛ Тутун при Тутунскиот комбинат Прилеп.
Трајко Вељаноски: Благодарам.

Немате дополнително прашање.

Горан Сугарески: Немам дополнително прашање.

Трајко Вељаноски: Благодарам.  

Го молам пратеникот Андреј Петров да се произнесе по одговорот добиен од министерот за земјоделство, шумарство и водостопанство на прашањето што се однесува на неисплаќање на средства на жителите од селата Бегњиште и Ресава за одземената стока заболена од бруцелоза односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Андреј Петров. Не е тука.
Го молам пратеникот Миле Пачемски да се произнесе по одговорот добиен од министерот за економија на прашањето што се однесува на проблемот на граѓаните од Малешевијата и Кривопаланечко со пласманот на компирот на домашниот пазар односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Миле Пачемски.
Миле Пачемски: Благодарам. 

Полчитуван премиер на Владата, почитувани министри, драги колеги пратеници,
Пред два месеци упатив две пратенички прашања до министерот за економија господинот Сарачини.

Првото прашање беше во врска со регистрацијата на тракторите во Република Македонија. Тоа е голем проблем. На ова прашање се уште немам добиено одговор. Се надевам дека ќе добијам во брзо време одговор. Луѓето навистина имаат трактори, ги поседуваат повеќе години, повеќе децении и сакаат да ги регистрираат тие трактори, но не можат да ги регистрираат поради некои законски бариери. Имаме информација дека се спрема закон за регистрација на тракторите и сметам дека тоа ќе се одвие во најбрз можен временски рок.
Моето второ прашање на кое што добив одговор од господинот Сарачини се однесува за компирот во Малешевијата. Знаете дека компирот е многу важна земјоделска култура кој што пред се успева во повисоките места. Малешевијата е одлично место каде што имаме одлични климатски услови за производство на квалитетен и вкусен компир. Впрочем, брендот беровски компир го гледате стално по пазарите и во Скопје, па и во другите градови од државата. Во минатата година 2011 година беа засадени во Малешевијата вкупно околу 1200 ха под компир и се добија некаде околу 23 илјади тони компир. Субвенциите кои што се даваа за оваа култура делуваа стимулативно на граѓаните овие површини повеќе да ги застапат. Меѓутоа, за жал, колеги пратеници оваа година како никогаш досега компирот во Малешевијата останува непродаден, тој останува во амбарите на луѓето. Причината за тоа е зголемениот увоз од соседните држави. Како пратеник од Берово постојано добивам телефонски повици и сограѓани кои доаѓаат во мојата канцеларија и го искажуваат своето незадоволство, својата загриженост поради тоа што компирот е расиплива роба кој што почнува да се расипува во месец мај, и месец јуни. И штетите нормално се големи за овие граѓани.
Господине министер, во вашиот одговор вие ги наведувате законските прописи во поглед на слободната трговија со земјите членки на Европската унија и со земјите на ЦЕФТА. Меѓутоа, од вашиот одговор господине министер доволно сум задоволен.

Би сакал да упатам едно дополнително прашање а тоа е како ќе им помогнете на овие граѓани од Малешевијата претпоставувам и од другите краеви на оваа наша држава, како ќе им помогнете да го пласираат својот компир во најбрз можен рок.

Трајко Вељаноски: Благодарам.

Пратеникот Миле Пачемски има дополнително прашање до министерот за економија, повелете.

Ваљон Сарачини: Благодарам претседателе.

Почитувани пратеници, колку што сфатив од прашањето на пратеникот всушност има две прашања.

Едното е за легализација на трактори, а второто прашање е во однос на мерките кои што треба да се преземат од страна на Министерство за економија при пласманот на домашните компири.
Во однос на првото прашање, легализацијата на трактори, сакам да ви дадам до знаење дека неколку пати сме дискутирале во Владата, всушност во однос на оваа тема и сите членови на Владата работиме силно за да изнајдеме некој вид на модел кој што модел би ја уредил оваа проблематика, меѓутоа на оној начин што граѓаните ќе бидат задоволни од нашето решение. Во оваа насока исто така сме изготвиле всушност сме оформиле работна група која што работи за изнаоѓање на решение за овој проблем каде што се вклучени членови на други институции. Исто така, се ангажирани професори кои што ќе треба да ни дадат пристап од аспект на нивната експертиза, со цел решението да биде прифатилово и од страна на страната на која што треба да се спроведе оваа мерка. Тоа за што сакам да ви дадам до знаење е тоа дека во Република Македонија според информациите што ги поседуваме има околу 120 илјади трактори. И за жал, само 610 од нив всушност се регистрирани. Повеќето трактори не се регистрирани, имајќи го предвид фактот дека поголемиот дел од нив тврдат дека имаат проблеми со документацијата која што ја немаат.
Меѓутоа, Министерство за економија заедно со  Министерството за внатрешни работи работиме на изнаоѓање на модел со кој што ќе им овозможиме на граѓаните да имаат успех во оваа насока и во краток временски период да го решат проблемот и нивниот проблем од технички аспект да биде решен. И верувам дека набрзо рокот на Министерство за економија е до 30 јуни за предлагање на предлог закон за легализација на тракторите. Истиот предлог треба да го поднесеме во Влада за и понатаму да се елаборира во однос на овој закон. Верувам дека ќе бидеме успешни во оваа насока и граѓаните ќе бидат задоволни од нашето решение. 
Другиот аспект во однос на пласманот на домашните компири, сакам да дадам до знаење дека компирите се традиционална дејност претставуваат околу 30% од земјоделското производство во Република Македонија. Според статистичките податоци кои што ги поседуваме од 2006 до 2010 година во просек се насадени 13 илјади хектари со компири и се добило просечно производство од 192 тона. А најголемото производство е остварено во 2009 година кога се произведени околу 204 илјади тони. Во 2011 година производството на компирите во споредба со минатата година е намалено за 2% и произведени се околу 200 илјади тони. Во 2011 година видно е дека има намалено производство на компири и од аспект на вашето прашање, ние и врз основа на одговорот што го доставивме до вас и сега ќе ви кажам дека се предвидува во периодот кога ние увезувавме компири во 2009 година беа околу 2800 тони и вкупната вредност била 500 илјади евра. А најголемиот увоз на компири во 2009 година кога се увезени околу 4200 тони. Во оваа насока сакам да дадам до знаење дека 92% од мерките биле во однос на стари компири што претставуваат околу 8% од производството во земјата. Во последните две години вкупниот увоз е поголем во однос на извозот што сме го планирале и информациите и статистиките на Министерство за економија во 2010 година даваат до знаење дека всушност се извезени околу 3900 тони компири, а увезени се околу 860 тони во 2011 година во едно видно променливо издание ќе се смени сликата за тоа и всушност од статистичките аспекти кои што ние сме ги обезбеделе во Министерство за економија, можеме да известиме дека само извозот околу 5200 тони, а увозот имал бројка од околу 3200 тони. Исто така, сакам да ве информирам дека Владата работела многу за создавање на поволни услови во однос на извозот на домашните компании, извоз на компири, пред со земјите кои што се земји членки на Европската унија. Меѓутоа исто така, и со земјите на ЦЕФТА со кои што ние имаме и неданочен и нецарински пристап во однос на нашите производи. Резултатот во однос на извозот и увозот на компири во 2011 година може да се смета како оправдано ниво од тоа што било испланирано според нашите анализи. Само 2 до 3% од компирите кои што се произведуваат во Република Македонија сега засега се извезуваат. Така што верувам дека самите компании можат да работат малку повеќе во оваа насока за да се зголеми узвозот на нивните производи, со што ние како Министерство за економија всушност сме секогаш на нивно располагање и ќе им излеземе во пресрет на сите бариери на кои што би можеле да наидат при пласманот на нивните производи. Како и да е, доколку почитуваниот пратеник има дополнително прашање во оваа насока јас сум подготвен да му одговорам. Меѓутоа можам да предложам да утврдиме и една средба, да закажеме средба во Министерството каде што пратеникот заедно со странките кои што се заинтересирани да најдат повеќе информации во однос на ова. Можеме да закажеме и срдба во Министерство за економија каде што и раководителите на секторите ќе можат да образложат за оваа проблематика подетално. Благодарам. 
Трајко Вељаноски: Благодарам и јас 

Го молам пратеникот Дивна Јовковска Ефтимовска да се произнесе по одговорот добиен од министерот за економија на прашањето што се однесува на отпочнување на постапката за ликвидација на локалните радиостаници во Република Македонија односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Дивна Јовковска Ефтимовска, повелете.
Дивна Јовковска Ефтимовска: Благодарам. 

Почитувани колеги пратеници, почитувани претставници на Владата,

Почитуван министре Сарачини, од одговорот не сум задоволна, затоа што судбината на околу 400 вработени од локалните радиостаници ширум Македонија сте ја скроиле во едвај три реченици во одговорот. Меѓутоа, со ред. Најпрвин забелешката почитуван господин министер Сарачини дека покрај мојата заложба и покрај ветувањето што ми го дадовте дека ќе најдете време во периодот од објавата на централниот регистер од 17 март за ликвидација на радијата до 17 април до кога требаше да трае рокот во кој требаше да отпочне постапката за ликвидација, да се сретнете со мене како некогашна вработена во локално радио и со група вработени од локалните радија за да одговорите на дел од прашањата што ги мачат вработените. Вие почитуван министер се одлучивте да ги игнорирате барањата на вработените иако станува збор за бројка од 400 луѓе, живи луѓе кои што се на работ на егзистенцијата. Од морални причини, заради чувство на човечност најмалку што можевте да направите е да ги примевте и да ги сослушавте вработените. Наместо тоа вие се одлучивте да ги третирате како да не постојат. 
Дали почитуван министер, знаете дека оснивач на дури 24 локални радиа беше Владата, дали знете господине министер дека во радијата има статус на јавни радиодифузни претпријатија и раководни лица поставуваше Владата на Република Македонија. Владата вработуваше луѓе во радијата, дали знаете господине министер како финансиски заглавија локалните радија, заглавија од проста причина што токму Министерството за транспорт и врски и Министерството за економија не постапуваа по одредбите на Законот за радиодифузната дејност. Го блокира процесор на трансформација иако дури 20 радија имаат почнато постапка за трансформација и од уста делеа средства последните финансиски средства ги даваат за вештите лица кои имаат задолжение да направат проценка на имотот на радијата што беше неопходо за отпочнување на процес на трансформација. На крајот вие им пресудивте. Вие се одлучивте да се ликвидира затоа што знаете дека имате обврска да ги исплатите заостанатите плати и придонеси од причина што го укинавте делот на радиодифузната такса од 5% што одеше на конто на радијата надвор од законот. Министерството за економија е ексклузивен винивник за состојбата во која денес се наоѓаат овие вработени. Конечно Владата свесна за штетата што им ја направи на вработените на локалните радија, да престане да врши притисок на судовите за одолговлекување на процесите и преиначување на одлуките на апелационите судови. Овие вработени се во право, оставете ги правдата да си ја бараат на суд. Со трите реченици господине министер, вие ги исправте рацете од радијата затоа немам дополнително прашање.

Трајко Вељаноски: Благодарам.

Пратеничката не е задоволна од одговорот и нема дополнително пратеничко прашање.

Го молам пратеникот Антонијо Милошоски да се произнесе по одговорот добиен од министерот за економија на прашањето што се однесува на работењето на стечајниот управител Драган Филиповски од Гостивар, односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Антонијо Милошоски, повелете.

Антонијо Милошоски: Благодарам претседателе.

Задоволен сум од одговорот на прашањето, но би сакал да ја искористам приликата да поставам дополнително пратеничко прашање за кое што очекувам писмен одговор, дали во изминатите три години Министерството за економија поднело барања за ревизија на одредени процеси на стечајни постапки и со тоа дали имало случаи со кои што биле повикани на одговорност одредени стечани управители. Благодарам.

Трајко Вељаноски: Благодарам. 

Пратеникот е задоволен од одоворот, но има дополнително пратеничко прашање за кое што бара да добие писмен одговор, ако министре вие се согласувате. 

Повелете министре.

Ваљон Сараќини: Почитуван претседател, почитувани претеници.

Му благодарам на пратеникот на поставеното прашање, работиме многу во насока на расчистување на компаниите што се во стечај дури имаме оформено и работна група која што се раководи од министерот со цел да се расчистат овие случаи и да се најдат инвеститори за овие компаии, а во однос на прашањето на пратеникот повторно ќе се заблагодарам и верувам дека во еден многу краток рок ние ќе можеме во пишана форма да ви одговориме на вашето прашање. Благодарам. 

Трајко Вељаноски: Благодарам. 

На дополнителното пратеничко прашање ќе добиете писмен одговор господине Милошоски.

Го молам пратеникот Силвана Бонева да се произнесе по одговорот добиен од Владата на Република Македонија на прашањето што се однесува на заштита на родителското право на граѓани на Република Македонија односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Силвана Бонева, повелете.

Силвана Бонева:  Благодарам претседателе.

Имам добиено од Владата на Република Македонија поопсежен одговор и од повеќе министерства за постапките што ги има преземено еден родител за остварување на неговото родителско право и што е тоа треба да превземе или превзела Владата на Република Македонија и сите министерства, меѓутоа бидејќи прашањето тргнува пред се од важечките закони меѓународни конвенции во кои се зборува дека двајцата родители и мајката и такткото имаат подеднакво право на своето дете, оттаму прашањето беше кои итни мерки ќе ги превземе Владата на Република Македонија  за да го заштити правото на својот државјанин и да му овозможи во најбрзо време да си ја види својата ќерка која што, незаконски како што тврди тој му е одземена од страна на сопругата која што е државјанин на Република Србија, детето е државјанин на Република Македонија. Таа е однесена во Република Себија од 09.01.2011 година, попречена е било каква комуникација со неговата ќерка, една година патната исправа на детето е истечена, поднесена е тужба за развод на бракот и моето дополнително прашање би било до Владата на Република Македонија, за што би била благодарна да добијам писмен одговор. Што во иднина Владата планира да преземе за реализација на барањето на родителот кој што е наведен во прашањето за постапување по Хашката конвенција за правата на детето и кога може да се очекува детето да се врати во Република Македонија или да се оствари контакт со нејзините најблиски во нашата држава, како што сега тоа право го имаат само нејзините роднини во Република Србија. 

Второто прашање е кога меѓуопштинскиот центар ќе даде мислење за старателство на малолетното дете пред Општинскиот суд  Скопје 2. 

Дали меѓуопштинскиот центар за социјални работи Скопје побарал мислење од нивните колеги од Шабац за разрешување на правата околу видување со детето и 

Дали вообичаено одговорот на дипломатска нота се очекува повеќе од 5 месеци, посебно кога е во прашање случај на самоволно грабнување на мало дете. 

Трајко Вељаноски: Пратеникот Силвана Бонева е задоволна од одговорот, но има и дополнително пратеничко прашање до Владата и бара писмен одговор да добие.

Владата се произнесува дека писмено ќе одговори.

Го молам пратеникот Лилјана Поповска да се произнесе по одговорот добиен од министерот за министерот за транспорт и врски на двете пратенички прашања што се однесуваат на решавање на урбанистичките проблеми на жителите од општина Ѓорче Петров, односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Лилјана Поповска, повелете.

Лилјана Поповска: Благодарам претседателе.

Почитуван премиер, министри, почитувани колеги пратеници.

Поставив и писмено, а бидејќи немам добиено одговор па и усно прашање за урбанистичките проблеми на жителите од општина Ѓорче Петров од улиците Панко Брашнаров, Мавровски и Кадињача. 

Добив одговор од кој што не можам да бидам задоволна. Мислам дека можеби не сме доразбрале, затоа што, што се однесува до прашањето за улиците Панко Брашнаров и Мавровска беше проблем што на име на индивидуално домување дозволена е изградба на станбена зграда за колективно живеење спротивно на ДУП за населбата Хром каде што е предвидено инвидуално домување.

Во одговорот што го добив за тој дел од прашањето, за улиците Панко Брашнаров и Мавровска кажано е дека е во ред што е дадено одобрение за колективно домување поради тоа што наводно решението кога било побарано било побарано старо решение и според тоа решение важел правилник за стандарди за урбанистичко планирање и градење каде што дефиницијата за инвидуална градба е 8 станбени единици. Меѓутоа суштината е во тоа што тоа првчно одобрение, барање за одобрение за градба е поништено во управна постапка. Ново барање не е доставено, а е доставено ново одобрение за градба со кое што повторно се одобрува да се гради градба со 8 станбени единици што значи огромно зградиште во мали тесни улички каде што има мали семејни куќи. 

Мислам дека  тука не се земени предвид некои работи, затоа што сакам да укажам дека е занемарен фактот дека ново барање за одобрение нема, постои само едно барање за градба од 2008 година од страна на инвеститорите кое што е ништовно бидејќи со пресудата од Управен суд од 2009 година се поништени локациските услови, а со тоа и старото одобрение за градба од 2008 година, а за продолжување на постапката би требало да се поднесе ново барање врз кое ќе се издаде и ново одобрение. Сметам дека е нелогично да се одобрува изградба по стар правилник, а сега ново одобрение се дава кога посои нов правилник. 

Во тоа ново одобрение за градба постои уште еден проблем тоа што во тоа одобрение дел од податоците се третираат по новиот правилник, дел по стариот правилник.

Се на се мислам од она што ми беше дадено да видам дека тука има сериозни правни проблеми и поставувам прашање дали би можело Министерството за правда...

Трајко Вељаноски: Госпоѓо Лилјана Поповска ова прашање е до министерот за транспорт и врски.

Лилјана Поповска:  Во ред.

Дали може да ургира министерот за транспорт и врски до министерот за правда побрзо  да се завршат управни спорови и други спорови кои што се причина за компликации и за самото Министерство за транспорт и врски им се комплицираат работите поради незавршени работи во управните постапки.

Трајко Вељаноски: Благодарам. 

Дополнителнот прашање е упатено до министерот за транспорт и врски. Одговор ќе добиете од министерот за транспорт и врски.

Миле Јанакиески: Благодарам претседателе.

Почитуван пратеник, Министерството за транспорт и врски веќе одговори на ова пратеничко прашање. 

Како што ви одговоривме, значи целокупната постапка е во Управниот суд и очекувам Управниот суд согласно неговите ингеренции и роковите во законите ќе одговори на истото прашање, а кога ќе ја добиеме пресудата од Управниот суд ќе постапиме согласно насоките на Управниот суд. Благодарам.

Трајко Вељаноски: Благодарам.

Го молам пратеникот Изет  Зеќири да се произнесе по одговорот добиен од министерот за транспорт и врски на прашањето што се однесува на изградбата на патната инфраструктура во Тетово, Гостивар и Дебар, односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Изет Зеќири, повелете.

Изет Зеќири: Благодарам претседателе.

Почитувани пратеници, почитувана Влада,

Во однос на прашањето јас воопшто не сум задоволен од одговорите што ги добив од министерот за транспорт и врски. Јас поставив прашање до каде е процесот со регионалниот пат Тетово-Јажинце и градењето на терминалот кој што е испланиран со Буџетот за 2012 година, а сеуште не е почнат. 

Другото прашање е за патот Тетово - Боговиње - Гостивар исто така со Буџетот од 2012 година требало да се започне и регионалниот пат Кичево - Извор - Дебар - Бошков Мост, потоа патниот правец Куманово - Липково - Арачиново, патниот правец Тетово - Призрен, кружниот тек Брвеница, градењето на железницата Кичево - Струга и градењето на социјалните станови. 

Од 1314 колку што треба да се изградат од нив 55 станови треба да се изградат во Тетово, 70 во Гостивар и околу 30 во Дебар.

Од сите овие проекти ништо не е реализирано на терен и  одговорот од министерот е дека сите овие проекти ќе се реализираат во втората половина од 2012 година, третиот квартал, четвртиот квартал, се прави документната основа или база, се прават проекти, а никако да се остварат.

Пред вас ја носам програмата која што пратениците од ДУИ ја нарекоа исторска програма. Во оваа програма сите проекти се наброени таксативно дека ќе се остварат во 2012 година меѓутоа ништо не се реализира на терен од овие проекти, а Министерството за транспорт и врски ги има намалено проектите за 23% со ребалансот, а наспроти тоа со некои други дополнителни проекти има основа во ребалансот како што е случајот со проектот на Министерството за транспорт и врски, Минисерството за екологија, градење на водоводи, патишта и канализации, во викенд зоната Вершник во Крушево. Овој проект воопшто почитуван министер не беше во Буџетот за 2012 година, има  нула денари, а сега со ребалансот му се издвојуваат 315 милиони денари.

Исто така и градењето на мостовите во Градско, Кратово и затоа мислам дека е упатно вие да ги реализирате ветените проекти, затоа што токму нереализирањето на ветените проекти влијае многу врз стабилноста  на земјата, меѓутоа и довербата и меѓусебната почит на граѓаните на Република Македонија.

Значи граѓаните упорно бараат овие проекти да почнат да се реализираат.

Светлана Јакимовска: Благодарам. 

Пратеникот Изет Зеќири нема дополнително пратеничко прашање.

(Изет Зеќири - како немам дополнително пратеничко прашање)

Не го оформивте, благодарам. На дополнителнот ваше прашање ќе одговори министерот за транспорт и врски, повелете.

Миле Јанакиески: Благодарам. 

Да го елаборирам дополнителното поставено прашање, но исти така да напоменам дека сите проекти што се дел од програмата на Владата на Република Македонија согласно буџетските средства планираме да ги реализираме.

Ќе напоменам што е одговорено во дописот бидејќи пратеникот на некој начин се обиде да каже дека воопшто никакви чекори не се превземаат за да се реализира програмата.

Првиот ваш дел беше поставен во однос на регионалниот патен правец Р1104, делницата Куманово - Липково -Арачиново. Бидејќи до сега немаше изготвено никаков проект во тек е изготвување на проектна документација која е во завршна фаза и се очекува крајот на месец август истата да биде целосно завршена. 

Потоа треба да се направи ревизија на истата. Ревизијата треба да биде готова во месец септември и по одобрување на истата планирано е да се спроведе постапка за избор на изведувач за градежни работи, бидејќи овој патен правец е дел на програмата на Агенцијата за државни патишта. Како што е наведено во одговорот на прашањето кон крајот на 2012 година да се склучи договор за градежните работи. 

За регионалниот патен правец Тетово-Призрен неопходно е да се изработи физибилити студии. Тоа стои во нашата програма. Физибилити студии со цел да се каже дали е оправдан овој пат, на какво ниво треба да биде истиот пат, проценетата вредност на истиот пат и се очекува во втората пловина од 2012 година согласно динамиката на изготвување на проектите да се распише повик за ангажирање на консултантска куќа која ќе направи физибилити студија за овој патен правец.

За регионаниот патен правец Р1206, делницата Тетово - Боговиња - Гостивар планирано е во втората половина од 2012 година да се спроведе постапка за избор на изготвувач на проектна документација, бидејќи се работи за обемна документација, а во меѓувреме да се направи мала санација на овој патен правец.

Планирано е некаде крајот на оваа година, почетокот на идната година да се склучи договор со проектанска куќа која ќе треба во рок од 12 месеци да направи проект, а очекувме во текот на 2013 година да има предвидено средства за започнување изградба на овој патен правец. 

Во однос на патниот правец Кичево - Дебар преку Извор кој е во должина од 30 км планирано е да се подели на две делници овој патен правец. Во текот на 2012 година планирано е да се започне со избор на изведувач на градежни работи на делницата Бошков Мост - Гарски Мост во должина од 9 км. На оваа делница предвидена е рехабилитација на постојниот коловоз, додека за другата делница од Гарски Мост - Извор со должина од 21 км, за 18км е потребна целосна изградба, а само на 3 км е потребна реконструкција за оваа делница и планирана е постапките да течат во текот на 2013 година.
Сакам да ве информирам дека во однос на двете прашања што ги поставивте по однос на изградба на три мостови и изградба на инфраструктура во населбата во Крушево дека во минатата година од обилните дождови од три населени места во општиите Градско, Чешиново - Облешево и во општините Кратово беа срушени мостови кои беа неопходни за нормално движење на граѓаните на тие места. 

Кога беа тие обилни дождови ние бевме на терерн претставници на Владата и ветивме дека ќе придонесеме за изградба на овие мостови со ребалансот на буџетот и со буџетот за 2012 година, истото и го направивме. Предвидени се средства за изградба на три моста. 

Пред неколку дена бевме во општината Чешиново - Облешево и градоначалникот не информираше дека веќе има склучено договор и градежните работи ќе отпочнат. Слична е ситуацијата и со градско, а општината Кратово е во тек изработка на проект. Значи овие проекти се направени по барање на граѓаните на Република Македонија, а се работи за мостови кои беа срушени од претходните обилни дождови. 

Во однос на инфраструктурата за населбата во Крушево, се работи за инфраструктура во близина на манастирот на веќе починатиот Тоше Проевски и Владата ќе помогне во изградба на оаа инфраструктура, бидејќи со ова е планирано да заживее и туризмот во општината Крушево, со изградба на повеќе викенд населби. Благодарам. 

Светлана Јакимовска: Благодарам и јас. 

Го молам пратеникот Лилјана Поповска да се произнезе по одговорот добиен од министерот за транспорт и врски на прашањето што се однесува на сечењето на зеленилото во парк шумата Водно, односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Лилјана Поповска, повелете. 

Лилјана Поповска:  Благодарам. 

Прашањето беше поставено преку Влатко Стефановски и други граѓани од Скопје за сечење на шумата на водно на потег меѓу средно водно и жичарницата каде што поголема ширина била исечена. 

Она што го добив како одговор на прашањето би требало да сум задоволна кога тоа би се однесувало на она што го прашав затоа што во одговорот вели дека било одобрено кастрење на дрвата што се наоѓаат околу 5-от столб долж трасата на жичарницата, а заради навлегување на вегетацијата во критично растојание со што се загрозува сигурноста на движењето на гондолите. Вака кажано сигурно имало оправдана причина за кастрење на тој потег, меѓутоа не знам дали е проверено што е со делот меѓу средно Водно и жичарницата. 

Дополнително прашање, дали се информирани од Министерството дека таму имало сечење на дрва не кастрење и за која намена. 

Светлана Јакимовска: Благодарам. 

Пратеничката постави дополнително пратеничко прашање. 

На Дополнителото пратеничко прашање одговор ќе добиете од министерот за транспорт и врски. 

Миле Јанакиески:  Благодарам. 

Во однос на дополнително поставеното прашање сакам да ја информирам пратеничката дека кога бо поставивте вашето пратеничко прашање ние се обративме до градот Скопје што е надлежна институција за управување со парк шумата Водно и притоа добивме информација дека во тој потег до сега има донесено две решение за сечење, значи за сечење и за кастрење на шумата. Првото е донесено на 28.04.2010 година, а второто е донесено на 30.12.2011 година. 

Првото решение е донесено поради реализација на изградба на кабинската жичара, бидејќи претходно имаше и елаборат за животна средина и сите неопходи документи, така што врз база на одобрението за градење издадено е решение за сечење и кастрење на дел од парк шумата водно во потегот каде е изградена кабинската жичара.

Со второто решение се одобрува само кастрење на  дрвата, но не и сечење, што се наоѓаат на 5-от столб поради непречено функционирање, но исто така и на влегување на вегетацијата во критично растојание, бидејќи согласно направениот проект и согласно препораките од градежната компанија неопходно е да има еден заштитен појас од 6 метри, од левата и десната страна на жичарницата се со цел непречено функционирање на истата. Благодарам. 

Светлана Јакимовска: Благодарам и јас. 

Го молам пратеникот Горан Мисовски да се произнесе по одговорот добиен од министерот за финансии на прашањето што се однесува на преземање активности за решавање на прашањето за исплата на девизните штеди влогови на македонските граѓани кои имаат девизни заштеди во банки со седиште во Република Србија и за нерешените имотни односи на македонските граѓани во Република Србија, односно согласно член 43 од Деловникот да го искористи правото да постави дополнително пратеничко прашање во траење од три минути. 
Има збор пратеникот Горан Мисовски. 

Пратеникот Горан Мисовски е отсутен. 

Го молам пратеникот Лилјана Поповска да се произнезе по одговорот добиен од министерот за финансии на прашањето што се однесува на нерешениот статус на асистентите на пратениците односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Лилјана Поповска, повелете. 

Лилјана Поповска:  Благодарам. 

Почитуван министер, мислам дека не сме се разбрале. Јас поставив прашање како ќе оди исплатата и обезбедувањето за работа на асистентите на пратениците, а добив одговор за советниците така наречени на пратеничките групи. Можеби е неразбирање во терминологија затоа што проблем е што имаше застој во исплата и обезбедување услови на асистентите на пратениците врз база на меморандум за соработка, а потпишан меѓу Собранието НДИ и ЗЕЛС, прв пат во 2007 година и втор пат нов меморандум во 2011 година со нов состав на Собрание, на ЗЕЛС и овој пат Институт за парламентарна демократија. Инаку овој меморандум не е потпишан врз база на Законот за Собранието во 2009 година каде што пратениците имаме обврска за средби со граѓаните секој петок и затоа во петок, освен во исклучителни случаи, не треба да има седници. Врз база на тоа е донесена програма под назив Парламентарна мрежа за контакт со граѓаните и врз база на тоа во буџетот на Собранието има посебна ставка што ја има и во оваа 2012 година. Тоа е една долгорочна соработка со НДИ и ИПА. 

Во 2008 година Собранието презеде 50% од платите на асистентите за понатаму, од оваа година да ги преземе сите. Имаше застој во исплатите и тоа беше причина за обраќањето. Ме замолија асистентите, а и јас лично како пратеник што имам асистент, имавме проблем со тоа. Во меѓувреме три плати беа исплатени, јас ви благодарам министре, благодарност и од асистентите што ги добија тие плати, меѓутоа останува проблемот со нереализираните обврски од страна на ЗЕЛС, бидејќи ЗЕЛС со овој меморандум се обврзува дека ќе обезбедат општините по 12 метри квадратни односно околу 10м2., за пратеничките канцеларии. Од вкупно 44 асистенти, 11 пратеници од разни политички партии немаме простории. Дали може да се ургира, односно да се сугерира секој да си ги заврши работите, а до ва како Министерство дали редовно ќе се исплаќаат надоместоците за овие асистенти и дали во иднина сето тоа ќе тече како што според меморандумите би требало да тече. Благодарам. 

Трајко Вељаноски: Благодарам. 

Повелете министре имате дополнително прашање. 

Зоран Ставрески:  Благодарам. 

Му благодарам на патеникот за дополнителното поставено прашање. 

Мислам дека позначајно од формата е суштината, што е завршена работата, односно исплатени се средствата. Секако дека тоа ќе продолжи и во иднина, согласно усвоениот буџет на Собранието на Република Македонија. 

Што се однесува за прашањето за Зелс, за просториите, она што би можеле со оглед на тоа што се работи за единици на локална самоуправа, засебна власт, ние како Влада би можеле евентуално преку Министерството за локална самоуправа да го покрене ова прашање на редовните средби што ги имаме со ЗЕЛС и да ве информираме за нивниот одговор. Не мислам дека како Влада дека за нешто друго би можеле да се обврземе.

Трајко Вељаноски: Благодарам и јас. 

Го молам пратеникот Стојко Пауновски да се произнезе по одговорот добиен од министерот за финасии на прашањето што се однесува на приватизација споро земјиште во Гостивар односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Стојко Пауновски, повелете. 

Стојко Пауновски:  Благодарам. 

Прашањето се однесува на работењето на имотно правните одделенија кои се наоѓаат во локалните самоуправи, а се под Министерството за финансии и она што е нивна работа, а во последно време се востановува дека или работат криминално, или истата не ја завршуваат на време. 

Прашањето се однесува за имотно правното одделение во Гостивар каде што има покренато постапка на едно лице, а се работи за спорен имот кој спорен имот додека се вршат тужби, жалби и поплаки од страна на лицето кое го оспорува имотот, во меѓувреме се гради и спорен објект за на крај одделението за имотно правни работи целокупниот имот го приватизира. Наместо, она што беше поставено како прашање како е можно да се приватизира градежно земјиште за кое се води спор и на кое има дивоизграден објект и дали некој од имотно правното одделение ќе одговара за ваквите пропусти и намерни превиди се востанови дека одговорот од министерот е дека постапката по жалбата е во тек и дека е рано да претпоставуваме што ќе се случи со таа постапка. Во меѓувреме начелникот на имотно правното одделение од Гостивар, дотичниот Васко Петрески е назначен за член на Советот за радиодифузија. 

Сметам дека ова е тој нов бран што е во Република Македонија, посебно во ВМРО ДПМНЕ, бранот со кој оние кои правеле кривични дела и криминал се оди да се заштитат и се удостојуваат на уште подобри места во државните јасли. 

Немам дополнително прашање и не сум задоволен од одговорот. 

Сметам дека на време ќе им биде одговорено тоа на оние кои се засегнати со ова прашање. Благодарам. 

Трајко Вељаноски: Благодарам. 

Пратеникот не е задоволен од одговорот и нема дополнително прашање. 

Го молам пратеникот Јордан Пачков д се произнесе по одговорот добиен од Министерството за внатрешни работи прашањето што се однесува на укинување на монополот на возачките испитни центри, односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Јордан Паков, повелете. 

Јордан Пачков:  Благодарам. 

Почитувани ова рашањето е резултат и плод на соработката или поточно речено на користењето на институцијата пратеник што кај мене лично се обрати Здружението за автошколи и инструктори на Република Македонија кое најде начин како да ги пренесе нивните барања и желби во врска со последиците од донесениот закон во 2007 година кога  се во прашање основање на 8 центри за полагање на возачки испити во регионите на Република Македонија. Со тоа сигурно дека истите беа засегнати, а и други критериуми, особено Законот, беа донесени. Така што од одговорот од Министерството за внатрешни работи јас лично сум задоволен. Повторно контактирав со нив и нивното барање, нека биде тоа дополнително прашање до министерката за внатрешни работи, е кои се согладувањата, бидејќи законот зажиеа во 2007 година, од тогаш поминаа веќе 5 години, па какви се можностите или согледувањата во врска со работата на овие 8 регионални центри, дотолку повеќе што се смета дека квалитетот на полагањето на испитите, на инструкторите и другите аномалии што ги стекнале по пат на анкети. Тоа е моето дополнително прашање, иако реков јас како пратеник сум мошне задоволен, земајќи предвид дека освен осумте регионални центри, само Скопје има две испитни центри, а останатите региони по еден испитен центар. 

Дополнителното прашање е дали има шанса повторно да се разбие тој, според мислењето на Националото здружение на автошколите и инструкторите, тој монопол кој, не сакајќи, се наметна како проблем во ова општество. 

Трајко Вељаноски: Благодарам. 

Пратеникот е задоволен од одговорот, но има дополнително прашање до Министерството за внатрешни работи. 

Има збор министерот за внатрешни работи, повелете. 

Гордана Јанкуловска: Благодарам. 

Му благодарам на пратеникот за поставеното прашање. 

Ние направивме обид во писмениот допис до него да дадеме одговор на она што е предмет на негов интрес, меѓутоа ќе ја искористам можноста да дадам одредени дообјаснувања и дополнувања со оглед на тоа што пратеникот постави и дополнитело прашање. 

Најнапред сакам да бидеме прецизни околу фактите. 

Со промените кои настанаа со донесувањето на Законот за безбедност на сообраќајот на патиштата во 2007 година, на територијата на секој сектор за внатрешни работи во Република Македонија е формиран по еден испитен центар, што значи вкупно 8. Така што територијата на Скопје има исто толку колку што има на пример и територијата на Куманово, бидејќи знам пратеникот потекнува од Куманово и најверојатно тоа е најголем предмет на негов интерес. 

Фактот дека се работи за 8 испитни центри зборува дека можеби не е најсоодветен терминот кој здружението го употребило дека се работи за монопол, бидејќи практично и во тој дел има определени стандарди и не се работи за монопол, меѓутоа се работи за една поинаква регулација на оваа материја затоа што во период пред 2007 година беа утврдени бројни аномалии во процесот на обука на идните возачи и во процесот за полагање на возачкиот испит. 

Главниот проблем кој беше причина за услово речено, послабиот квалитет на обуката и послабиот квалитет на оценувањето беше фактот што процесот на обука и процесот на спроведување на испитите беа од страна на исто правни лица. Тоа значи дека во периодот пред 2007 година истиот оној кој ги обучуваше возачите оценуваше и дали тие се добро обучени. Мислам дека тоа дава доволен одговор на прашањето околу квалитетот и бевме соочени со една ситуација каде заради одредени статистички податоци Република Македонија се соочли со сериозен проблем. 

Направивме една сериозна анализа на материјата и на состојбите во оваа област и поаѓајќи од позитивните искуства на други земји одлучивме да воведеме нов концепт. Тој концепт се воведе во 2007 година и функционира на начин што се разграничени процесот на обука од процесот на спроведување на возачките испити. За таа цел беше потребно да се организираат осумте испитни центри, бидејќи логиката е таква на секој сектор за внатрешни работи да има по еден испитен центар. 

Со оглед на тоа што од тогаш до денес има веќе пет полни години, ние бевме во состојба да направиме и анализа за ефектите од тој систем и морам да кажам дека ефектите се значително подобри во однос на состојбите во минатото. Се разбира дека наша појдовна основа е пред се квалитетот, но исто така и наметнувањето на повисоки стандарди кои дојдоа со донесувањето на Законот во 2007 година. Тоа значи дека во една транспарентна постапка врз основа на јавен конкурс кој беше распишан од страна на Министерството за внатрешни работи во 2007 година 8 правни лица добија лиценца во траење од 10 години да ги извршуваат работите во оваа област. 
Меѓутоа, добивањето на лиценцата беше условено со обезбедување на просторни, материјално технички капацитети, информатичка опрема, соодветна кадровска екипираност и соодветната организација на работата, што само по себе значеше подигнување на стандарди. По основ на овој сегмент ние бевме задолжени и да спроведеме на некој начин и унифицирање на начинот на спроведување на возачкиот испит од страна на испитните центри бидејќи претходно како што веќе зборував на почетокот, се соочувавме со ситуација каде што на едно исто правно лице беше одговорно и за обуката и за испитите и сосема природно, се јавуваа сомневања за фаворизирање на кандидатите во однос на нивната успешност при полагањето на испитите. Како резултат на раздвојување на овие два процеса се овозможи посоодветна односно потемелна контрола на работењето на испитните центри и практично во овој петгодишен период врз основа на спроведените контроли  Министерството за внатрешни работи во еден случај утврди дека еден од испитните центри во целина не ги исполнува критериумите предвидени со закон односно стандардите за кои ние се залагаме и во таа смисла јас како министер за внатрешни работи ја одзедов лиценцата за работа на овој испитен центар и ги покренавме соодветните правни процедури за санкционирање на прекршителите на законот. Се рабира, за да нема негативни ефекти кај граѓаните, ние спроведовме нова транспарентна постапка за обезбедување односно издавање лиценца за соодветната територија или соодветното подрачје, со што практично во целина е пополнета празнината која се јави заради одземањето на лиценцата на овој испитен центар. 

Во однос на квалитетот на спроведувањето на испитите исто така може да се констатира дека со оглед на тоа што се користат новите технологии и со оглед на тоа што се користат најсовремените методи, квалитетот на положените испити односно квалитетот на знаењето се чини дека е зголемен, односно анализите кои ние ги правиме како надлежно Министерство токму тоа и го покажуваат.

На крајот би сакала да додадам дека во однос на конкретното прашање на пратеникот за евентуална ревизија, ние како  Министерство за внатрешни работи се залагаме во принцип за нови стандарди, за зајакнување на стандардите и воспоставување нови технологии. Во таа насока одат и напорите кои ги правиме токму во овој период за започнување со електронско полагање на тестовите, што ќе исклучи секаква субјективност, односно ќе оневозможи било какви човечки влијание врз исходот од испитот, така што евентуалната ревизија за да притоа немаме некои правни последици во однос на праната несигурност која би можела да се создаде хипотетички, доколку се смени постоечкиот закон, би можела да биде разгледана во период по истекот на лиценцата, но до истекот на тој период ние ќе продолжиме да ги правиме анализите во однос на квалитетот и ќе настојуваме колку што е можно повеќе да излегуваме во пресрет на барањата за сите засегнати страни, вклучително и на Здружението на авто школите, со кое морам да кажам дека имаме комуникација, во повеќе наврати сме разговарале, дел од нивните забелешки сме прифатиле, но и понатаму сме целосно отворени за дијалог, за да најдеме заеднички решенија кои во крајна линија ќе значат подобрување на состојбите во областа на сообраќајот. Благодарам. 

Трајко Вељаноски: Благодарам. 

Го молам пратеникот Билјана Казанџиска да се произнесе по одговорот добиен од министерот за образование и наука на прашањето што се однесува на неусогласениот норматив за наставен кадар во средното стручно образование и колективниот договор за средното образование во Република Македонија со Законот за средното образование, односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Билјана Казанџиска, повелете.
Билјана Казанџиска: Благодарам.

Бидејќи не гледам претставник од Министерството за образование и наука, ќе зборувам општо, односно ќе му испратам порака на министерот или заменикот министер за образование и наука доколку гледаат.

Почитуван министер за образование и наука, не сум задоволна од одговорот на моето писмено поставено пратеничко прашање, кое го поставив на 19 април и бидејќи секогаш кога грешите и работите спротивно на Законот одговорите ги ставате во една реченица, како што е и во мојот случај, сега ќе објаснам зошто.

Моето пратеничко прашање до Министерството за образование и наука гласеше: зошто нормативот за наставен кадар во средното струно образование и Колективниот договор за средно образование во Република Македонија повеќе од шест години не се усогласени со Законот за средно образование и зошто се замижува пред очигледната дискриминација која произлегува од ваквата неусогласеност. Во Главата 4 Наставници и стручни соработници во членот 59 од Законот за средно образование многу јасно пишува кој може да биде наставник, а кој стручен соработник во образованието, цитирам: Воспитно-образовната работа во средното образование ја остваруваат наставници, воспитувачи и стручни соработници како педагог, психолог, дефектолог, социолог, лаборант, библиотекар и друго. Спротивно на ова, во нормативот стои дека лицата кои обавуваат практична настава во средните стручни училишта се именуваат како стручни соработници и ако го погледнете членот 59 од Законот за средно образование ќе видите дека тие имаат звања наставници по практична настава, односно цитирам „по исклучок во средното стручно образование за практична настава наставници можат да бидат и лица кои завршиле више образование, се здобиле со педагошка, психолошка и методска подготвеност на соодветните факултети и имаат положено стручен испит“. За иронијата и дискриминаторното работење на Министерството за образование и наука да биде уште поголема во Колективниот договор за средно образование, спротивно на нормираните категории и во Законот за средно образование во членот 30 воведува категорија на лица „соработник во практична настава демонстратор, лаборант итн“. До кога оваа категорија на просветни работници ќе ја дискриминирате и ќе ја ставате во подредена положба, иако според законот треба да влезат во категорија на наставник и нивниот коефизиент за плата да биде за звање наставник, бидејќи тоа законот им го дава.

Не сум задоволна од одговорот, немам дополнително пратеничко прашање и ќе замолам, бидејќи од Министерството се повикувате на нормативот од 2008 година, ќе ве замолам истиот да го доставите до средните училишта и до мене како пратеник. Немам дополнително прашање.

Трајко Вељаноски: Благодарам.

Пратеничката Билјана Казанџиска нема дополнително пратеничко прашање.

Го молам пратеникот Јордан Пачков да се произнесе по одговорот добиен од министерот за образование и наука на прашањето што се однесува на отворање на дисперзирани студии во општина Куманово односно согласно член 43 од Деловникот да го искористи правото да постави дополнително пратеничко прашање во траење од 3 минути.
Има збор пратеникот Јордан Пачков, повелете.

Јордан Пачков: Благодарам.

Куманово како општина, град што се наоѓа во непосредна близина на главниот град, може да се каже дека и преовладуваше шпекулација дека ги трпи последиците од тоа, особено кога е во прашање образованието, немајќи високи школи, факултети итн, со што кумановчани мораат да се изложуваат на посебни давачки од семејниот буџет во однос на стекнувањето на ниво на повисоко образование.

Јас сум особено задоволен на Министерството за образование и наука, затоа што во моето пратеничко прашање дали во Куманово се размислува да се отворат дисперзирани студии, да бидам коректен по било кои науки, одговорот беше позитивен. Министерството за образование и наука предвидува во учебната 2012/2013 година во Куманово да воведе дисперзирани студии на Универзитетот Свети Кирил и Методиј Скопје и тоа за геодезија околу 100 студенти и мислам дека беше информатика 70 студенти. Ова не е случајно, затоа што Министерството за образование и наука имаше претходно направено анкета со средношколците во средните училишта во кумановската општина и интересот е токму за овие студии и го даде својот придонес. Екипа од Министерството за образование и наука престојуваше во Куманово, се разгледуваа можности за локација на овие два факултетски објекти и мојот последен разговор со градоначалникот на општина Куманово ќе вроди плод да се изнајде начин и Куманово да се запише во листата на факултетски градови. 

Немам дополнително прашање и задоволен сум од одговорот.

Трајко Вељаноски: Благодарам.

Пратеникот Јордан Пачков е задоволен од одговорот и нема дополнително пратеничко прашање.

Го молам пратеникот Ердоган Сарач да се произнесе по одговорот добиен од министерот за образование и наука на прашањето што се однесува на изградба на училиште во село Догаш општина Центар Жупа и доизградба на спортското игралиште во село Чалики односно согласно член 43 од Деловникот да го искористи правото да постави дополнително пратеничко прашање во траење од 3 минути.

Има збор пратеникот Ердоган Сарач, повелете.

Ердоган Сарач: Благодарам почитуван претседател.

Почитуван премиер на Владата на Република Македонија, почитувани членови на Владата, почитувани колеги,

Моето прашање беше упатено до господинот Кралев, министерот за образование на Република Македонија во врска со состојбите во образованието во селото Догаш од Центар Жупа. Од одговорот - благодарам на одговорот, затоа што се потрудил да одговори, меѓутоа, тој тука вети јавно доколку установи дека навистина е таква состојбата ќе интервенира и санира. Меѓутоа, во одговорот вели, бидејќи не е опфатено со Програмата за санација, не може оваа година да направи ништо. Меѓутоа, велам дека Догаш е само едно од таквите села, најмалку 30-тина села каде живеат Турци состојбата во образованието е таква. Затоа молам што порано, ако Владата не може за шест години да предвиди дека мора да се санираат овие училишта и да се овозможи квалитетна настава во овие средини, тогаш навистина не можам да го разберам како добра намера и ќе го молам и премиерот идната година кога ќе планира Буџетот да планира се разбира и санации и овозможување на услови за квалитетно образование во овие средини каде што исклучиво живеат Турците.

Исто така почитуван претседател имам примедба и на службите во Собранието на Република Македонија, затоа што стенографските белешки и видео записите не одговараат еден на друг, така да министерот Кралев во второто прашање ми одговара за нешто што не сум поставил. Неколку пати од оваа говорница сум рекол дека недостасуваат учебници во средно образование на турски јазик, освен по предметот турски јазик. Тој ми одговара дека има учебници по предметот турски јазик, што никогаш не сум спорил. Затоа останува прашањето да ми одговори дека навистина и понатаму треба да се даде одговор зошто до сега нема учебници во средно образование, дали во гимназиска паралелка или во сите други средни училишта немаме учебници на турски јазик, кога ќе се печатат и дали воопшто Владата на Република Македонија планира да ги печати. Инаку за знаење на министерот, не е тука, да кажам дека со добра волја на наставниците по математика Турци оваа година ќе се издаде учебници по математика за прва и втора година гимназиска паралелка и за средно стручни училишта исто така од прва и втора година со средства од Република Турција, поточно со средства на Сојузот на невладините организации МАТИЧИТЕП од Македонија. Поради тоа уште еднаш ќе апелирам и останувам по прашањето да ми одговорат зошто нема учебници по средно образование на турски јазик, освен по предметот за турски јазик. Благодарам. 

Трајко Вељаноски: Благодарам.

Господине Ердоган Сарач, ова како дополнително прашање до министерот за образование и наука.

Со оглед на тоа дека не е тука, ќе добиете писмен одговор.

Го молам пратеникот Дивна Јовковска Ефтимовска да се произнесе по одговорот добиен од министерот за надворешни работи на прашањето што се однесува на отворање на граничниот премин Маркова нога односно согласно член 43 од Деловникот да го искористи правото да постави дополнително пратеничко прашање во траење од 3 минути.
Има збор пратеникот Дивна Јовковска Ефтимовска.
Дивна Јовковска Ефтимовска: Благодарам.

Ви благодарам министре за одговорот, меѓутоа, морам да констатирам дека не сум задоволна од одговорот. Преминот Маркова нога на македонско-грчката граница одалечен е 20 км од Ресен и е затворен од 1967 година до денес. Преспанци немаат одговор и не можат да го пронајдат одговорот зошто до соседното село во Грција, кое е одалечено само 1 км од последното македонско село мораат да патуваат дури 80 км и во Грција да влегуваат преку граничниот премин Меџитлија.

Факт е една работа дека ВМРО-ДПМНЕ од 2006 година до сега без исклучок во сите изборни кампањи им ветуваше на преспанци конечно отворање на овој граничен премин, но од тоа за сега ништо. Стопанствениците и граѓаните на Преспа ја подржуваат оваа идеја и се живо заинтересирани од проста причина што отворањето на овој граничен премин би значел многу побрз економски развој, можност за влез на поголем број туристи од грчка страна, како и комплетирање на целовитоста на преспанскиот регион како специфична природна реткост. Во тој контекст беше и проектот Преспа парк, кој имаше за цел преку ангажман на сите соседни држави и од страна на Македонија и од страна на Република Албанија и  од страна на Грција да се постигне рамномерен развој на регионот Преспа. Меѓутоа, за жал морам да констатирам дека после промената на локалната власт во Ресен контактите со трите погранични општини во поголема мера ретерираат на зијан на сите граѓани од овој регион, како што викаат постарите преспанци до 1967 година овој премин бил главна сообраќајна рута за жителите на овој регион. Во овој момент на Грците дефинитивно им е неисплатливо преку Меџитлија да доаѓаат во Преспа, која покрај што може да профитира од летниот туризам од грчки туристи, туку и заради тоа што Преспа е препознатлива и како бањско летувалиште за болните од астма и други респираторни заболувања, но и заради земјоделството и отворањето на преминот ќе генерира предуслови за потенцијален извоз.

Затоа, отворањето на Маркова нога ќе значи живот за речиси умртвената Преспа. Од аспект на тоа почитуван министер апсолутно е несериозно од ваша страна она што како одговор на моето пратеничко прашање го добив од вас. Прашањето гласеше: што Министерството за надворешни работи прави за решавање на овој проблем, а министерот одговара дека се прават напори. Значи 6 години од првичните ветувања за отворање на преминот се уште почитуван министер сте во фаза на напори, слично како и се друго, најава да продолжуваме, а не сте ни почнале. Јасмо ми е до каде е работата, затоа немам дополнително прашање.

Трајко Вељаноски: Благодарам. 

Пратеничката Дивна Јовковска Ефтимовска не е задоволна од одговорот и нема дополнително пратеничко прашање.

Го молам пратеникот Горан Сугарески да се произнесе по одговорот добиен од министерот без ресор во Владата на Република Македонија Веле Самак на двете пратеничките прашања што се однесуваат на првата странска инвестиција во зоната Алинци во Прилеп односно согласно член 43 од Деловникот да го искористи правото да постави дополнително пратеничко прашање во траење од 3 минути.
Има збор пратеникот Горан Сугарески.
Горан Сугарески: Благодарам. 

Следното што сакав да го кажам е тоа дека пратеничкото прашање кое што ми е поставено и поставено на 5.12.2011 година. Овој господин Веле Самак министер за странски инвестиции седум месеци на испратени три ургентни писма преку вас претседателе, барав да ми одговори на едно поставено пратеничко прашање. Овој човек очигледно ни вие ни претседателот на Владата господинот Груевски како негов шеф, не можеме да го натераме да дојде да си ја заработи платата тука. Очигледно ова му е работа, ако не знае дека му е работа, не знам кој треба да му каже. 

Втора работа, наместо да добијам соодветен  одговор на поставеното прашање добивам дрзок, перфиден и безобразен одговор од господинот. А прашањето што е поставено е кога прилепчани треба да ја очекуваат првата странска инвестиција во зона Алинци Прилеп, човекот наместо на тоа прашање да ми одговори, тој дрско, перфидно и безобразно тоа го прави и го повторив за да го слушне тој ова. 

Понатаму, во делот на колку е човекот изгубен во просторот и во времето. Во дел на она што е писмо или одговор ми вели вака: СДСМ беше на власт во периодот од 1991 до 2006 година, тоа е ова, не знам дали премиерот ги чита овие одговори пред да дојдат во Собранието, и вели, голем број од претпријатијата се уништени и приватизирани, изгледа човекот не знае дека од 1996 до 2002 година ВМРО-ДПМНЕ беше на власт и СДСМ не беше во 1991 година на власт. Понатаму, колку жолчно лаже човекот, вели: од 2008 година по моја иницијатива и активности превземени е реализирана технолошко-индустриската развојна зона Алинци во Прилеп. Овој човек изгледа не бил никогаш дојден во Прилеп, таму има ливада, апсолутно нема никаква инфраструктура и е свесен тој кога овие луѓе од Комберг и Шуберт дојдоа во Прилеп во таа зона го прашаа каде е зоната. Луѓето беа во зоната, тој што ми го кажува ова. Така да и овие 7 илјади лица, јас не го велам ова е одговорот, писмо што ми го испратил креирал нови 7 илјади работни места. Каде ги креирал, во неговата глава. Така да мислам дека треба да се најде начин, ако овој 6 години е министер и 6 години упорно лаже и прилепката јавност сакам да знае дека овој човек треба да дојде, бидејќи јас ова што ми го пратил воедно како одговор ќе го пласирам по сите медиуми во Прилеп за да знаат прилепчани со кој човек имаат фатено работа. Очигледно е дека човекот нема поима, овде има и други пратеници од Прилеп со се мене заедно три, има градоначалник на Прилеп, јас не знам колку соработува со  нив, може веројатно и тие да бидат прашани, еве јас не сум прашан, тие се од власт веројатно ќе имаат прилика да бидат прашани. Ама ова што е дадено како одговор е катастрофа. 

Немам дополнително прашање. Благодарам.

Трајко Вељаноски: Благодарам.

Тука е може да ви одоговори на дополнително прашање. 

Горан Сугарески: Не немам, како што ми пишал така вратив претседателе.

Трајко Вељаноски: Само би апелирал да внимаваме при употреба на зборовите. 

Пратеникот Горан Сугаревски не е задоволен од одговорот и нема дополнително пратеничко прашање.

Колеги пратеници, пред да преминеме на поставување на пратенички прашања ве потсетувам дека согласно член 39 од Деловникот на Собранието и член 1 од Деловникот за изменување и дополнување на Деловникот на Собранието на седницата задолжително присуствуваат претседателот и членовите на Владата и други ностители на јавни функцкии за кои е најавено дека ќе им се поставуваат пратенички прашања. До претседателот и членовите на Владата и другите носители на јавни функци на кои им е поставено усно пратеничко прашање одговорот на поставеното пратеничко прашање не може да трае подолго од десет минути.

Согласно член 2 од Деловникот за изменување и дополнување на Деловникот на Собранието редослед на поставување на пратенички прашања потврдува претседателот на Собранието во договор со координаторите на пратеничките групи на начин кој ќе обезбеди сооднос 2 спрема 1 во корист на пратениците од пратеничките групи во опозиција и пратениците во опозиција кои не се организирани во пратеничка група. 

Според редослед утврден на координација прв за поставување на пратенички прашања е господинот Јани Макрадули, повелете.

Се извинувам господинот Изет Зеќири има процедурално, повелете.

Изет Зеќири: Благодарам. 

Почитуван претседателе, ова е седма седница на која што пратениците поставуваат пратенички прашања до министрите и секој пат мојата забелешка е во однос на членот 4 точка 2 каде што во однос на редоследот на пратеници кои ќе поставуваат прашања, значи редоследот го утврдува претседателот во договор со претставниците на политичките партии со цел да обезбеди преставување 2 спрема 1 на пратеници на опозиција и позиција, меѓутоа и на партеници од опозицијата кои што пратеници не се организирани во пратеничка група. 

Ние седум седници по ред во првата десетка на пратеници кои ќе постават прашање до министрите и премиерот, ние како пратеници од Национална демократска преродба не сме воопшто застапени. Ова е неприфатливо, мислам дека е ова ваша одговорност како претседател, без оглед што опозицијата се чини тука се бори против опозицијата во оваа ситуација, сепак вие имате законска обврска и врз основа на Деловникот и членот 40 да ни даде пристапи нам во првите десет пратеници да бидеме и ние како пратеници од опозицијата да поставиме прашања. Само една математика, ако сме 42 пратеника од опозицијата 76% учествува СДСМ, 19% учествува ДПА и 4,76% учествуваме ние како пратеници од Националната преродба и не е прифатливо ова што се прави перманентно при утврдување на списокот на пратеници за поставување прашања, треба да водите сметка за нас како двајца пратеници има 30 илјади гласа и нашите граѓани имаат потреба да поставуваат прашања. Не ние да бидеме поставени на крајот на листата доколку претходните пратеници не постават прашања, тогаш да ни дојде ред нам. Ние бараме да бидеме испочитувани при поставување на пратенички прашања до министрите.

Трајко Вељаноски: Господине Изет Зеќири, има должност да ви одговорам на вашата забелешка. Јас се согласувам и согласно Деловниот е така дека на координација се утврдува редоследот за поставување на пратенички прашања и стриктно и во Деловникот пишува дека право да поставуваат пратенички прашања имаат пратеници организирани во пратеничка група и пратеници кои не се организирани во пратеничка група како што е случајот со вас. Јас можам да ви кажам да ви удоволам и на вас и на јавноста дека секогаш на сите координации кога се утврдувал редоследот за поставување на пратенички прашања имаше голема одбивност од координаторите на пратеничките група на СДСМ, на ПЕИ и на НСДП и на ДПА да вие бидете во горниот дел на листата. Секогаш вика од нивна страна дека од 15-то место највише што успеав да ги убедам нив до 10-то место да стигнете. Така беше и сега случајот овде на прошлата координација вчера, дури имаше условно да кажам закана од страна на ДПА доколку не се почитува тоа и вие бидете подоле ќе ја напуштат коориднацијата. Што сакате сега, да ги изгубиме и ДПА од координација? И сега јас сега од тој случај сум принуден некако да ги балансирам работите, затоа што веќе тројца координатори и потпретседател на Собрание ја напуштија координацијата без некоја причина и не гледам зошто не се враќаат и сега уште и координаторот од ДПА да ја напушти координацијата мислам дека не е добро. Инаку јас се согласувам дека вие имате право и треба да дојдете на места во кои што соодветно и вие би можеле да поставувате пратенички прашања, а да не зависи од тоа дали некој ќе постои или нема да дојде. Еве јас од моја страна на следната координација на следното поставување на пратенички прашања ќе инсистирам да бидете во првите пет на редослед за поставување на пратенички прашања, ако заминат од координација, што да правиме тогаш ќе ги бараме да се вратат назад. Тоа е реалната ситуација, еве гледам се пријавиле за процедурално, ќе добијат, но тоа е најреалната ситуација која што од моја страна јас сакам да ја удоволам на сите и до вас и до тие што присуствувале на координација и до јавноста и до сите други.

Господинот Спасовски Оливер има процедурално, повелете.

Оливер Спасовски: Благодарам. 

Мислам дека после тоа што удоволивте како го одредувате  редоследот, удоволивте кои се причините зошто ние ја напуштивме координацијата кај вас. Мислам дека е некоректно да давате одговори со кои што сакате уште повеќе да се направат конфликти во Собранието на Република Македонија посебно конфликти во опозицијата. Ако СДСМ два месеци не учествува на координација и дека е претседателот на Собранието и ако во овие два месеци не само за пратенички прашања туку и за други прашања ги доставуваме нашите списоци, а на ваша волја е оставено како да ги распоредите мислам дека не можете апсолутно да давате аргумент дека заради тоа што опозицијата не дозволува господинот Изет Зеќири или неговата клешка не можат да постават пратенички прашања. Сега бевте на координација на опозицијата и тоа можеше да го направите во овие два месеца. И исклучиво одлуката е ваша, не може да биде одлука или вината да ја префрлите заради некој друг само заради тоа сакам да реагирам. Благодарам. 

Трајко Вељаноски: Благодарам. 

Јас кажав дека заменикот координатор на ДПА беше вчера, вие не бевте и го овластивте во ваше име да ги преставува и СДСМ и ПЕИ и НСДП, од негова страна беше искажано дека доколу Изет Зеќири биде меѓу првите десет тие ќе напуштат координација. Тоа е реалната состојба, а вие истото го правевте и кога бевте на координација.

Господинот Дурмиши Рејхан ќе продолжиме со процедуралните, повелете.

Дурмиши Рејхан: Благодарам. 

Многу кратко во интерес на дебатата да продолжи овој процес на поставување на пратенички прашања, мислам дека контрадикторно се однесувате во делот на објаснувањето за причините зошто господинот Изет Зеќири не може да поставува пратенички прашања погоре на листата. Со оглед на тоа дека како што кажа и почитуваниот колега Спасовски ние повеќе од два месеци не учествуваме на координациите, тоа значи дека вие имате ексклузивно право да го поставите господинот Зеќири погоре на листата и сега не е коректно да се вадите дека ние сме биле тие кои цело време го оспоруваме процесот на поставување на листа за пратенички прашања каде што ние кажуваме дека господинот Зеќири не може да биде погоре или подолу на листата со оглед дека вие повеќе од два месеци ја кроите таа листа за поставување на пратенички прашања. Не е коректно во интерес на јавноста само сакав да појаснам некои работи, затоа што вие како претседател на Собранието сте одговорен и во овој дел и така да не е во ред да ја обвинувате за бло што опозицијата дека го кочи процесот, па впрочем и овие пратенички прашања. Благодарам. 

Трајко Вељаноски: Благодарам. 

Само не знам зошто вие се враќате на координација, тоа е ваша грешка која што за жал и ние како Собрание ќе трпиме, но вие лично трпите, но настрана од тоа вчера на координација не бевте тука, јас кажам она што го кажа заменикот координатор на пратеничка група на ДПА инаку тој кажуваше кој да биде на прво место, кој на второ вклучувајќи ги и вашите предлози кои што вие ги доставивте како пратеници. Тоа е реалноста, па понатаму ќе цениме како ќе постапиме.

Господинот Имер Алиу има процедурално, повелете.

Имер Алиу:  Благодарам. 

Господине Трајко Вељаноски, веќе неколку пати го повторувате фактот дека ДПА е нечиј адвокат и слични такви констатации не знам што сакате да постигнете со ова меѓутоа вие знате добро дека ДПА и координаторот на пратеничката група на ДПА е адвокат само на ДПА и на пратеничката група на ДПА, а не како не некоја друга партија која што има пратеничка група или пак можеби нема пратеничка група. Се направи некоја практика во однос на утврдивање на редот на пратениците за поставување на пратенички прашања, така што јас не  ја гледам вашата намера со тоа што денес излегувате со ваквите констатации. Ние ги браниме ставовите на ДПА и редоследот е во согласност со предлозите и нашите цели, што се однесува до редоследот или пак на кое место ќе бидеме и ние не сме ничиј адвокат освен на ДПА. Благодарам. 

Трајко Вељаноски: Господине Алиу, жалам што вчера не бевте на координација, беше вашиот заменик координатор и тој го кажа на прво место да биде на опозицијата Јани Макрадули, имам СМС добиено по смс-от кажуваше кој да биде на прво место. На прво место е Јани Макрадули, Имер Алиу, дури имаше забелешка од моја страна на седмо место да биде господин Изет Зеќири, тогаш кажа нема шанса инаку ние напуштаме координација. Тоа е реалноста, прашајте го вашиот заменик координатор ќе ви го каже тоа.

Спасеноски Александар има процедурално, повелете.

Александар Спасеноски:  Благодарам потпретседателе, 

Дозволете во името на пратеничката група на ВМРО-ДПМНЕ  да реагирам процедурлано затоа што се разви дебата за тема за која што и вчера јас во улога на заменик координатор бев присутен на координацијата која што вие ја организиравте во врска со пратеничките прашања, факт е дека по напуштањето на координациите од страна на дел од опозицијата вчерашната улога на гласник на опозицијата во врска со денешната седница беше заменик коориднаторот на пратеничката група на ДПА и тука мислам дека не е ништо страшно, напротив негирањето на ваквата состојба сметам дека дополнително ги влошува прилките и е причина да влечеме други заклучоци.  Меѓутоа она што како забелешка кое што како забелешка изворно го изнесе  господинот Изет Зеќири, сметам дека е сосема во право, пратеничката група на ВМРО-ДПМНЕ исто како и потпретседателот на Собранието на Република Македонија и потпретседателката кои што беа присутни на координацијата инсистираа дека треба да биде почитувана волјата на пратениците кои не припаѓаат на пратенички групи како што е случајот со пратеникот Изет Зеќири за што очегледно не постои расположение од страна на колегите на останатите пратенички групи, дел од опозицијата. Тоа сме должни јавно да го соопштиме не заради нешто друго за да ликуваме над внатрешно политичките состојби во опозициските парии во современата Република Македонија туку заради висината самата по себе и сметаме дека навистина не е во ред фактот дека одредена група на пратеници кои што чинат 5% од вкупниот број на опозициски пратеници од современата Република Македонија еве веќе повеќе месеци откако е конституирано Собранието  на Република Македонија да немаат прилика да постават пратенички прашања во горниот дел од листата на кандидати за пратеници, во таа смисла би сакал јавно да со споделам ставот на пратеничката група дека ние ги разбираме реакциите на господинот Зеќири, но притоа исто упатуваме и на фактот дека најголем дел од отпорот би рекол во одредена смисла на зборот доаѓа од друга страна, не од страна на ВМРО-ДПМНЕ. Благодарам. 

Трајко Вељаноски: Благодарам. 

Господинот Села Зијадин е пријавен за процедурално, учествуваше на координацијата, повелете.

Села Зијадин: Благодарам. 

Јас всушност се ќе беше за мене сватливо меѓутоа дека вашето пазарење ќе оди до ова ниво, тоа не го помислив. Претворајќи го Парламетот во пазар со еден главен пазарџија кој што манипулира со јавноста. 

Што се однесува до тоа што јас сум бил присутен вчера на координација, ние немаме потреба да ги браниме ставовите на кој било друг политички субјект кој што постои во Парламентот. И доколку вие имате проблем со македонската опозиција тоа е ваш проблем и само ваш проблем, ние воопшто не сакаме да знаеме за тоа. А доколку вие сакате да воведете други пратеници на листата тоа е ваш проблем како мнозинство, како претседател на Парламентот и вие доколку сакате можете да го поставите на листата на ВМРО-ДПМНЕ или пак на СДСМ. Тоа е друго прашање. Јас во координација ги бранев ставовите на ДПА, ние имаме второ и осмо место, а за другиот редослед одлучуваат самите пратенички групи на соодветните политички субјект. Затоа немојте да ја манипулирате јавноста дека наводно јас сум се спротивставил или пак наводно сум рекол дека овој не треба да биде или ќе ја напуштам координацијата. Тоа воопшто не се случи. Затоа немојте да ја лажете јавноста. Имајте карактер за да говорите само вистина и во ниту еден миг тоа може да го потврдат сите кои беа присутни на координацијата, јас не реков дека ќе ја напуштам координацијата. Вие знаете добро дека со мене не можете да се пазарите, вашите пазарења и имињата што ги спомнавте дека оној или овој, следниот да влезе во листата, јас ви одговорив кратко не сум дојден тука да се пазарам, туку повелете забележете ги имињата на пратениците на ДПА и затоа доколку вие сте пазарџија ние не сме такви. Нека продолжи оваа седница и нема потреба, дел од доцнењето на почетокот на оваа седница на пратенички прашања и фактот што медиумите работат до два часот, а потоа не, да биде и овој проблем. Ова е дел од сценариото, до сега сте ги изготвиле сите оние пратенички прашања во писмена форма од страна на мнозинството и тоа е срамно и смешно пред јавноста, а сега го подготвувавте и другото сценарио само за да помине 14 часот и за да не ги слушне јавноста зборовите што ги кажуваме ние како пратеници од опозицијата. Народот треба да го слушне и гласот на опозицијата на Парламентот на Република Македонија. Благодарам. 

Трајко Вељаноски: Благодарам.

Господине Села Зијадин и ние работиме до доцна и новинарите работат до доцна не работат до 14,00 часот. Грешка сте. А, во делот на тоа еве потсетете се и сами пред себе пред својата совест кога јас кажав дека на седмо место да биде господинот Изет Зеќири вие не дозволивте, рековте јас добив на СМС порака господинот Сафет Бишевац таму да биде ние не се согласуваме. Тоа беше така. Реалноста. 

Господинот Џафери Талат има процедурално.

Талат Џафери: Благодарам господине претседател.

Се пријавив за процедурално за самиот факт што проблемот кој се постави во суштина е уреден со Деловникот на Парламентот и пратенички прашања поставуваат пратениците од позиција и опозиција во релација 2:1 во полза на опозицијата и листата за да се спроведе определбата на Деловникот, двајца пратеници од опозиција и еден последователно да постават прашања и еден од позиција или еден од мнозинството и секое идно прашње да биде на таа релација и уредена на коорединација на координатори на пратеничките групи и потпретседатели на парламентот да се утверди листата на поднесување пратенички прашања. Фактот што пратеничките групи организирани на овој начин како што сме организирани мнозинството има двајца координатори присутни на координација, а опозицијата има 3 координатори и пратеници кои не се организирани во пратенички групи самиот факт е дека се застапени помалу од 5 пратеници во Парламентот но Деловникот согледува можност тие да постават пратенички прашања за самиот факт што редот на двајца пратеници од опозицијата го определува опозицијата, пратениците кои не се организирани во пратеничка група треба да се  договорат со опозицијата кога ќе постават пратенички прашања. За оваа причина мислам дека не држи процедуралната забелешка на пратеникот Изет Зеќири кој го обвинува мнозинството дека ние сме одговорни за редот на поставувањето. Да, ние сме одговорни, но ние не можеме да ја  организираме опозицијата на кој начин опозицијата ќе се организира и ќе поставува пратенички прашања во релација 2:1 така како што е уредено со Деловникот на Парламентот и ова се причините за тоа што и како пратениците од НДП и односно Изет и Фљамуре доаѓаат на таа релација на самиот факт дека тие треба да се договорат со опозицијата и немаат место за да га обвинуваат мнозинството зошто не им овозможуваме не им даваме можност да поставуваат прашања кои не се организирани во пратеничка група, а тоа се овие двајца пратеници. А, според реакциите од опозицијата, посебно од СДСМ ако не е проблем за тие, и ако фактот што не учествуваат на координации мислат дека право ексклузивно е на претседателот на Парламентот или на мнозинството, тогаш нека направат таков пропуст и наместо Јани Макрадули нека остават да говори Изет Зеќири.  

Затоа би ги замолил пратениците кои не се организирани во пратеничката група да не ја злоупотребуваат говорницата и да не ја дезинформираат јавноста дека наводно мнозинството не им дава можност да поставуваат пратенички прашања. Ова е реалноста на работата на нашите координации. Се извинувам за 10 секунди кои ги пречекорив. 

Трајко Вељаноски: Одиме понатаму. 

Се надевам дека на следната седницата ќе се надмине и ова. Благодарам. 

Преминуваме на поставување пратенички прашања.

Има збор пратеникот Јани Макрадули, повелете. 

Јани Макрадули: Благодарам почитуван претседателе, 

Почитуван преседател на Влада, колешки и колеги пратеници, 

Моето прво прашање е до премиерот на Владата господинот Никола Груевски. 

После самитот во Чикаго со речникот на калимеро се обративте на јавноста, писмено како по обичај. Интервјуто беше објавено додека летате од Кина за Италија. Во интервјуто ги обвинивте САД, Германија и Франција за дволичност, двојни стандарди, селективна примена на правото, кршење на меѓународното право, непочитување на правниот поредок. 

Барате од нив достоинствено и одговорно однесување. 

Веста од Чикаго не е добра за Македонија. Јас не велам дека не се точни тезите за нашето заслужено членство во НАТО. И нема граѓанин кој не е фрустриран, но ќе се сложите дека односите со Европската унија и НАТО не смеат да бидат ваша приватна работа, работа а луѓето кои ја водат државата каде што живеат тие 2 милиони граѓани. 

Вие немате право да бидете личен во оваа одговорна функција што ја извршувате. Но, од друга страна со невидена леснотија за да ја задржите својата фотелја ги амнестиравте хашките случаи, случај злосторства против човештвото. Притоа кршејќи го меѓународото право, непочитувајќи го правниот поредок демонстриравте непринципиелност, двојни аршини и лицемерие. Селективна примена на правото. И она што е пострашно ги излажавте роднините и луѓето дека тоа и таа амнестија на хашките случаи никогаш нема да ја направите. 

Моето прашње е почувствувавте ли господине Груевски мачнина во стомакот со одлуката на вашата пратеничка група да ги амнестира хашките случаи или бидејќи секој во Македонија знае под чива команда се пратениците на ВМРО ДПМНЕ осетивте ли вие  мачнина во вашиот стомак. Мачнина самиот за себе, за вашата одлука. Одговорно и достоинствено ли го направивте тоа? 

Моето второ прашање е до претседателот на Владата Никола Груевски. 

Господине Груевски по кој знае кој пат сме сведоци дека не сакате и бегати да зборуваме за вистината. 

Како тоа сте заинтересирани вистината да излезе на виделина а бегате на пример од ТВ дуел. Ја користите реториката кон Америка, Франција и Германија за да демонстрирате  храброст дома, затоа што сакате да покажете дека се поистоветувате со Александар Македонски.

Велите со Црвенковски не сакате да зборувате за минатото, ама не сакавте да зборувате ниту со Бучковски, ниту со Шеќеринска, ниту пак со Заев. Единствено гледано дека сакате да разговарате со Миленко. Ајде што не сакате да зборувате за минатото, туку бегате од дебата и за иднината. Не сакате да зборувате во Собранието за стратегијата на државата после Чикако. И тоа немате храброст јавно да го признаете, па тоа го направи пратеник, што само ја потсетивте јавноста колку ниско го третирате Соранието и неговиот претседател. 

Дали знаете господине Груевски дека вие немате дадено ниту една изјава за иднината на државата Република Македонија преку Собранието.Давате изјави под палмите на  Вардар, пред кандидте за ѓубре купени со заем од Грција, но никако на ТВдуел или пак овде во Собранието. Зошто? Зошто бегате од одговорноста? Зошто бегате од вистината? Бегате затоа што Собранието не е место за лични чувства и емоции, или пак амбуланта за стомачни тегоби. 

Велите ќе распишете референдум за прифатливо решение за името. При што да нема дилеми референдумот не е спорен механизам и општо прифатен е од сите во Република Македонија. Велите, цитирам „кога ќе дојде конретен и прифатлив предлог ќе има референдум“. Сите знаеме, а сега само се потсетивме дека во 2008 година го прифативте предлогот Република Македонија во заградата Скопје. Тоа го потврди и Милошоски во своето писо од ООН, тоа го видовме и на снимката од господинот Лазар Еленоски идиот амбасадор на Македонија во Брисел. 

И не можете да избегате од тоа дека тоа сте го прифатиле само заради референдум, бидејќи, ќе ве вратам назад, вие велите ако најдеме прифатливо решение ќе има решение, значи тоа сте го прифатиле. 

Ако е така, тогаш врз која основа, кој ви бил резоност, единствено ви е да го одбиете предлогот од 2005 годиа каде се гарантираше уставното име. Денес, после четириг одини ќе ни се обраќаа со Репабликов Маседониан, јазикот ќе беше Македонски, а државјанството Република Македонија. А прифативте предлог Република Македонија Скопје, со одложно решавање на идентитетските прашања. 

Третото прашање ми е до претедателот на Владата господинот Никола Груевски .

Господине Груевски пред некој ден според ваше тврдење откривте државна тајна, односно деталји од предлогот од 2005 година. Деновиве плус потрошивте 64.380 евра како претседател на ВМРО ДПМНЕ ојавувајќи некои огласи во весниците. Сега, во Македонија остана само уште една тајна, најголемата тајна. 

Господине премиер, колку должите како Влада на Република Македонија со сите министерства и државни институции кон компаниите во Република Македонија. Благодарам. 

Трајко Вељаноски: Благодарам. 

Пратеникот Јани Макрадули постави три прашања, сите три до претседателот на Владата нар м. 

По однос на првото прашање одговор ќе добиете од претседателот на Владата на Република Македонија господинот Никола Груевски, повелее. 

Никола Груевски:  Благодарам. 
Во однос на првото прашање два пати се имам изјаснето во Парламентот, го имам објаснето, така што немам што да додадам повеќе од тоа. 

Трајко Вељаноски: Благодарам. 

Дали пратеникот е задоволен од одговорот односно дали сака да постави дополнително пратеничко прашање. 

Има збор пратеникот Јани Макрадули, повелете. 

Јани Макрадули:  Господине Груевски вие го пишувавте интервјуто за МИА? Бидејќи во интервјуто за МИА ги обвинувате САД, Германија и Француија за дволичност, двојни стандарди, селективна примена на правото, кршење на меѓународното право, непочитување на правниот поредок. 

Тогаш зошто ги манипулирате граѓаните, дека кога станува збор за амнестијата на хашките случаи која што вие ја договоривте за зачувување на вашата фотелја не е кршење на меѓународното право бидејќи сите знаат не само во Македонија тоа го пишува и во последиот извештај на Амнести интернешенел, дека тоа е кршење на меѓународното право. Злосторствата против човештвото не застарува и не може да се укине со никаква одлука на пратениците по ваша наредба. Зошто барате од САД, Германија и Франција да се однесуваат достоинствено и одговорно, вие сметате дека за домашна употреба и за зачувување на својата фотелја можете да се однесувате и неодговорно и лицемерно. Немам дополнително прашање. 

Трајко Вељаноски: Нема дополнително пратеничко прашање. 

Пратеникот не е задоволен од одговорот. 

На второто прашање, кое е упатено до претседателот на Владата на Република Македонија господинот Никола Груевски ќе одговори претседателот на Владата, повелете. 

Никола Груевски:  Благодарам. 

Благодарам на прашањето. Очигледно е дека пратеникот Макрадули не се согласува со моето интервју кое што го дадов за МИА, кое го дадов кога бев тука во Скопје, не сум бил ни во Кина, ни о Италија, како шт кажа тј и во кое што ги изнесов моите размислувања и моите впечатоци за она што се случува во изминатиот период и стојам зад тоа што сум го кажал, затоа што тоа е вистината господине Макрадули. Добро е кога ќе се каже вистината, затоа што ако се чува во тебе или ако не се зборува за неа, тогаш работите можат само да се влошат а не да се подобрат. Знам дека вие не сте навикнати на една таква реторика, не сте навикнати на зборување, отворено за пролемите, меѓутоа, особено не на меѓународен план кога станува збор, меѓутоа моето мислење е дека треба да се зборува отворено и да се каже онака како што тука се чувствуваат работите во Република Македонија. бидете сигурен дека токму така се чувствуваат раотите и токму така јас лично ги чувствувам. 

Во однос на второто прашање, прашањето беше, милион работи беа кажани, во Собрание не сум дошол, не знам каде не сум дошол итн., за што во повеќе наврати имам одговорено, но клучната работа која што ја постави господинот Макрадули беше дека во 2008 година сум прифатил промена на името Република Македонија во заградата Скопје. 

Господине Макрадули, најверојатно вие, вашиот претседател на партија Бранко Црвенковски, вие одите на тоа ако сто пати повторите некоја лага, таа ќе стане вистина. Јас најмалку 10 пати и во тој период, и подоцна, и минатата година, а обично редовно во периодот кога се добиваат изборите сум бил прашуван за ова во медиумите и редовно имам многу прецизно одговоренио што тогаш се случило и што тогаш било прифатено или дадено на согласност. Меѓутоа, бидејќи постојано го повторувате ова што сега го кажавте иако знаете точо што и како уште еднаш за јавоста ќе повторам дека она што тогаш за што дадовме согласност беше предлогот кој што од медијаторот беше наречен конечен предлог пред самиотот да биде ставен на референдум во Република Македонија доколку и Грција го прифати.  

Со оглед дека Грција не го прифати, предлогот не беше ставен на референдум. Тоа не е прифаќање господине Макрадули. Тоа е само согласност да им се даде можност на граѓаните во пресрет на НАТО самитот во Букурешт да се изјастнат дали таквиот предлог е добар или не е добар, дали е прифатлив за мнозинството граѓани или не е прифатлив за мнозинството граѓани. 

Во такви клучни моменти кога се одлучува на некој самит нормално и природно е ако веќе сме се декларирале дека за прашањето конечниот збор да го имаат граѓаните на референдум, нормално и природно е да им ја дадете таа можност, се разбира доколку и другата страна го прифати и постои некаква шанса да стане конечно решение.

Како ние ќе гласавме на тој референдум, како ние ќе се изјасневме е сосема друго прашање за што ние во тој период не се изјаснивме. Единствено што кажавме е дека се согласуваме тој предлог да се постави пред граѓаните на референдум, да излезат, да си го кажат своето мислење и државата да добие своја позиција по однос на тоа прашање. 

Мене ми е жал што вие немате за што да се фатите. Мене ми е жал бидејќи немате за што да се фатите, се фаќате за измислени работи, ги изнесувате и потоа ги повторувате по сто пати. Особено, затоа што за ова прашање имате направено тешки стратешки грешки како политичка партија и како раководство. 

Ќе ве потсетам дека вашата партија го прифати името Поранешна Југословенска Република Македонија и на јавноста и соопшти дека тоа име ќе биде во употреба само два месеци и дека после тие два месеци ќе се врати имато Република Македонија. Тоа го соопштивте по враќањето на државниот врв од Њујорк, по заседанието на ООН. Собравте 10 илјади граѓани на плоштадот во Скоје, на плоштадот Македонија да им објасните дека тоа што сега било, претходиот ден во ООН е само за у потреба за два месеци и потоа дека ќе се врати се, како шпто било претходно. Тоа е голема лага господине Макрадули и тоа лага со последици. Овде дали ние сме прифатиле или не сме прифатиле последици нема. Ние добро знаеме дека не сме прифатиле туку само се согласивме да оди на референдум. Но она што вие го прифативте и го потпишавте. Да се викаме БЈРМ, ФИРОМ или бивша Југословенска Република Македонија и со цели 15-16 години не можеме да се откачиме од тоа име. Што луѓето ни се смеат и се збунети кога слушаат имиња како ФИРОМ, БЈРМ, Поранешни југословенски републики или слично, тоа е нешто што го носите на душа пред овој народ и заради што ви се потребни измислени лаѓи и манипулции да набедите некој друг дека нешто прифатил или неприфатил. Јас знам дека со таа тежина ќе живеете цел живот како партија и како раководство и секогаш ќе барате да најдете некој друг виновен за грешките стра​тешките грешки кои што ги имате направено по ова прашање затоа што тоа беше една голема лага, една голема манипулација за која што ден денес немате одговор. До ден денес се објас​нувате дека тогаш така морало, така требало, ако не било така ќе имало војна, ако не било така ќе сме ја загубиле државата. Немаше ниту државата да ја загубиме, ниту војна, ниту ништо, ќе се про​должеа ра зговорите и сигурно ќе дојдевме до по​поволно решение, со кое што ќе влезевме во ООН. Меѓутоа господине Макрадули вашата пар​тија од секогаш водела такви политики. Такви по​ли​тики водеше и кога го зменивме знамето на Ре​пуб​лика Македонија.Тоа беше исто така одлука на вашата партија и во исти контекст, во контекст на решавање на проблемите за кои што денеска сеуште зборуваме.   Се смени знамето, се смени името не за два месеци, туку 15, 20 години, меѓутоа прашањето не се реши. По вашиот ум, по вашиот начин на работење и на решавање еве каде ја дотеравме да не блокираат итн. 15 години говоревте за двојната формула за подоцна вашиот претседател Бранко Црвенковски да ни каже дека би прифатил и прво беше политичка одредница, па би прифатил и географска одредница, ама за идентитетот не би прифатил, па во 2005 година се согласи за решение кое што немаше ниту г од гаранции за идентитетот, решение во кое што сосема беше нејасна позицијата поврзана со јазикот, решение во кое што имаше еден куп други нејаснотии поврзани со идентитетот и решение кое што веќе претходниот ден Грција го беше категорично одбила јавно. Не ми беше јасно во тој момент зошто ние треба да прифатиме, прво, решение кое што има проблеми во идентитетот и второ решение кое што веќе претходниот ден Грција го одбила категорично во првите 20 минути откако го добиле. Зошто беше потребно во тој момент од двојна да се преоѓа на некоја друга формула што беше промена на позициите и една од 5,6-те промени кои што ги менувате секоја година на позициите поврзани со проблемот поставен од Грција со нашето уставно име. Така што господине Макрадули јас ве разбирам, вие имате една сериозна историска тежина и одговорност за неодговорните постапки што ги имате направено како партија, како раководство, Бранко Црвенковски како претседател во минатите години. И затоа сте нафрлени врз мене и врз ВМРО-ДПМНЕ да најдете некаков виновник на кој што или ќе му ја фрлите вината или барем ќе се ставите во исти кош дека ете сите нешто грешеле, па и вие нешто сте згрешиле. Не, господине Макрадули, вие добро знаете Бранко Црвенковски добро знае и не можете да најдете ниту една моја изјава со тоа што го тврдите. Се повикувате на некакви други изјави, извештаи, ги превртувате, манипулирате. Најдете една моја изјава каде што сум кажал поинаку од ова што го велам денеска. Една не можете да најдете моја изјава. Затоа што во сите изјави што сум ги дал и тогаш и потоа и пред неколку години и неодамна последните мои изјави беа дека она што ние се согласивме на конечниот предлог пред Самитот беше конечниот предлог доколку Грција го прифаќа да се постави пред граѓаните на Република Македонија на референдум и заеднички сите да дебатираме, да го дискутираме и да се одлучиме со нашето гласање што ќе прифатиме, а што нема да прифатиме за иднината на Република Македонија. Отука ме прашавте и врз која основа сум го одбил предлогот 2005 година. 2005 година предлогот беше неповолен за Македонија од две причини. ме прашавте и врз која основа сум го одбил предлогот 2005 година. 2005 година предлогот беше неповолен за Македонија од две причини.
Прво, затоа што имаше сериозни нејаснотии и збунувачки аргументи поврзани со идентитетот. Тоа го кажав тогаш и гледам деновиве беше презентирано на телевизиски снимки. Тоа го кажувам и денеска и го имам истиот став што го имав и тогаш и денес.

Второ, како што спомнав и пред малку, предлогот веќе беше одбиен од страна на Грција, а се инсистираше од наша страна да се прифати предлог кој што иако е веќе одбиен, иако нема да има решение сепак, ќе значи одредено поместување на приходните позиции што ги имаше државата и значеше одредено поместување на позициите. Благодарам. 

Трајко Вељаноски: Благодарам. 
 Господине Јани Макрадули дали сте задоволен од одговорот односно дали сакате да поставите дополнително пратеничко прашање, повелете.

Јани Макрадули: Господине Груевски, стандардно си го прочитавте тоа што не ве прашав. Сега лично зборувавте, или како премиер, бидејќи интервјуто за МИА ви беше лично. Ова можеби е како премиер. Ако не ви смета вистината, зошто не дојдете на ТВ дуел со Црвенковски или овде во Собранието. Сте ја виделе ли во Архива документацијата за предлогот од 2008 година и записникот каде што вие се согласувате за Република Македонија во заграда Скопје со одложено решавање на идентитетските прашања. Го знаете писмото од министерот за надворешни работи Антонијо Милошоски до генералниот секретар на ОН каде што пишува дека сте се согласиле вие за Република Македонија Скопје. Сте го виделе господинот Лазар Еленовски што го праќате сега во Брисел со изјавата дека вие сте се согласиле?

Господине Груевски, дали прифативте, или дадовте согласност, тоа лекторите нека установуваат кој збор важи. Ама знаат и американскиот амбасадор и господинот Нимиц впрочем и вие знаете дека во  2008 година се сложивте пред одењето во Букурешт за Република Македонија во заграда Скопје со одложено решавање на идентитетските прашања во 2005 година ако се прифатеше предлогот и не и теравте вие инает, денеска во графата ќе пишуваше во ОН за јазик маседониан. За државата Репабликов Маседониан, а за државјанството ќе пишуваше тоа пред биометриските го пишувало во сите пасоши во Република Македонија, Република Македонија. Вие тоа го одбивте. Само знаете зошто тоа го направивте.

Господине Груевски, никој не ви дал за право лично да одговарате за работите. Вие сте премиер на една држава. Премиер на една држава е одговорна функција. Таа одговорна функција мора да ја извршувате без емоции, без стомачни тегоби во интерес на сите граѓани на Република Македонија.

Немам дополнително прашање.

Трајко Вељаноски: Благодарам.

Нема дополнително пратеничко прашање.

Третото прашање исто така е упатено до претседателот на Владата на Република Македонија господинот Никола Груевски, повелете.

Никола Груевски: Господине Макрадули, жал ми е за вашето тешко чувство  за тешката историска одговорност што ја носите за стратешките грешки направени во минатото поврзано со името. Тоа се тешки историски грешки. Сите ние грешиме. Ама ова се стратешки грешки што ги имате направено. Непоправливи грешки. Грешки од кои што 20 години не можеме да се оттргнеме. И како последица на кои денеска ги имаме проблемите со кои што се соочуваме. И повторно се правите дека не приметувате дека ден претходно тој предлог го одбила Грција во 2005 година. Во ред, еве, интервенираат да не зборувам за ова. 

Ќе прејдам на третото прашање.

Третото прашање беше, колку сме должеле кон компаниите во Република Македонија?

Господине Макрадули, Владата прави се што е во нејзина моќ навремено да ги сервисира долговите и понатаму ќе продолжи да го прави тоа. Не велам дека некаде можеби нема по некое задоцнување, сигурно дека има. Се трудиме тоа да го има што помалку и што понавремено да се исплаќаат долговите. Некогаш има повеќе, некогаш помалку, и тие работи се менуваат на дневна основа, но нашата цел е да ги направиме сите напори во оваа тешка европска должничка криза на која што и претходеше најголемата светска економска криза во последните 80 години, колку што е можно подобро да ги сервисираме нашите обврски кон граѓаните, кон компаниите и кон она што сме го ветиле на граѓаните во нашата програма, во владината програма и пред изборите што сме го ветиле. И можам да ви кажам дека Македонија е една од државите која што најдобро се справува со кризата во овие години од 2008, откако почна големата светска економска криза, откако таа приврши и започна европската должничка криза, Македонија не дозволи ниту да се зголемат даноци, ниту да се намалат пензии на пензионери, ниту да се намали социјална помош, ниту да се намалат плати на јавниот сектор, ниту да има масовни бркања од јавниот сектор, ниту да пропаднат банки, ниту да има девалвација на домашната валута, ниту да се случуваат други крупни работи што се случуваа во другите држави. Дури не дозволивме ниту субвенциите за земјоделците да се намалат, од она што беше ветено и го исполнивме. Тука или таму можете да најдете некоја забелешка, можете исто така да ги прочитате извештаите на ММФ и Светска банка во кои јасно е напишано дека Република Македонија е една од земјите која најдобро се справи со светската економска криза. Исто така можете да ги слушнете и изјавите на нивните челници, потпретседатели и слично кои во многу наврати, доаѓајќи во Скопје, го изјавуваа тоа. Тогаш ве немаше да излезете кога тие доаѓаа и кажуваа дека Република Македонија е една од земјите која најдобро се справува со последиците на светската криза, а и сега со последиците од европската должничка криза и барате тука или таму да најдете нешто дека има некаков проблем.

Исто така заборавате да кажете дека и во овие тешки услови кога растот е помал, од кој и ние не сме задоволни, но сепак тој е најголем во регионот и според проекцијата на ЕБРД и проекцијата на Светска банка и според сите проекции на меѓународните финансиски институции. И за оваа година се проектира раст кој не е висок, меѓутоа е највисок споредено со другите земји во регионот.

Добро знаете во какво време живее цела Европа и со што се се соочува и знаете дека последиците со кои се соочуваме во Република Македонија се меѓу најмалите и најмногу амортизираните со пакети и мерки што беа преземани во минатото.

Инаку што се однесува до долговите, тие од ден на ден се менуваат и секој ден се различни, се трудиме колку што е можно да бидат помали. Благодарам.

Трајко Вељаноски: Благодарам. 
Дали  пратеникот е задоволен од одговорот или сака да постави дополнително пратеничко прашање.

Има збор пратеникот господин Јани Макрадули, повелете.

Јани Макрадули: Благодарам.

Господине Груевски се надевам дека додека ви заврши мандатот, се надевам дека нема да трае долго, ќе одговорите некогаш на некое прашање. Како човек да ве праша да одговорите на едно едноставно прашање, а не она што го имате подготвено што го доби господинот Китаноски како задача да го праша.

Долгот на централната власт кон фирмите во Република Македонија останува државна тајна и според вас констатацијата мали должења, како го третирате тоа за стадионот што должите на една компанија 36,7 милиони евра. Корупцијата во Владата толку е голема што 36,7 милиони евра е мала сума во однос на тоа што го должите. Не знаете од многу патувања низ светот дека должите кон фирмите во Република Македонија, дека има 133 илјади блокирани сметки во Република Македонија воглавно затоа што државата не ги сервисира своите долгови.

СДСМ никогаш не бегала од одговорност, ниту некогаш ќе избега.

Денес седницата трае, господине Груевски, до 18,00 часот, ако би бил коректен претседателот би ја продолжил колку што задоцнивте, по обичај 50 минути.

Еве кажете го податокот од вчера, можете да го соопштите и во 18,00 часот, вчера централната власт колку должела на фирмите во Република Македонија.

Немам дополнително прашање, бидејќи очигледно не го знаете податокот, ама растерајте ја таа мизерија овде од Собранието и нека ви подготват да кажете колку Владата на Република Македонија должи на фирмите вчера, не мора денес.

Немам дополнително прашање.

Трајко Вељаноски: Благодарам.

Пратеникот нема дополнително пратеничко прашање.

Следен за пратенички прашања е господинот Имер Алиу, повелете.

Имер Алиу: Благодарам. 
Господине премиер за жал вие сте премиер на Република Македонија и ги застапувате и Албанците.

Јас го проследувам ставот на Албанците дека ние не се согласуваме со тие ставови во однос на НАТО и членките на НАТО како што се Америка, Франција и други држави. Но, за жал, има еден политички субјект кој ги застапува Албанците, сте ги нашле и се потсмевате со нив и носат клучни функции кои не се како министерот за одбрана и евро интеграции. Но денес ќе говорам за една друга тема.

Денес е 31 мај.  Министерот за внатрешни работи заедно со заменикот министер од редот на ДУИ и другата раководна структура на  Министерството за внатрешни работи одржаа прес конференција. Ако сте заборавиле, еве ова е таа прес конференција од 1 мај, при што на триумфален начин ни ги претставија податоците во однос на акцијата која ја нарекоа Монструм. Сите овие две недели вашата тенденција како министер, но и на Владата, беше во насока ние да заборавиме што побрзо што се случи и кои беа квалификациите што ги кажавте на таа прес конференција. Имајќи предвид дека ние како пратеници Албанци го застапуваме Албанскиот народ, имајќи го предвид и фактот дека тој дел кој ги застапува Албанците и кои се покрај вас, со овие ваши констатации што ги искажавте, не си ја вршат својата работа да ги бранат Албанциите во институциите, нас ни преостанува тоа да го направиме, да ги браниме Албанците. Тие кои треба да ги бранат Албанците во институции тој ден и по таа акција беа покрај вас и ве подржаа до крај во таа акција. Вие одржавте прес конференција при што првата реченица што ја искажавте беше  Министерството за внатрешни работи ги откри убијците. Во масакрот кај езерото приведени се 20 лица кои се радикални исламисти и кои се бореле против НАТО и земјите од НАТО во Авганистан.

Госпоѓо министер, вие сте правник по професија, но ако не сте правник треба да знаете што подразбира пресумкција на невиност, бидејќи ова е уставна категорија, вие на таа прес конференција ги осудивте Албанците, им определивте максимална затворска казна, а утре, задутре излезе и Јавниот обвинител Шврговски кој рече дека приведените ќе имаат максимална казна. Вие ја одигравте улогата на обвинителството, на судството и на овие граѓани, на овие лица им ја изрековте казната, доживотна казна затвор.

Неколку недели пред да се случу овој случај, кој е секако за осудување, сите го осудуваме истиот се случи друг случај и за разлика од овој случај, при што вие прејудициравте за вината, за убиството на двајцата млади во Гостивар, вие прејудициравте невиност, излеговте, целата Влада стана на нозе за да создадете алиби на убиецот, за да се спаси што полесно од тој масакр што го направи во однос на двајца млади во Гостивар.

Дали чувствувате одговорност по сето ова - сигурно дека молчењето во последните две недели е присутно од ваша страна, не поради одговор, туку поради сугестиите на нашите меѓународни пријатели кои неколку пати ви кажаа изнесете факти, кажете факти, не обвинувајте. Вие како  Министерство за внатрешни работи или како Влада не можете да ги осудувате граѓаните, но ова не се случи, вие прејудициравте вина и рековте дека сте привеле 20 граѓани кои се убијци и кои се радикалци, исламисти кои се бореле против НАТО во Авганистан. Ова беше вашата констатација. Сигурно дека ова не е случајно, не е случајно да обвините еден народ за радикални екстремисти кој се борел против НАТО. Се е планирано претходно, се е дел од тоа да се оцрнат, да се дамкосаат Албанците, како и да се постигне другата цел, реалните проблеми со кои се соочуваме како Албанци и Македонци, а кои се елементарните права на Албанците, како што е употребата на јазикот, симболите, инвестициите во образованието, културата, инфраструктурата, здравството и слично да излезе во втор план. Во првите недели успеавте во ова, како што комплетно усогласени со вашите партијци излегова со истите ставови, почнувајќи од Влатко Ѓорчев во неговата фамозна колумна, продолжи Анонијо Милошоски со високата службена средба со една земја членка на НАТО и Европската унија, а потоа и Александар Спасеноски со едно друго службено лице од САД. Тенденцијата, зборовите и аргументите беа слични или исти дека Албанците се радикални исламисти и дека државата има проблем од радикалистите и сега е време и можност за Македонија да се престрои во долгиот ред на земји кои се борат со тероризмот. Тоа беше пред самитот на НАТО и се виде дека немаше никаква придобивка од тоа, но не сомнено дека штетата се направи. Како се случи случајот? Од денот на убиството до акцијата Монструм на информативни разговори беа повикани стотици Албанци. Нашите информации говорат дека се околу 200 повикани. Полицаецот ги повикал на врата и тоа лице кое е покането дало исказ што е баран од него, земена е и парафинска ракавица и слично. Зошто не се практикуваше истото и со овие лице, мислам на овие 20 кои беа приведени. Зошто требаше 800 полициски специјални сили да учествуваат во една акција, при што можеа многу лесно да отидат на нивната врата и да ги повикаат и тие лица, несомнено дека ќе се отповикаа на овие повици, ако не отидат тогаш сигурно ќе следеа други акции. Ова не се случи, вие спектакуларно со снимки го направивте тоа, на спектакуларен начин приведовте 20 Албанци, приведовте и една бата 65 годишна која ја нарековте терористка, неколку жени, сестри Албанки кои утредента ги испративте во суд. Но таа ноќ што се случи? На мајката Албанка и беше приведен синот, одговорниот на специјалните единици и рече на таа мајка, бидејќи и го приведе синот, направи ми, свари ми едно кафе, откако се испи кафето и рече дека треба да легне да оспие малку во собата на терористот, според вас. Значи, се е проектирано и се е наместено со цел да се потценат Албанците, а не да се постигне тоа што го велите вие. Утредента имавме случај при што Албанците, жени Албанки, млади девојки се испраќаа во судовите во специјалните единици маскирани. Но ова не се случи и со другите случаји. На пример овде имаме еден припадник (покажува фотографија) една жена од Вранишковски која е придружувана од полицајка жена. Каде беше за 6 дена госпоѓа министер Хаки Азири, каде го држевте, во тајни затвори, каде се тие затвори ве молам? Благодарам. 
Трајко Вељаноски: Господине Имер Алиу, како што ве разбрав имате едно прашање до министерот за внатрешни работи, така?

Имер Алиу: Добро си разбрал.

Трајко Вељаноски:  Добро.

Се трудев, 10 минути зборевте, зборевте, не кажавте до кого е упатено прашањето и јас морав да се потрудам да разберам. Благодарам што кажавте дека добро сум разбра.

Господинот Имер Алиу постави едно пратеничко прашање и тоа до министерот за внатрешни работи. Одговор ќе добиете од министерот за внатрешни работи, повелете.

Гордана Јанкуловска: Благодарам претседателе за можноста да одговорам на пратеничкото прашање поставено од господинот Имер Алиу.

Најпрво би сакала да го осудам говорот на омраз кој тој го употреби во неговото излагање и да потенцирам дека ваквиот начин на изразување, поттикнувањето на етничка нетрпеливост и поткревање на тензии во општеството, според него можеби му оди во прилог, меѓутоа, не и оди во прилог на Република Македонија. 

За разлика од него кој се обидува да профитира на најсрамен начин од  смртта на пет луѓе, пет деца и еден средновечен човек кои недолжни го загубија животот, јас ќе се обидам да зборувам со факти. Господинот Алиу се обиде да ја пласира тезата дека требало да заборавиме на овој случај. Господине Алиу, не смееме да заборавиме на овој случај. Ова е случај кој според својата тежина е најтежок, со кој Министерство за внатрешни работи се соочило во историјата на своето постоење. Господине Алиу, овој случај значи смрт на пет недолжни луѓе, значи смрт на 4 деца и 1 возрасен човек кои немаат никаква поврзаност со лицата кои ги сомничиме дека се сторители на ова кривично дело. Господине Алиу, не смееме да заборавиме на случај каде што имаме најтешко кривично дело, не смееме да заборавиме онаму каде што сторителите ги сомничиме за сторено кривично дело тероризам.

Сега да се вратам на фактите и да се обидам да реплицирам на наодите на господинот Алиу, бидејќи конкретно прашање немаше, не знам дали заборави да го каже или не знаеше да го формулира. Во однос на мојата изјава и на 1 мај и секој ден после 1 мај и денес стојам зад секој збор што го кажав. Министерство за внатрешни работи спроведе и сериозна истрага, користејќи ги сите механизми кои законот ни ги става на располагање и поднесе кривична пријава против лицата кои ги сомничиме за сторено кривично дело тероризам. 

Јас би сакала да ја искористам приликата од Собранието да апелирам до вас, но и до сите други кои се обидуваат да етикетираат цели етнички групи, да етикетираат групи на граѓани на оваа држава да се воздржат од таквото однесување, бидејќи за криминалот се одоговорни лица поединци, а не припадници на една, други или трета едничка заедица или припадници на една, друга или трета религиозна група. Затоа господине Алиу во вашите обиди да поентирате политички според вашата проценка, воздржете се барем од поигрување со чувствата на семејствата на загинатите луѓе и воздржете се од обидите да поентирате со говорот на национализмот. 

Инаку господине Алиу јас не знам што сте вие по професија, но што и да сте, доволно долго сте во органите на државната управа и би требало да знаете дека секоја истрага има неколку фази и дека во оваа држава постојат полиција, суд, обвинителство и секој во својот дел е одговорот за водењето на постапката. Министерство за внатрешни работи ја заврши својата работа, или поедноставно кажано за да можете да разберете бидејќи гледам дека ништо не разбирате, поедноставно кажано полициската предистражна постапка е завршена и врз основа на таа предистражна постапка е поднесена кривична пријава за тероризам и нема причина да криеме дека сме обезбедиле докази кои сме ги предале на надлежен обвинител, а тој потоа ги предал пред судот и побарал казнување на осомничените лица. Се друго е ваш невешт обид или да интерпретирате или погрешно да прочитате или воопшто да не прочитате, а да зборувате како што тоа најчесто го правите.

Рековте дека работите под нечии сугестии што да кажете, што да не кажете, се обидовте и мене да ми сугерирате како да работам, меѓутоа, ви благодарам за сугестијата. Јас работам според позитивните прописи на оваа земја и тоа се доволни сугестии совесно да ја вршам мојата работа и работам во интерес на Република Македонија, не знам вие во чиј интерес работите. 

Исто така, слично на вашиот политички идол ја би рекла Бранко Црвенковски, инсистирате докази и документи со степен на државна тајна да презентираме на улица, наместо да ги презентираме во судот. Без разлика колку повикувате доказите да ги презентираме на улица, без разлика колку се обидувате работите да ги извадите од контекст, ние добро ја знаеме нашата работа, знаеме точно што значи да се обелодени државна тајна и знаеме каков ефект тоа може да има на една истрага. Затоа господине Алиу, внимавајте што зборувате и почитувајте ги прописите во оваа држава. Точно се знае кога, во каква постапка и каде се презентираат доказите.

Ние како Министерство за внатрешни работи го направивме тоа онаму каде што треба, пред обвинителот, а обвинителот доказите ги презентираше пред судот.

Инаку, во повеќе наврати во вашето излагање се обидовте да генерализирате, да обвинувате цел еден народ, припадници на еден народ, да се повикувате на тоа дека сите луѓе се исти. Господине Алиу, не можат да бидат сите луѓе исти, секој индивидуално одговара. Оној што сторил кривично дело тероризам, ќе одговара за тероризам и никој друг не може да одговора наместо него. Ние нашите сомневања ги темелиме на цврсти докази, но за доказите одлучува судот, ниту јас, ниту вие. верувам дека ќе најдете сила и ќе имате доволно трпение без притисок, без никакви влијанија, иако вие милувате да работите под нечии влијанија, ќе му дозволите на судот да донесе одлука единствено врз основа на доказите кои ги има на располагање.

И на крајот, пред да завршам,  уште две поенти од вашето излагање, на кои ценам дека треба да дадам одговор. Велите дека Република Македонија не смее да признае дека има проблем со радикали. Република Македонија е земја која не може да биде изолиран остров во светот. Сите предизвици на новот време, сите проблеми со кои се соочува светот се проблеми за кои мораме да бидеме свесни. Тоа не значи дека треба да живееме во страв, тоа не значи дека граѓаните на Република Македонија треба постојано да се преоптеретени со мислата дека нешто многу лошо се случува, но сите ние треба да бидеме свесни тероризмот е закана за целиот свет, Македонија е дел од тој свет, дел е од Коалицијата за мир и секаде онаму каде се гради светскиот мор партицпира и Република Македонија. 

Токму затоа, сметаме дека еден чесен коректен и искрен пристап кон сите проблеми, еден чесен, искрен и коректен пристап кон граѓаните на Република Македонија каде што отворено ќе зборуваме и за проблемите и за решенијата е единствен начин да се справиме со сите предизивици со кои се соочуваме. 

Сосема на крај пред да завршам, бидејќи се обидувате да ја коментирате полициската работа без и најмалку да ја познавате, би сакала да ви обрнам внимание на Правилникот за вршење на полициски работи, бидејќи претпоставувам дека тоа е актот на кој сакате да се повикате, но не сте го прочитале и не можете да го направите тоа. При спроведување на операцијата Монструм беа испочитувани сите професионални стандарди и правила на полициско однесување. Впрочем сметам дека не е случајно што немаше ниту една поплака на оденсувањето на полициските службеници и на спроведувањето на акцијата. Се обидувате да се поиграте со чувствата на лицата, со чувствата на оние кои беа повикани или приведени во полициска станица, без притоа да знаете детали околку целата акција и не треба и не може да ги знаете. Господине Алиу, престанете да манипулирате и со жените и со младите и со старите и со сите други. Во полициската акција сите права на сите лица беа до крај испочитувани. Тоа значи дека секаде онаму каде што беа вршени претреси, беа присутни лица од соодветниот пол, каде што требаше да има жени имаше присутни жени, таму каде што требаше да има мажи имаше присутни мажи, така што оваа ваша манипулација да си играте со верските чувства, да злоупотребувате податоци до кои на било кој начин сте дошле нема да ви успее. Министерство за внатрешни работи и во оваа и во секоја друга акција ќе продолжи и понатаму доследно да ги почитува правилата и процедурите за полициско работење. Ако вам тоа не ви се допаѓа, тоа е ваш проблем.

Трајко Вељаноски: Благодарам. 

Дали пратеникот е задоволен од одговорот, односно дали сака да постави дополнително пратеничко прашање.

Има збор пратеникот Имер Алиу, повелете.

Имер Алиу: Госпоѓа министер, зошто се нервирате, бидете поспокојни, смирете се. Јас ги спомнав зборовите што ги кажавте, вие рековте дека сте ги привеле убијците, 20 приведени. Кому му продавате памет? Дури тие се бореле против НАТО во Авганистан! Ова се ваши зборови, не мои. Што ни говорите вие? Вие навистина мислите дека тие ваши закани ќе ме заплашат? Вие сте нашле една група луѓе кои ви се сервилни и мислите дека сите Албанци ќе ви потклекнат. Што ни говорите? Зошто не говорите, јас имав конкретно прашање, каде е ова лице Хаки Азири, 6 дена каде беше, каде го држевте. На ова прашање требаше да ми одговорите. Семејството и јавноста не знаеа каде се наоѓа Хаки Азири. Вие  го приведовте и што се случи, во тајни затвори го држевте, во викенд куќички? Каде се тие, каде се наоѓаат? Вие треба да презентирате факти, ние сме претставници на тие кои вие ги приведовте и дамкосавте со разно разни дезинформации, а денес ми се заканувате. Тоа не поминува кај мене, попусто ви е тоа. Ти треба да одговориш каде беше ова лице 6 дена, треба да одговориш зошто жената од Арачиново се претепа во ходникот, во судовите од страна на полицајците. Кои се тие полицајци? Помина еден месец, а немате одговор на тоа. Исто така и во затворот приведените се тепаат секојдневно, но кој ги тепа, кои се тие што ги тепаат. Има многу прашања на кои треба да одговорите, со закани кај нас не поминувате.

За исламски радикализам Албнаците ... западната цивилизација не дека и припаѓаат на западната, туку сме западна цивилизација, било и за вас, дури и во овој аспект. Затоа, внимавајте што зборувате, вие сте министер и ја застапувате Владата. Вие застапувате цел народ, вашата тенденција беше таква, а не да ги обвините убијците, туку обвинивте цел еден народ и многумина ви укажаа на тоа. Немојте да играте со чувствата на членовите на убиените, ние го знаеме тоа, сакаме да се најдат убијците, но не како што вие го правите тоа. Вие обвинувате цел народ, малтретирате граѓани, жени и воздрасни и други невини, кои се воопшто невини се додека не се докаже нивната вина. Јас сум правник и го знам ова, јас знам оваа максима од правото. По се изгледа и вие многу добро знаете, но вашата тенденција е да потценувате, да навредувате, да понижувате, но нема да ви помине тоа.

Немам дополнително прашање.

Трајко Вељаноски: Нема дополнително пратеничко прашање.

Колеги пратеници, тука ја прекинувам седницата. Продолжуваме во 15,20 часот.

(По паузата)

Трајко Вељаноски: Продолжуваме со работа. 

Според редоследот утврден на координација следен за поставување на пратенички прашања е господинот Илија Китаноски. 

Ги замолувам и пратениците и министрите да влезат во салата затоа што преоѓаме со работа. 

Ги замолувам и пратениците и министрите да влезат во салата за да прејдеме со работа.

Како што кажав според редоследот утврден на координација следен за поставување на пратенички прашања е господинот Илија Китаноски. 

Илија Китаноски: Благодарам почитуван претседателе, почитуван премиере, почитувани министри, колеги пратеници, 

Првото прашање во стварност трите прашања се упатени до вицепремиерот и министрот за финансии господинот Зоран Ставрески. 

Првото прашање е околу најавата на Владата или информацијата дека Владата ќе обезбеди 100  милиони евра од Европската за обнова и развој за така наречени ефтини кредити, за малите и средни претпријатија со цел ублажување на последиците од европската должничка криза. Конкретно праѓањето ми е на кој начин тие кредити би биле пласирани, кога ќе бидат оперативни и достапни, колку се тие ефтини во однос на кредитите што ги даваат комерцијалните банки во Република Македонија и кои се о чекуваните резултати или ефекти од оваа мерка. 

Второто прашање и трето фактички се однесуваат на иста тема. Темата е малку локална. Меѓутоа, према значението и важноста мислам дека е битна и за економијата во Република Македонија. Се однесува на рестартирање односно повторно отворање на оној големиот рудник за железна руда во Република Македонија и еден од трите најголеми рудници за железна руда на Балканот, тоа е рудникот Тајмиште. Тоа е во близина на Кичево, кој што некаде во 70-тите години беше за прв пат отворен и со изградбата на Железарницата во Скопје беше главен снабдувач со железна руда на Железарницата. Практично целокупното свое производство го темелеше врз рудата извадена, вадена од рудникот Тајмиште. Рудата во рудникот Тајмиште од силевитно шамозитно потекло со 32 до 35% железна руда, содржина која што после облагодарувањето со сепарација и флатација може да достигне и 45 до 50% содржина на железо и практично рудникот Тајмиште во тоа време заедно со термоелектричната централа Осломеј беше и  столбот на економијата не само на кичевскиот регион туку на целиот регион на југозападна Македонија. Сакам од ова место заедно со прашањето прво да изразам задоволство од чувството на Владата на Република Македонија за важноста на  овој рудник и за сите напори што ги прави за негово повторно активирање, затоа што према геолошките резерви кои што поранешниот стопанственик односно претпријатие кое што стопанисуваше со рудникот АД Тајмиште, во овој момент според геолошките наводи и карти располага со 120 милиони тони геолошки резерви железна руда односно 100 милиони тони експлатациони резерви, што би значело резерви за експлоатација за најмалку 100 години. Бидејќи максималниот капацитет на вадење на железната руда е околу 1 милион тони годишно. Говорам и за јавноста што значи тоа и кое е значението и на рудникот и на евентуално повторно активирање на овој рудник, ќе кажам само дека спрема сегашните берзански цени на железото на светските пазари тоа со такво темпо на работа на рудникот би значело и 60-70 милиони евра извоз на железна руда од Република Македонија во непреработена состојба ако биде во вид на концентрат или на полупроизвод, сигурно дека таа вредност ќе биде и двојно поголема. Евентуалното рестартирање на рудникот во старт само на рудикот, би значело врботување на најмалку 420 луѓе во истиот момент кога ќе стартува рудникот, а сите други постројки со кои што би се облагородувала рудата или би се сепарирала и евентуална изградба на постројка која би значела на железен концентрат или на полупроизвод ќе обезбеди уште сигурно двојно или тројно повеќе број на вработувања. Самиот тој факт говори колку овој капацитет и неговото рестартирање е значаен не само за Кичево и околните општини кои што гравитираат кон Кичево, туку и за Република Македонија. 

Прашањето што сакам да го упатам се во стварност, две прашања се однесуваат на истата тема, значи на рудникот Тајмиште и е кои се условите бидејќи веќе беше распишан тендер за доделување на концесија на рудникот Тајмиште, кои се условите што треба да ги исполнуваат компаниите, за да можат да конкурираат воопшто и нормално да една од нив го добие тој тендер, односно може да го експлоатира рудникот и што е вака многу битно бидејќи граѓаните на Кичево и на околните општини се нормално многу заинтересирани, значи ова е практично нивно барање. Секојдневно се комуницира откако проструи откако излезе вгеста и откако официјално се објави повикот за објавување на концесија, луѓето секојдневно се интересираат и прашуваат и  нормално е тоа затоа што за една општина или за сите општини што гравитираат околу Кичево, вработување на минимум 400 луѓе само во рудникот и уште можеби  двојно повеќе ако се изгради приозводствен или преработувачки капцитет во близината на рудникот  ќе значи практично препородување на економијата не само во овој регион туку ќе значи поттик и за целиот југозападен регион и за Република Македонија. Како што претходно кажав, значи рудникот беше во изминатиот период се додека работеше железарата во Скопје, беше главен односно единствен снабдувач со железна руда на железарницата, со тоа што рудникот се затвори во време кога Железарница појде во стечај, односно со сите овие проблеми кои што ги снајдоа сите поголеми претпријатија со процесот на неправедната приватизација, некои од нив како железарница се затворија и отидоа под стечај, со самото тоа и рудникот се затвори. Инаку, во тоа време се конзервиран е рудникот односно тоа што е извадено и големите наоѓалиште се на локалитетот Дарда, од површински коп е рудникот и мислам дека во него, со негово активирање навистина граѓаните на Кичево, граѓаните на сите околни општини на целиот југозападен регин ќе добијат многу, значи тетото прашање се однесува на тоа до каде е постапката и кога реално можеме да очекуваме рестартирање на рудникот, мислам на постапката околу тендерот, роковите, пријавувњето итн. итн. 

Значи, тоа се  моите три прашања, благодарам претседателе. 

Трајко Вељаноски: Благодарам. 

Пратеникот Илија Китановски сите три прашања ги упати до заменик на претседателот на Владата на Република Македонија. 

Првото е до господинот Зоран Ставрески, трето до Пешевски, второто и третото до Владимир Пешевски. 

По однос на првото прашање одговор ќе добиете од заменик претседателот на  Владата на Република Македонија господинот Зоран Ставрески, повелете. 

Зоран Ставрески:  Благодарам претседателе. 

Му благодарам на претеникот Китановски за поставеното прашање по одос на новата кредитна линија за поддршка на македонското стопанство, односно малите и средни претпријатија. 

Се работи за продолжение на антикризните мерки што ги имавме во 2009 година, и 2010 и 2011 година, кои што практично помогнаа да се у блажат последиците од европската и светската економска криза и во текот на 2012 година, очекуваме оваа мерка на Владата на Република Македонија да биде една од клучните прашања за поддршка на македонското стопнство на малите и средни претпријатија кои што во услови на ваква криза во Европа се пособено погодени заради тоа што банките заземаат поконзервативен курс во одобрувањето на кредити и најмногу страдаат малите и средни преетпријатија во вакви околности кога се намалува вкупната кредитна активност. 

Затоа Владата навремено започна активности за обезбедување на дополнителни средства од надвор под поволни услови кои што ќе бидат директно дадени како подршка на млите и средни претпријатија и во тој контекст значи ќе очекуваме добри резултати односно поддршка на ликвидноста на претпријатијата пред се, да ги искористат било за обртни средства, било за инвестиции. 

Само да потсетам со претходно обезбедените 150 милиони евра под истата банка во текот на 2009 и 2010 и 2011 година, вкупо 712 македонски претпријатија добија финансиска поддршка со субвенционирана каматна стапка од 5,5%.Значи, овие средства не само што се поволни на рокот на отплата, туку се поволни во каматата, односно ниската камата и ние како Влада во тој дел за да им ги дадеме по таа  камата практично субвенционираме дел од вкупниот трошок, а се со цел фирмите да ги добијат средствата со понизок трошок. 712 фирми во Република Македонија слободно можам да речам опстанаа или во голем дел имаа голема поддршка  од Владата преку оваа кредитна линија и тоа беше еден од клукчните фактори покрај се разбира високите капитални инвестиции во буџетот и другите антикризни мерки, незголемувањето на даноците, одржувњето на 0% данок на добивка и слично. Тоа беа фактурите кои што придонесоа македонското стопанство да ја помине кризата  на релативно добар начин, имајќи предвид какви се околностите во еропската економија. 

Очекуваме до крајот на јуни наредната година, значи за 30-тина дена средствата да бидат веќе на располагање на македонските претпријатија и потоа би ги охрабрил фирмите што побрзо со добри проекти да аплицираат за добивање на овие пари. За нас како Влада е битно тие пари да завршат во стопанството, да бидат искористени за обртни средства или пак за помали инвестиции до колку фирмите имаат такви добри проекти и планови. На тој начин практично очекуваме околу 500 фирми дополнително да добијат кредитна подршка и со тоа  ќе успееме да  обезбедиме финансии за над 1200 фирми во овој 3-4 годишен период на светската економска криза што речиси ниедна Влада на другите европски земји го нема направено. Како резултат на оваа политика и секако како резултат на високите капитални инвестиции што ги обезбедивме со ребалансот на буџетот каде што и покрај тоа што заради кризата има штедење и кратење, во делот на капиталните инвестиции оставивме еден голем износ на средства, над 21,5 милијарди денари, односно 350 милиони евра кои што исто ќе завршат  преку проекти во капитални инвестиции, ќе завршат во македонското стопанство. Пред се ќе им помогнат на градежните фирми и на преку 25 други сектори кои што се поврзани со градежништвото пред инсдустријата и слично со цел повторно како што кажав да им обезбедиме работа на фирмите бидејќи такви се времињата. Во  Европа нарачките се намалени, европската економија е во рецесија, голем европски земји имаат негативни стапки на индустриско производство. Еве последниот податок од денеска е дека во 17 европски земји индустриското производство е во негатива. Значи ова што се случува во Македонија со индустриското производство е всушност директна последица на негативните ставки на раст на индустриското производство во 17 европски земји кои што се наши главни трговски партенери. Така да на може да се очекува дека македонската индустрија ќе забележи поинакви резултати во услови кога цела Европа се тресе и во длабока рецесија. Затоа наша задача е како Влада и во такви околности да овозможиме креирање на домашна побарувачка, а таа се креира пред се во делот н а инвестиции, како што кажав со капитални инвестиции и во делот на обезбедување н а поволни финансиски средства кои што во континуитет низ годиниве го обезбедуваме од Европската инвестициска банка  и во таа насока овие 100 милиони ќе преставуваат големо финансиско освежување за Македонски фирми по извонредно поволни услови. 

Да го спомнам на крајот и капиталниот објект кој што оваа година очекуваме да почне да се реализира. Тоа е Коридорот 10 автопатот Демир Капија-Смоквица, еден од најкрупните проекти во Република Македонија  во овие 10 години што ќе се реализира со вкупна вредност од речиси 300 милиони евра, каде што повторно во еден или друг облик очекуваме да има позитивни ефекти врз македонската економија. Така да се на се работи за еден сериозен пакет од околу 400 до 450 милиони евра кои што во овој период ќе бидат искористени и ќе завршат во македонското стопанство. Владата и понатаму ќе ја следи состојбата се разбира до колку овие средства бидат искористени брзо, ефикасно ние ќе ги оставиме отворени можностите за понатамошни разговори со Европската инвестициска банка  или други институции за нови кредитни линии. Важно е во вакви тешки времиња што поголем број на мали и средни фирми да опстанат бидејќи тие се  што ја креираат и вработеноста и во значајна мера учествуваат во вкупната економска активност. Во тие фирми практично во изминативе неколку години благодарение на овие мерки на Владата имаше многу малку отпуштање од работа во услови кога во слични околности во европските земји имаше масовни отпуштања и пропаѓања на познати и признати компании и фирми. За нас  е позитивно е тоа  што во македонската економија не дојде до такви потреси. Јасно е дека не можеме да бидеме имуни на случувањата во Европа и дека фирмите се соочуваат со големи ликвидносни предизвици, но замислете како би била ситуацијата да немаат оваа подршка од Владата, кредитот од Европската инвестициска банка   што е на располагање и капиталните инвестиции од буџетот. Во тој случај последиците врз македонското стопанство и македонската економија ќе беа големи, а секако најмногу од се ќе го почувствуваа тоа работниците односно ќе имаше масовни отпуштања од работа. Добро е  што тоа не се случи. Наша задача е во сите околности да ги наоѓаме најдобрите мерки и политики и да обезбедуваме поволни средства. Затоа претходно плаќавме предвреме кредити за да може во вакви околности кога им е потребно на фирмите и на стопанството да позајмиме средства и под добри услови да им ги дадеме на фирмите и со тоа да обезбедиме работа на работниците. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање?  

Има збор пратеникот Илија Китановски, повелете.

Илија Димовски: Благодарам претседателе.

Задоволен сум  и од одговорот и од самиот факт дека се обезбедени вакви средства за малите и средните  претпријатија. Посебно заради тоа што и во услови кога е економија во нормални околности малите и средните претпријатија во Македонија потешко од вообичаеното можат да земат кредит од комерцијалните банки или воопшто не можат да го добијат или условите под кои што ги добиваат тие кредити се помалку исплатливи и издржливи. Затоа се и мали и средни претпријатија или во однос на каматите или роковите кои што се предвидуваат за враќање  и  и всушност имам едно дополнително прашање до министерот околу самата реализација на кредитите односно  на претпријатијата кои што ќе треба да конкурираат кои ќе ги сервисира кредитите, дали ќе одат преку комерцијалните банки или ќе одат преку други специјализирани или владини инсистуции, всушност едноставно претпријатијата носителите на стопанските активности знаат каде да аплицираат и каде да конкурираат.

Трајко Вељаноски: Благодарам.

На дополнителното  пратеничко прашање, одговор ќе добиете од министерот за финансии, повелете.  

Зоран Ставрески: Ваква слична кредитна линија можеби идентична со мали модификации Владата обезбеди уште 2009 година кога прв пат експлодираше светската економска криза. Ние веднаш се подготвивме, навреме со мерки за да ги ублажиме последиците од таа криза.

Една од првите мерки, во првите пакети беше обезбедување на 50 милиони евра за малите и средни претпријатија кои подоцна беа надополнети уште со 50 милиони евра во текот на 2009-2010 година.

Во истата кредитна линија се вклучија домашните банки односно се реализира преку Македонската банка за поддршка на развојот, но со посредство на комерцијалните банки. Што е значајно.

Значајно е што фирмите веќе имаат искуство со ваква кредитна линија, веќе работат со овие банки, во меѓувреме се прошири и бројот на банки, над 10-11 банки моментално од Република Македонија и од сите краишта на Република Македонија се остручени за брзо, ефикасно процесуирање на кредитните барања, на анализа на проектите и подобрување на средства, а од друга страна и фирмите се сега многу поинформирани, посвесни за постоењето на оваа кредитна линија.

Така да и од страна на понудата и од страна на побарувачката создадени се сите услови за побрзо и поефикасно влечење на парите и користење на средствата.

Исто што е најзначајно ова учество на комерцијалните банки не го зголемува вкупниот трошок на кредитната линија. Јас мислам дека тоа е значајво во делот на вашето прашање. Каматната стапка ја ограничивме на 5,5% на крајниот корисник. Ние како Влада од буџетот одвојуваме средства, субвенција еден дел за да биде таа каматна стапка пониска за фирмите односно да не надминува 5,5%. Така да во тој дел условите за фирмите се извонредно поволни и во денешно време со сите овие кризи и ризици што ги носи денешницата да се добијат средства  на 3-4-5 години отплата со каматна стапка од само 5,5% навистина е извонредна онуда и затоа верувам дека добар дел од фирмите ќе ја искористат. Благодарам. 

Трајко Вељаноски: Благодарам. 

Второто прашање е упатено до заменик претседателот на Владата на Република Македонија господинот Пешевски, повелете.

Владимир Пешевски: Благодарам претседателе.

Благодарам на почитуваниот пратеник за поставеното прашање кое што задира во една од основните индустриски гранки а тоа е рударството, една од гранките која што во годините на независност на Република Македонија не беше ставено во преден план и токму поради тоа бевме сведоци особено во 90-тите и од почетокот на овој век каде голем број на рудници беа или затворени или беа ставени вон употреба или беше смалено нивното производство.

Покрај тоа што Македонија е позната како држава која што има солидни резерви и на металични и на неметалични суровини, почнувајќи од цинк, бакар, олово се наоѓаат резерви дури и на злато и на средбро а секако и на она што е темата на прашањето, а тоа е на железните руди.

Македонија во минатиот век беше позната по тоа што имаше рудници за експлоатација на железни руди и во Железарата во Скопје постоеше висока пешка каде што тие се обработуваа и се претвораа во метал.

Со транзицијата, со сето она како што се управуваше со државата во овие години дојде до затворање на овој рудник и ние сега се обидуваме сето она што можеме да го вратиме во кондиција да го вратиме во функција, да го направиме тоа и повторно да го рестартираме овој капацитет и од аспект на рудник, но и повторно да го вратиме, доколку е тоа можно се разбира, а има индикации дека е можно во Македонија повторно да се произведува железо, метал како железо од железните руди кои што се наоѓаат на територијата на Република Македонија.

Овој проект мора да се набљудува во поширок контекст на привлекување на странски инвестиции односно целта на Владата не е само да ги развива слободните економски зони, ниту пак индустриските зони кои што неколку од општините ги направија, за кои што подготвуваме закон, иако ние сме задоволни со резултатите на Џонсон контрол, резултатите на Џонсон мети, која што ќе биде веројатно првата компанија која што ќе иствари извоз од Македонија од над милијарда евра кога ќе биде завршена втората фаза на нивниот проект, или пак со компаниите како што се Ракселмаер и слични кои што отвораат илјадници работни места. Ние водиме сметка и за проекти кои што се на територијата на целата држава, како од аспект на рамномерен регионален развој, така и од аспект на децентрализација на функциите на државата.

Имено во изминатиот период, некаде пред година и пол две, овој состав на Владата донесе една измена на законите со кои што концесискиот надомест кој што се даваше од страна на концесионерите и кој што воглавно се уплаќаше во централниот буџет сега се уплаќа поголемиот дел, 78% во буџетот на општините, додека само 22% оди на сметка на централнкиот буџет и сосема е разбирливо и интересот на општината Кичево и на пратеникот кој што доаѓа од таа општина да дојде до рестартирање на овој рудник бидејќи приходите од концесискиот надомест ќе завршуваат во оваа општина. Тоа ќе значи забрзан развој и реализација на други инфраструктурни комунални проекти на самата општина.

Зошто е дојдено да се рестартира, тоа е како резултат на низата политики за привлекување на странски инвестиции. Имено сите оние кои што присуствувале на ролтшоулта кои што ги организира Владата добро знаат дека на секое ролтшоу една од темите кои што ги покриваме е токму експлоатацијата на минерални суровини.

Морам да кажам дека ние ја сменивме малку филозофијата и пристапот во однос на експлоатацијата на минерални суровини како Влада.

Имено долги години во државата постоеше една филозофија дека рудите се национално богатство, тоа е точно, тие се национално богатство, но како такви тие треба да се чуваат за следните генерации. Сепак задачата на Владата е да овозможи услови за развој на државата во сегашно време бидејќи врз основа на тој развој што ќе се случи денеска ќе имаме повисок животен стандард и во иднина и од тие причини се направија голем број и на промени во организациската поставеност во самото Министерство за економија  и во пристапот на тоа како се третираат концесиите.

Во Владата се формираше Комитет за минерални суровини каде што на еден позабрзан начин, позабрзана постапка многу побрзо се разрешуваат прашањата поврзани со барањата кои што ги поставуваат компаниите за експлоатација или за истражување. Можам да кажам дека во изминатата година, а особено во изминатите 6 до 7 месеци бројот на објавени постапки, како и бројот на доделени концесии, без разлика дали се работи за детални геолошки истражувања или пак за експлоатација е неколку кратно зголемен на годишно ниво споредено со претхониот период. Министерството дури веќе го има објавено тоа на својата бев страна, сите постоечки концесии, кога се доделени. Како јавен податок може таму да се најде. 

Во исто време се работеше и на зголемување на капацитетите за контрола. Имено, капацитетот на техничкиот инспекторат кој што беше составен само од два инспектори е зголемен на вкупно 12 инспектори бидејќи како што кажав бројот на концесии во државата е драстично зголемен.

Ова може да се има во предвид ако се поврзе и стимулациите што Владата ги става на секторот градежништво, не во смисла на финансиски стимулации, туку со големиот број на инфраструктурни објекти што ги започнува, изградба на патишта, изградба на разни згради, објекти што имаат јавна функција и за кои што се потребни градежни материјали од кои добар дел се црпат токму од рудниците или наоѓалиштата на неметалични суровини. Се работи за камен, варовник и слично. Од тие причини овој сектор навистина заживува и очекуваме голем број на вработувања да бидат генерирани токму во овој сектор.

Како што реков се менува филозофијата. Пристапот е што повеќе и што побрзо овие рудни богатства да се стават во функција, да се отворат рудниците, да се генерираат работни места, тие пари кои што еден дел преку форма на даноци, преку форма на плати ќе завршат во економијата да бидат ставени во функција на државата.

Пристапот тие да се чуваат до бесконечност е погрешен бидејќи во еден момент ние очекуваме животниот стандард на граѓаните на Република Македонија да порасне и со тоа истите оние кои би требало да работат во овие рудници ќе бидат голем трошок за инвеститорите и можеме да се доведеме во ситуација да имаме рудни богатства но да не биде економски исплатливо да се експлоатираат во државата бидејќи трошоците за работна сила, трошоците за енергија што на светско ниво ескалираат ќе бидат толку високи да ги направат неекономични. Ќе излезе да имаме рудни богатства кои еден период сме можеле да ги искористиле но не сме ги искористиле.

Ако се навратиме на темата за рудникот Тајмиште постои значителен интерес од 6-7 инвеститори кои ја имаат посетено Македонија, ја имаат проверено локацијата и имаат изразено интерес. Од тие причини согласно постоечкиот Закон за минерални суровини покрената е постапка. Таа во првиот процес во една инстанца беше објавена, но одлучивме сепка да ја прекинеме, иако и некои технички рокови беа пробиени од една друга причина.

Имено кај еден дел од инвеститорите во разговорите беше констатирано дека ќе постои интерес да се започне не само со експлоатација туку и со концентрација и топење на рудите во метал. Тоа е еден нов квалитет, нешто што навистина на Македонија и е потребно, но тоа да биде се разбира една современа постројка, а не постројка која ќе ја загадува животната средина.

Од тие причини во ново објавениот оглас, во огласот кој е објавен на 17 мај оваа година, а кој што е со рок до 18 јуни ставен е еден дополнителен услов, а тоа е покрај експлоатацијата, значи оној кој што ќе ја добие концесијата за експлоатација на рудите, покрај самата експлоатација и вадење на рудите кои зодржат железо во себе да има обврска да направи постројка каде што ќе се врши концентрација и топење на железната руда во метал, при што за да се овозможи поголема флексибилност на инвеститорот условот е најмалку 50%, значи не ставаме услов 100% од рудата, но најмалку 50% од експлоатираната руда, она што ќе биде извадена од рудникот да биде процесирана во таа постројка. На тој начин и степенот на додадена вредност што ќе се случува со самата минерална суровина, руда, ќе биде многу поголем, нема да се изнесува концентрат, туку ќе се изнесува метал.

Второ, ќе се создадат нови работни места, а со тоа и вредноста на извозот ќе биде драстично зголемена и сите оние макроекономски параметри кои што од година во година особено во делот на извозот, во делот на трговските биланси бележат одредено подобрување очекуваме тој позитивен тренд да продолжи и понатаму.

Повторно ќе кажам клучно е што ќе бидат отворени нови работни места.

Трајко Вељаноски: Благодарам.

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Илија Китаноски, повелете.

Илија Китаноски: Благодарам почитуван претседателе.

Задоволен сум од одговорот и се разбира и како човек кој што доаѓа од Кичево, од тој регион ќе биде уште позадоволен кога ќе почне да се реализира или ќе биде на повидок реализацијата.

Сакам уште едно дополнително прашање во врска со последниот дел од она што го кажа вицепремиерот Пешевски.

Знаеме околу можноста и колку е таа реална за изградба на капацитет што би правел некој полуфинален производ кој што сигурно би имал повисока вредност, би заштедил на транспорт и што е за нас најважно би овозможил на отворање нови работни места посебно од оние што ќе бидат директно ангажирани во експлоатација на рудата, затоа што во принцип онолку колку што сум запознат јас топилниците работат на два принципа. На принцип како суровина да користат старо железо или да користат железна руда. Сега постарите технологии повеќе се преориентираа на користење на старо железо и дали освен сепарацијата, флотацијата, оние што се физички процеси за обогатување на рудата има можност, како што кажа и вицепремиерот топењето во висока печка најверојатно не ќе биде возможно во класична смисла како што ние го познаваме. Дали има таква технологија, или има фирми, со тоа не сум доволно запазнат кои што можат да произведуваат таков попупроизвод, дали тој се вика железен концентрат или поинаку, кој што на некој начин ќе овозможи дополнително уште еден стопански капацитет покрај самиот рудник, а тоа е уште една фабрика за преработка на полупроизвод или производ од железо. Благодарам. 

Трајко Вељаноски: Благодарам. 

Одговор на дополнителното прашање ќе добиете од господинот Пешевски, повелете.

Владимир Пешевски: Благодарам за дополнителното прашање.

Јас се обидов делумно да одговорам на тоа, но поради ограниченото време не бев  во можност сите детали да ги кажам.

Пратеникот е во право сегашните размислувања, особено од аспект на технолошките постапки и  специфичната потрошувачка на енергија за да се дојде до готов производ укажуваат дека класичен  процес со висока печка нема да биде економски  исплатлив, но за среќа во последните години, последните две децении направен е еден дополнителен развој и на технологиите на рударството и екстракција на метали од самите металични руди и постапката што се планира најверојатно кога ќе биде соодветно употребена изградба на една ваква постројка технолошки ќе се разликува и истата ќе може на економски исплатлив начин да се дојде од екстракција на металите.

Инаку, точна е констатацијата во делот на прашањето дека поголем број на потрошувачи или производители на железо се имаат фокусирано токму на обработките на старо железо, па дури се вели денеска од производеното железо особено во Европа речиси 1/3 доаѓа од преработка на старо железо.

Ние и во овој момент имаме ситуација каде што во Македонија се прибира старо железо но тоа не се обработува во Република Македонија односно еден дел се обработува во Република Македонија но еден дел оди и за извоз, иако во одреден период бевме сведоци за одредени злоупотреби за што особено во делот на собирање на старо железо, од тие причини во еден момент дури Владата донесе одлука привремено да го забрани откупот на старо железо токму со цел да се дојде како прво до ситуација да дојдеме до директни разговори со откупувачите, а со цел да надминеме дел од проблемите со кои што се соочуваме.

Имено  бевме сведоци каде што илјадници шахти и други предмети, сообраќајни знаци, други инфраструктурни објекти или делови од инфраструктурни објекти беа уништувани направивме еден сет на мерки со преработувачите. Мислам дека го зголемивме степенот на контрола, дел од мерките се уште се во фаза на реализација но со тоа и еден дел од сивата економија ќе се елиминира, но една ваква преработувачка постројка од нов тип ќе може во себе да обработува и старо железо. Тоа е добра вест и за откупувачите на старо железо.

Инаку се работи за нешто што нема да биде веднаш реализирано, но сепак во моментот кога ќе биде реализирано ќе биде уште едно место каде што ќе може да се преработува ова старо железо.

Во однос на условите за самата постројка, она што го ставивме во јавниот повик е дека во рок од три години од кога концесионерот на рудникот Тајмиште ќе отпочне со експлоатација тој е должен да отвори постројка за концентрирање и топење на рудите во метал. Тоа значи ако се земе во предвид дека е потребен еден период да заврши тендерската постапка некаде во средината на летото, потоа ќе треба да се подготви рударски проект, потоа соодветни елаборати, потоа од аспект на заштита на животната средина би можело да се очекува дека некаде во 2013 година ќе се почне со експлоатација. Од тој период од кога ќе се почне со експлоатација, значи во моментот кога се почнува со експлоатација почнува да тече и рокот од три години за изградба на постројката. Таква постројка типично е и потребно за тој период да се изгради, со многу голем напор може да се заврши во две години, реално три години е исто така агресивен рок, така да може да се очекува дека таа нова постројка би започнала некаде 2016 година со работа.

Она што инсистираме и е составен дел од условите е дека оној кој ќе ја гради таа постројка ќе мора да ги почитува сите закони на Република Македонија што значи и сите стандарди што се однесуваат на заштитата на животната средина.

Јас лично сум раснат како мал во населбата Ченто каде што можеше да се види, особено преку летото кога работеа високите печки во Железара кое беше загадувањето кое што се правеше тогаш, меѓутоа стандардите за среќа од тогаш се зголемени, технологиите се подобрени и она што можеме да бидеме сигурни дека државата ќе инсистира, што дефинитивно е составен дел на условите на јавниот повик е целосно почитување на еколошките стандарди. Бидејќи е сосема извесно дека реализацијата на еден ваков проект изискува и надоврешно финансирање најверојатно е некоја од меѓународните финансиски институции како што се Европската банка за обнова и развој или Еврпската инвестициона банка може да се очекува дека стандардите кои што од нив ќе бидат изискувани ќе бидат во најмала рака строги како оние на Република Македонија, а мошне е веројатно тие да бидат и уште повисоки. Тоа подразбира стандарди од аспект од безбедноста на условите за работа и тоа е повторно нешто на што Владата ќе инсистира. Но се согласувам со пратеникот дека главната цел на овој услов и на она што го правиме е создавање на нови работни места на креирање можности за креирање на егзистенција на што поголем број на семејство. 
Трајко Вељаноски: Благодарам. 

Третото прашање е упатено исто така до заменик претседателот на Владата на Република Македонија господинот Пешевски Владимир, повелете.

Владо Пешевски: Мислам дека со одговорот на претходното прашање и претходното дополнително прашање некако ги сублимирав прашањата во едно така да мислам дека одговорот беше содржан во она што веќе го кажав. 

Трајко Вељаноски: Благодарам. 

Дали пратеникот е задоволен од одговорот и дали сака да постави дополнително пратеничко прашање.

Има збор пратеникот Китаноски Илија, повелете.

Илија Китаноски: Благодарам. 

Задоволен сум од одговорот и сакам само уште едно кратко прашање што вицепремиерот го кажа во одговорот. Значи, нешто како резиме сепак бидејќи дел од граѓаните не гледаат, не слушаат со нив ќе се сретнам за викендов, ќе се интересираат, ќе прашуваат, дали до крајот на годинава можеме да очекуваме завршување на тендерската постапка или до крајот на годинава или почетокот на 2013 година дали можеме да очекуваме реално отворање или рестартирање на рудникот Тајмиште на најголемиот рудник за железо во Македонија. 

Трајко Вељаноски: Благодарам. 

Одговор на дополнителнот прашање ќе добиете од  господинот Пешевски Владимир, повелете.

Владо Пешевски: Благодарам. 

Благодарам на пратеникот за поставеното пратеничко прашање, се согласувам поради интезивноста на претходните одговори можеби сето тоа зборење, некои од датумите не беа прецизно или не беа доволно извлечени од контекстот, значи да појаснам, рокот односно тендерот е отворен на 17 мај оваа година, рокот истекува на 18 јуни. Значи до 18 јуни заинтересираните компании ќе треба да дадат соодветна понуд. Постапката се одвива согласно постоечкиот закон за минерални суровини, значи од 18 јуни постои рок кој што може да има одредени жалби или поплаки од страна на компаните, но јас очекувам не до крајот на годината, туку релативно поскоро секако до почетокот на есента да имаме одлука за тоа кој ќе биде концесионерот. Од тогаш почнуваат некаде до есен одлука, оттогаш започнува рокот за изработка на рударски проект, треба да се потпише договорот, рударскиот проект трае најмалку 6 месеци, но не би требало да биде подолг од 1 година, така да може да очекуваме некаде, реалистично е да се очекува дека некаде во првата половина на 2013 година ќе може да се отпочне со експлоатација на железните руди од рудникот Тајмиште. Во однос на рокот на изградбата на постројка каде ќе се процесираат рудите, тој рок од тој момент почнува и е три години што значи некаде до првата половина на 2016 би требало да се очекува отварање на постројката.

Трајко Вељаноски: Завршивме со поставување на пратенички прашања и одоговори од страна на господинот Илија Китаноски.

Следен за поставување на пратенички прашања според редоследот утврден на координација господинот Тито Петковски, повелете.

Тито Петковски: Благодарам. 

Првото прашање е до премиерот, имено според Извештајот на Државниот ревизор за изборите од 2011 година ВМРО-ДПМНЕ и коалицијата потрошиле 4 пати повеќе пари отколку што обезбедиле донации. Тоа стои прецизно во Извештајот на Државниот ревизор. Кога ќе вратите и како ќе ги вратите овие пари. јавноста знае дека тие се некаде над 3-3,5 милиони, се шпекулира со таа бројка. Ова прашувам од единствена причина што согласно 71 став 5 од Изборниот законик сите трошоци за кампањата исклучиво ќе се покријат од средствата на ќиро сметка за изборната кампања. Ако се знае дека жиро сметката за изборната кампања е затворена се поставува прашање како  ќе се наплатат односно како ќе се вратат овие средства. Би било добро да чуеме. Еве зошто го говорам тоа. Пред три месеци ми рековте  на слично поставено прашање дека знаете дека ВМРО ДПМНЕ и коалицијата дека должат пари и дека како секое правно лице со задолжува на начин пропишан со закон и така ќе се раздолжи. Арно ама овде работата е сосема поинаква, законот тоа не го дозволува. Тековната сметка на политичката партија може да се користи само за задоволување на тековните потреба во финансирањето на активноста на политичката партија. Значи нема шанса од тековната сметка...

Трајко Вељаноски: Господине Петковски, се извинувам ве молам, стопирајте во времето. Господинот е викнат овде како претседател на Владата на Република Македонија...

Тито Петковски: А не е претседател на ВМРО ДПМНЕ..

Трајко Вељаноски: Ве молам, не е повикан како претседател на ВМРО ДПМНЕ, па да може да одговара во име на политичка партија.

Носителите на јавни функции, да бидеме коректни поради тоа што цитирате закони, повелете. А инаку ако сака  господинот Груевски може да ви одговори, но во својство на претседател на Владата на Република Македонија тој е тука.

Тито Петковски: Еве сега ќе ви кажам зошто господине претседател. Бидејќи е познато тоа дека фирмите кои што ги помагаат политичките партии односно кампањите на политичките партии често пати се задолжуваат, за робата што им е испорачана треба да им се наплати, па тие кон своите добавувачи да одговараат. Платиле Данок на додадена вредност за таа работа. значи се доведуваат во многу лоша финансиска состојба. Тоа е работа на Владата  ќе речете, така. Значи не можете да си земете од  одговорност на прашање кое што директно задира во економското функционирање  и финансиското работење на фирмите. Праќате многу лоша порака до фирмите. Тече во медиумите кампања „Охрабрете се започнете бизнис“ и ќе го затворите бизнисот, бидејќи тие фирми кои вас ви должат отпуштаат работници или земаат позајмици за кредит, за да платат, за да помогнат. Две фирми веќе знаеме. Тие излегоа јавно Канал 5 и Сител 5 дека им должи коалицијата некаде околу 2 и кусур милиони евра. Како ќе ги наплатите, тоа нека му мислат Ѕинго и Стојменов. Меѓутоа пораката е страшно лоша. Користите фирми за добивање на избори и тоа не е добро, а не ги плаќате долговите. Добро би било да чуеме како ќе  наплатите долговите, како ќе го вратите долгот. Тоа е првото прашање.

Второто прашање е, би сакал навистина да ве замолам  да кажете барем три причини и зошто бегате од собраниска дебата за клучните државни приоритети на меѓународен план. Зошто бегате од расправа во Собранието, за НАТО и Европска унија. Еве имавте вчера прилика, односно денес медиумите објавија дека дури и претседателот на државата упатува на потреба во Собранието да се дебатира за ова прашање. Дури и поставува прашање  претседателот на државата зошто сеуште немаме изграден заеднички став, позиција, опозиција. Познато е, Грција е држава во распад, ама кога ги прашаа пред Самитот на НАТО лидерите на сите политички партии единствено прашање околу кое се усогласија е Македонија. Нема преоѓање на Македонија во НАТО. Значи единствен став. Зошто ние не направиме единствен став, не изградиме. А каде да ги градиме, ако во Собранието. Може ли да ми кажете која е другата адреса. И сега видете што ни се случува. Значи дефинитивно и на овој Самит на НАТО се случи она што се случи 2008 година. и вие и тогаш како и секогаш излеговте со истите образложенија, ќе го браните достоиниството. Сосема нормално. Меѓутоа што правиме со стратешките определби? Волерс видовте вчера што кажа и во порача јасно, имам разбирање за вашите фрустрации, ама прашањето за името мора да си го решите. Кажете има ли некоја волшебна формула друга која ќе не доведе до целта. Вие говорите во интервјуто за МИА дека имате мандат од граѓаните и имате право и да ја држите Македонија  на страна односно да не дозволите да влезе во НАТО под услови за кои вие мислите дека не се достоинствени за Република Македонија. Ама кои се условите што се достоинствени. Би било добро да чуеме. Значи клучното прашање е, од како сте премиер на оваа држава бегате од одговорност како да изградиме државна стратегија надворешна македонска околу обезбедувањето на овие приоритети и мислам дека не е тоа случајно зошто бегате од Собранието. Тука ќе ги соочиме ставовите. Бегате од тв дуел со лидерот на опозицијата, бегате од Собранието,  како ќе дознаеме кое е вашето мислење. Како мислите да ја внесете во НАТО и во Европска унија. Еве гледате вие сте цврсти стоите на позицијата, апсолутно нема компромис испод овие услови. Арно ама стојат цврсто и Американците и Европјеците и тие исто викаат нема НАТО, Европска унија со ова прашање. Значи ли тоа  како вчера еден провладин весник напиша,  наводно со сигурност пред следниот самит на НАТО Македонија дека ќе биде примена во НАТО. Мислам дали тоа не е истата шема. Ќе ги одлагаме  прашањата од денес за утре и конечно веројатно сте свесни дека последиците од оваа конфузија, од овој тунел веројатно дека има излез, ама по голема цена за граѓаните и за државата. Дали вие мислите дека таа цена треба да се плати, односно вие се инатите, се инатат и Американците, се инатат Германците, се инатат Французите и Грците, а кој губи? Губи Република Македонија  и губат граѓаните на Република Македонија. Ни се усложнуваат безбедносните состојби. Веројатно внимателно го видовте последно заклучокот од Самитот на НАТО. Прв пат проговорија и ја враќаат безбедносната компонента  во  регионот прв пат во Извештајот и говорат дека одлагањето на ова прашање ја усложнува безбедносната состојба во регионот.  Така пишува во Извештајот. Значи ли тоа дека ни е сеедно што ќе ни случи.   И она што ќе се случи и она што ќе се случи и оружје купување од соседните држави, некои експерти кажуваат дека сериозна закана од можни терористички напади. Ние сме многу ранливи ако сме  надвор од НАТО. Кажете навистина пред граѓаните на Република Македонија како мислите вие да ги обезбедите овие вредности, како ќе ја внесете Македонија во НАТО и Европска унија. Бидејќи секоја година што се одлага Македонија и граѓаните не губат.  И  конечно дали не чувствувате потреба дека ова Собрание дека треба да биде информирано за вашите ставови, бидејќи не е приватна работа, некој веќе рече. Одговорајќи на прашањето на Јани Макрадули, пред малку ве слушнав  мојот впечаток, а имав можност да го споделам и со некои  новинари е дека вие апсолутно немате намера Македонија  да ја  внесете  НАТО и Европска унија, одговарајќи на прашањето на Јани Макрадули. Вие кажувате дека ако е направена грешка со ФИРОМ, вие таква грешка нема да направите со географска одредница и како натаму. Добро би било да одговорите, не за  мене, за граѓаните на Република Македонија. 

Трајко Вељаноски: Благодарам.

Пратеникот Тито Петковски постави две пратенички прашања до претседателот на Владата  на Република Македонија. 

По однос на првото прашање одговор ќе добиете од господинот Никола Груевски, повелете.

Никола Груевски: Благодарам  на прашањата на пратеникот Петковски.

Првото прашање, како што и самите вие интервениравте беше повеќе во политичко партиско, а не во својство на претседател на Владата, околу тоа како партијата ВМРО ДПМНЕ  ќе ги враќа дел од долговите и ќе му одговорам на кратко на пратеникот Петковски дека како и да ги враќаат треба и мора и така ќе биде мора да биде се согласно законот. Така што во тој поглед нека не се грижи. Во партијата си има тим на луѓе кои што си работат на оваа материја. Гледам тој е добро запознат со многу детали во однос на закони поврзани со финансирања, со такви работи. Добро  е што е така запознат, до колку се што кажа е точно. Кај нас имаме ангажирано стручни лица кои што се занимаваат со таа материја и како и да постапат во ВМРО ДПМНЕ тоа ќе биде согласно законот. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање?  

Има збор пратеникот Тито Петковски, повелете.

Тито Петковски: Благодарам претседателе.

Не стојат баш така работите господине премиер. Еден лидер на политичка партија за 130 илјади 7 односно  5 години лежи во затвор. А вие 3,5 милиони, знаете колку треба да лежите во затвор за 3,5 милиони. Ама треба некој да ве затвори. Ајде да го видам тој суд во оваа држава нека посегне по тоа. Нема шанси, не се работи за тоа. Се работи и за многу посуштински прашања. Вие сте одговорен човек, така стои во законот како претседател на партијата, вие сносите одговорност. Првиот сте повикан и после шефот на Изборниот штаб. Ама има нешто и некоја морална димензија. Знаете на што ми личи овој ваш потег. Влегувате во најекслузивен ресторан, порачувате најскапо пиење, најскап виски, јадете јастог и останати морски дребулии, пиете шампањ и на крај и излегувате и му се смеете во брк на келнерот и викате - ништо не ми можеш не плаќам. Е па каде го има тоа. Немате шанса според законот за го подмирите долгот што не сте го подмириле. И тоа е вашиот аванс на оние фирми кои што ве подржуваат на следните избори. Значи вие добивате избори со кражба. Нели е кражба да излезете од ресторан и да не платите, така? Значи вие рачунате дека тие луѓе, тие фирми кои што вас ве финансирале за изборите не ви паѓа на памет да ве тужат. Како смеат да ве тужат. Само што соопшти јавно еден бизнисмен дека побарува Владата толку и толку пари, погледнете целиот се испоплаши да не го затворите. А тој многу ја помагаат, само него му должите според една информација само за стадионот  беше спомнато 30 милиони евра, а да не збориме за сите други. Значи вие праќате страшно лоша порака до граѓаните. Ние како власт можеме да јадеме, да пиеме, да финансираме, ама нам никој ништо не ни може. Благодарам немам дополнително прашање.

Трајко Вељаноски: Благодарам.

Второто прашање е исто така упатено до претседателот на Владата на Република Македонија, господинот Никола Груевски, повелете.

Никола Груевски: Благодарам.

Примерот што го даде господинот Петковски не е најсоодветен, никогаш не ми се случило да не си ја платам сметката за било што или каков и да е. Уште повеќе што виски, такви работи не пијам, така што најверојатно од лично искуство кажува пратеникот Петковски со неговите коалициони партнери. Како и да второто прашање што го постави беше зошто бегам од расправа во Собранието и како ќе се справуваме со проблемот со името, како ќе го решиме, го образложи да не  го повторувам. 

Прво, господине Петковски сакам да ви кажам дека јас не бегам од расправа во Собранието, како што гледате и тука сум цел ден. И цел ден можете да поставувате прашања. Цел ден можете да расправте, можете да давате предлози. Зошто вие, еве сега во вашето излагање или во контрарепликата која што имате право да ја поставите после мојот одговор на кое што јас немам право да ви одговорам но, еве вие предложите ваш предлог како да се излезе од ситуацијата во која што сме сега, конкретно кажете решение, еве гледам дека сакате, одите кон тоа да се промени името итн., кажете јас го предлагам тоа и тоа име и да биде еден ваш допридонос во проблемот со кој што се соочуваме. 

Првата теза дека бегам од Собранието не е точна теза бидејќи сум тука цел ден, подготвен да одговорам и да дискутирам по сите прашања и да дебатирам ёа сите прашања. Но очигледно вие немате што да кажете или не сакате да кажете. Ако сакавте сега во вашите 15 минути ќе образложевте еден добар предлог, едно добро решение, ќе го ислушавме, ќе го одговоревме, дали денес, дали за некој ден, во секој случај, вие до сега не сте излегле ниту во Собранието, ниту надвор од Собранието со конкртен предлог. Само зборувате да разговараме, да седнеме да разговараме. Ние доаѓаме секој месец тука по еден цел ден како Влада и јас лично како премиер. Седиме цел ден, секој месец, еден предлог од вас не сме чуле. Дајте толку ако сакате да расправаме да дискутираме, излезете кажете предлог ќе го дебатираме, не е проблем. А вие само зборувате да седнеме и еве години поминуваат да седнеме, да седнеме, всушност немате што да кажете, тоа е целата работа. Ја имате заплеткано работата во времето кога и вие бевте во СДСМ, кога го прифативте предлогот БЈРМ, ја имате до тој степен заплеткано работата, што не знаете да се отплеткате во сиот овој период што помина додека бевте на власт како политичка партија СДСМ, а сега солите памет дека треба да седнеме и да разговараме. Како да ние не разговараме и не размислувме на таа тема и само на вас чекаме да ни кажете што но еве и да чекаме на вас, излезете и кажете, кој ви брани сакате во Собрание, сакате во друга форма на пресс конференција, на трибина, каде сакате таму. Излезете зборувајте имате можност, а не само ајде да седнеме, да седнеме да разговараме, да дебатираме, политиканство цел живот. Ја заплеткавте работата со БЈРМ  ај сега виновници ќе наоѓаме, така што господине Петковски еве јас ве повикувам, тоа што го имате во глава, веројатно имате нешто во глава, така, цел живот откако ве знам зборите за името, излезете, што имате во глава, сега еве во наредните минути што ги имате за контра реплика и кажете јас тоа и тоа предлагам конкретено решение. Пошто дека ние сме си инаетеле, а вие мислите не требало да се инаетиме според вас, јас не мислам дека се инаетиме, туку дека се бориме за едно основно човеково право да се нарекува како што сака, и да има идентитет како што и самот го чувствува, во овој случај македонски, така што ако вие имате различно мислење, спротивно, излезете кажете го мислењето, тука сме цел ден, разговараме. 

Тоа е една работа што сакав да ја споменам, инаку добро знеме дека специјална седница на Собрание би имало некаква можеби логика да се свика, доколку има нешто конкретно ново, конкртно на маса да се стави. Доколку има предлог од медијатор кој што е прифатлив за другата страна, па ние што да правиме, па референдум, ќе правиме, не правиме итн., тогаш има логика специјални седници да се свикуваат. Во овој случај Грција е во хаос, во избори, таму нема со кого да се разговара веќе една година, не одбиваат било какви комуникации затоа што се целосно фокусирани на нивните внатрешни проблеми, вие имате шанса, секој месец по цел ден седиме тука да излезете да кажете конкретни работи што сакате да ги кажете, не го правите тоа само политизирање, само политизирање, само да се вртиме околу темата, дека ете ние сме вакви, вие не се инаетите, вие сте нешто како конструктивни, ние како божем нешто не сме конструктивни, а всушност господине Петковски немаме 21 година никаков придонес од вас по ова прашање, освен што ја заплеткавте работата со прифаќање на име Бивша Југословенска Република Македонија и со промена на знамето и со теза која што ја државте до пред некоја година дека двојната формула е најдоброто решение и дека времето работи за нас, па после кога видовте дека работите не одат така, почнавте да се заплеткувате од прелог во предлог, од 2004, од 2005 година кога се спомна таа двојна формула, па после тоа ајде ќе прифатиме политичка одредница, па ќе прифатиме географска одредница, ама идентиетот не го даваме, ама сепак во разговорите се гледа дека ви се правело компромис и со идентитетот. Значи, тотално заплеткување и не знаете како да се отплеткувате од кашата освен да не обвинувате дека ние бегаме од Собранието, бегаме од дебта. А цел ден седиме во Собранието и ве чекаме да дадете некој предлог да кажете паметно нешто. Да помогнете нешто, а не само што не седнеме, што не седнеме. Седнати сме еве, сите седиме тука. 

Така што господине Петковски еве уште еднаш ја користам приликата да ви укажам дека тука сме отворени за секоја тема, за секоја дебата, повелете кажете што имате конкретно, предложете го, ќе го разгледаме, ќе го анализираме, ќе го дискутираме, не само да обвинувате дека нешто се инаетиме. Што се инаетиме за основни човекови права да се нарекуваме како што сакаме. Тоа не е инаетење. Можеби некој друг се инаети. Но ние не се инаетиме, ние си се бориме за нашите права господине Петковски, за правата на нашиот народ, за правата на нашата држава, за правата поврзани со нашиот идентитет, со нашето име, тоа не е инаетење и тоа никаде во светот не е инаетење. Ако некој го терате да си го смени името и тој вели не сакам, тој ли е инаетчија. Што подразбирате вие под инатење? Да му побарате некоја работа што е негово осново човеково право и ако не сака да исполни, тогаш да го наречете дека се инаети. Господине Петковски, малку со разум со логика, немојте така ве молам. Ако имате нешто конкретно, повелете говорницата е тука, слушаме ние, секој што треба ќе слуша, кажете помогнете, не само политиканство 21 година, ве молам. Благодарам. 

Трајко Вељаноски: Благодарам. 

Дали е пратеникот задоволен од одговорот, односно дали сака да постави дополнително пратеничко прашање.

Има збор пратеникот Петковски Тито, повелете. 

Тито Петковски: Господине премиере, прво по однос на навредата дали нешто носам у глава. Тоа и не може да знаете колку носам у глава. Ама колку вие носите у глава знае цела Македонија и меѓународна јавност. Со тоа што ви се згади од Американците, од Французите, Германците покажавте колку носите во глава, покажавте каква политика Македонија праќа во светот. 

Во однос на тоа што сум направил јас и кој е мојот став, еве ќе ви го кажам мојот став. Мојот став отсекогаш бил и сега е, откако почна проблемот, географска одредница за која ќе се договорат Македонија и Грција. Ама вие не можете да побегнете од ставот, вие кога излеговте 2006, 2008 година. . . 

(дофрлувње од страна на премиерот Никола Груевски, со зборовите: кое име) 

Дајте да седнеме на Собрание, да не лицитираме. 

(Бурни реакции од многу пратеници)

Да не лицитираме, ќе седнеме и ќе се договориме. Малку е географска одредница. . . .

(Реакции)

Стопирајте ми го времето. 

Кажав јас, зарем малку е тоа географска одредница. Може да биде географска одредница Горна, Северна, како сакате. 

(Реакции) 

Добро, што, не ви се свиди и тоа? Вашиот проблем знаете што е, вие кога дојдовте за премиер рековте ќе ја внесам Македонија во НАТО и Европската унија, ама никако компромис со името и вие не смеете да направите компромис, бидејќи ќе го изгубите најсилниот адут за владеење во државата. Вие со националистичко популистичката реторика се одржувате на власт господине Груевски, а тоа им е јасно и на сите деца. Ако направите компромис за името, вашиот најсилен адут го губите од ракав, затоа не смеете. 

Инаку, 2008 година предложив Резолуција во Собранието, со акламација беше прифатена од сите пратеници дека треба да седнете вие и претседателот на државата, заедно со експерти, невладини организации да подготвите стратегија како ќе се бориме со таквата политика на Грција. Што не мрднавте барем еден прст нешто да напишете, па вие сте премиер вие ја сносите најголемата одговорност. 

Говорите за референдум, викате дека во програмата на ВМРО за секоја. . .  вие чекате прифатлива понуда од Грција, па да отидете на референдум. Пишавте референдум, кој ви пречи да го распишете референдумот. Мојата позиција е јасна, вашата е многу матна. Вие имате единствена цел да ги замајувате луѓето, да сеете магла и што повеќе да се задржите на власт со национализам и популизам. Немам дополнително прашање. 

Трајко Вељаноски: Благодарам. 

Нема дополнително пратеничко прашање. 

Според редоследот утврден на координација, следен за поставување пратенички прашања е госпоѓа Ана Павловска Данева, повелете. 

Ана Павловска Данева:  Благодарам. 

Имам две прашања до господинот Груевски. Пред неколку дена господине Груевски беа објавени извештаите на Амнест интернешенел и на Стејт департментот во кои се констатирани влошување на состојбите во Република Македонија во врска со човековите права. Кај слободата на изразувањето Амнест интернешенел ги бележи сите девијации на вашата Влада, со кои се влошува состојбата во Македонија и тоа се следниве, јас би издвоила три, цитирам: Владина контрола врз медиумите преку директни закани и контрола на пазарот на реклами: второ, голем број тужби за клевета кон новинарите и трето, преземање на контролата врз Советот за радиодифузија. 

Во извештајот пак на Стејт департментот за човекови права стои, повторно цитирам господине Груевски: Најважен проблем е неуспехот на Владата целосно да го почитува владеењето на правото што се изразува во нејзиното мешање во судството, изрично и децидно, мешање на Владата во судството, во медиумите, во селективно судско гонење на политичките противници на државниот врв, како и во значителното ниво на владина корупција господине Груевски и неказнивоста на полицијата. 

Сакам да потенцирам дека вакви три состојби, директно прозивање на Владата дека се меша во судството, директно прозивање на Владата дека се меша во медиумите, како и спомнување на апсење на политички противници за прв пат наоѓаме во било кој извештај на меѓународна институција на било која Влада во Република Македонија. значи ниту една Влада пред вашата до сега не направила вакви злоупотреби на човековите права и во ниту еден извештај на ниту една меѓународна организација не биле конастатирани вакви нешта. По објавувањето на извештајот господине Груевски тврдевте, изјавивте на 26-ти овој месец, дека се ова стандардни критики за овој регион. Пред мене ги имам извештаите за Босна, за Србија, за Косово, за Црна Гора и за Хрватска. 

Господине премиер во ниту еден од овие извештаи ова ќе се согласите претпоставувам со мене се земји од регионот, сите земји од регионот се овие, не се споменува мешање на Владата во судство, не се споменува мешање на Владата во медиуми, не се споменува узурпација на медиумскиот простор, на пазарот на реклами од страна на Владата, не се споменува узурпација од страна на Владата на Советот за радиодифузија или било којка регулаторно тело во овие држави и не се споменува политички затвореници праени од страна на власта. 

Моето прашање конкретно до вас е, можете ли да ми наброите барем три мерки со временски период кога оваа Влада ќе ги преземе со цел граѓаните на Република Македонија да почувствуваат но во исто време и следните извештаи на Стејт департментот и на Амнест интернешенел да немаат констатации дека вашата влада се меша во судството, во медиумите и гаранции дека нема да има политички затвореници и дека тоа нема да биде констатирано во иднина во ниту еден извештај на меѓународна организација која ги набљудува состојбите во Македонија во врска со човековите права. Значи, да резимирам три мерки кои Владата ќе ги преземе во следниов период со цел да гарантира дека нема да има мешање на Владата и на извршната власт во судството, нема да има политички затвореници и нема да има ограничување на слободата на говорот, односно слободата на медиумите. 

Второ прашање господине Груевски е поврзано со претходното, моето прашање е во некаква корелација и е комплементарно на прашањето на господинот Тито Петковски. 

Не од меѓународни институции туку од наши домашни државни органи, поточно Државниот завод за статистика е констатиран следниот факт, дека ВМРО ДПМНЕ во текот на изборната кампања има долг кој не го затворил и изнесува повеќе од 3 милиони евра. Партијата чиј претседател сте вие, има финансиска дупка за последната изборна кампања над 3 милиони евра и вие во февруари од истово ова место од пратеник од опозицијата добивте прашања со истава оваа тема и тогаш вашиот, тогаш не ви пречеше впрочем да одговарате како премиер и тогаш не ви претставуваше проблем што прашањето е упатено за некој што бил претседател на политичка партија, а не премиер и  одговорите и рековте, дека навистина постои долг кон одредени правни лица, ве цитирам: долг кон одредени правни лица кој ќе го регулирате во иднина. 

Господине Груевски веќе иднина или време за регулирање на овој долг нема согласно Изборниот законик и вие тоа многу добро го знаете. Во оној момент, а тоа беше крај на март, кога се затвараат изборните сметки, жиро сметките на партиите за избори, веќе не постои можност да се надоместува од други средства или од друга жиро сметка таквиот долг на партиите. Вие тогаш во февруари не одговоривте на кого му должите, рековте на одредени правни лица, меѓутоа одговорот го даде Државниот завод за статистика и во него се вели дека најмногу од се им должите на Канал 5 и на Сител телевизија, дека тие се двата најголеми доверители. Вкупниот долг кон нив изнесува 2,4 милиони евра, а преку 3 милиони евра е долгот на ВМРО ДПМНЕ за изборите. 

Кој би бил заклучокот господине Груевски за најголемите дури лаици во однос на политиката. Дека вашата партија им борчи за изборите најмногу пари на оние на кои Владата дава најмногу пари за реклами. Лесно е да се затвори равенката и сега одговорот ќе гласи корупција. Всушност Груевски како претседател на партија, се задолжува со медиуми за партиски реклами, но после тоа Груевски како претседател на Влада ги враќа долговите на истите доверители на истите медиумски куќи преку плаќање на владини реклами, но разликата е во тоа што господине Груевски вие долгот не го подмирувате со ваши партиски пари, туку со наши, на граѓаните, со парите од Буџетот на Република Македонија. Одеднаш 32 медиуми господине Груевски стануваат донатори на ВМРО ДПМНЕ и тоа сите го прават на 6 јуни. На истиот оној 6 јуни кога за наводни 100 илјади евра е уапсен и затворен Љубе Бошковски. На истиот тој 6 јуни 32 медиуми парите на кои сте им ги должиле, решиле да ви ги опростат и да станат донатори на вашата партија и тоа не е доволно  и со се нивните пари останува долг односно финансиска дупка од преку 3 милиони евра. 

Моето прашање е: од кои пари ќе го вратите овој долг, дури да сте најчесен, најдоблесен и да сакате тоа да го сторите од сопствениот џеб, сами да извадите три милиони евра за да ја подмирите кампањата на ВМРО ДПМНЕ и тоа ќе биде нелегално господине Груевски. Законот е изричен и вели  по истекот на одреден рок, надвор од жиросметката за изборна кампања не можат да се платат парите. Рокот е истечен, жиросметката е затворена, долгот го немате подмирено. Дури да се случи Канал 5 и Сител да се јават како ваши донатори и да ви го опростат долгот, и тогаш ќе имате проблем со закон, бидејќи тоа се смета за донација господине Груевски, а тоа ќе го надмине нивниот 2,4 милиони долг, ако ви го опростат, ќе го надмине лимитот за донации кој што е повторно со закон дозволен. 

Од тука, навистина јавноста треба да знае како ќе го исплатите партискиот долг, а тоа да биде легално, да не биде спротивно на изборниот законик, да биде во согласност со кривичниот законик и да биде во согласност со Уставот. 

Бидејќи тоа до сега не го сторивте, а роковите се одамна изминати, тоа значи дека сте го повредиле веќе господине Груевски законот и сте сториле сериозно кривично дело. 

Моето прашање е, дали господине Груевски вие ќе се самоуапсите, дали претседателот на Владата господинот Груевски ќе нареди апсење, приведување и затворање на Груевски, претседателот на ВМРО ДПМНЕ, кој има незатворен финансиски изборен долг што го надоместува со народни пари. Благодарам. 

Трајко Вељаноски: Благодарам. 

Пратеничката Ана Павловска Данева има две прашања до претседателот на Владата на Република Македонија. 

Во однос на првото прашање одговор ќе добиете од господинот Груевски Никола, повелете. 

Никола Груевски: Благодарам. 

Прво, за првото прашање пратеничката укажа на извештај на  Амнести Интернешенл и Стејт Департмент во кој што кажа дека имало негативни делови кои што се однесуваат во Република Македонија. Таа  и самата знае дека во минатото секогаш имало укажувања на ризици, укажувања на предизвици, на одредени критики како за Република Македонија така и за сите земји во регионот. Има и сега. Некои од нив се можеби на место, некои се пренагласени, некои можеби и не се соодветни. Меѓутоа, ние секогаш со сериозност приоѓаме на сите вакви укажавања на предизвици, на критики и ги разгледуваме и се што можеме понатаму преземаме  за оние кои што се реални.  Има разни институции што даваат различни нивни мислења за работите. Не секогаш тие се поклопуваат со реалноста. Некогаш се поклопуваат во целост, некогаш делумно, некогаш воопшто. Таму каде што има поклопувања со проблеми во реалноста се обидуваме да ги решиме и со законски мерки и со други мерки што се во наше располагање. Не знам само зошто не ги спомнувате позитивните работи. И во тие извештаи и во многу други извештаи има доста позитивни работи за Македонија. Имено, три дена пред да се објават тие извештаи на НАТО Самитот во Чикаго се потврди дека Република Македонија ги има исполнето сите услови за да ја добие поканата за членоство во НАТО и се укажува  само да се надмине само проблемот со името. Пред неколку месеци Европска унија како што знаете, во Извештајот на Европска унија, уште еднаш се потврди препораката за Македонија да ги започне преговорите, значи добивме трет по ред позитивен Извештај и препорака за почетокот на преговорите со Европска унија. Го слушневме исто така излагањето на господинот Филе кој што пред неполн месец или месец и пол беше во Македонија. Така  што секоја земја и во секое време и сега и во минатото, веројатно и во иднината ќе има извештаи и ќе има изјаснувања на многу меѓународни инстанци кои што се и позитивни, но ќе има и критични, ќе има и работи и предизвици што треба да се корегираат, да се подобрат. Работа на една Влада е да  ги одвои тие што се реално проблематични и што ги засегаат граѓаните на земјата и да се труди да ги подобрува и ние тоа континуирано го правиме. Континуирано и постојано ги правиме подобрувањата и реформите во Република Македонија  и ќе продолжиме да го правиме тоа и затоа и само затоа ја добиваме подршката на граѓаните на избори, затоа што правиме континуирани реформи и во економијатаи во целиот политички и општествен  живот. Постојано менуваме на подобро и постојано внесуваме  нови идеи и нови работи кои што чекор по чекор, малку по малку ги подобруваат нештата, за разлика од времето кога вашата партија беше на власт кога се стоеше во место, кога имаше еден период на стоење во место, ако не и назадување. Затоа што во тој период требаше да се истурка приватизацијата во Македонија, требаше олигарсите блиски до власта да ги разграбаат фирмите вредни 5 милијарди евра за симболични суми, требаше да се заврши операцијата со кршење на ембаргото со Србија во кое милиони долари влегоа во џебовите на приватни лица, требаше да се заврши операцијата на пирамидалните штедилници и редица други работи кои што очигледно беа поголем приоритет на тогашната Влада на СДСМ. Наспроти тоа ние сме посветени на континуирани и постојани реформи. Кои ќе бидат нашите следни чекори? Ние тоа го изнесовме во нашата програма која што ја презентиравме тука во Собранието.

Госпоѓо Данева вие до колку ја имате ја погледнато нашата програма можете точно да видите се што е наведено за реформи и во администрацијата и во судството и кои кога стапуваат на сила, на пример дел од некои работи што ги преземавме стапија на сила, дел стапуваат на почетокот  на следната година поврзано со судството исто така со администрацијата каде што преземавме доста чекори, меѓутоа  планираме и нови за понатамошни подобрувања во сите други делови каде што реално има нешто што треба да се подобрува и ние не бегаме од тоа дека има работи што треба да се подобрувааат и секогаш ќе треба да се подобруваат. Никогаш нема да имаме идеално време и идеална состојба. Нема идеално ни во Америка, ни во Германија, ни во Франција и тие прават реформи и тие се подобруваат и тие одат напред. Се разбира ние имаме многу повеќе од тоа и токму затоа сме посветени  на макотрпна работа во сите сфери да направиме подобрувања. Но, очигледна е вашата намера да издвоите само по некои негативни делови независно што некои од нив можеби се точни, некои делумно точни, некои неточни, но само се фокусирате на некои негативни, а одбегнувате да говорите дека на пример до 2006 година, додека вашата партија беше на власт НАТО цело време објавуваше дека Македонија се уште нема исполнето услови да добие покана затоа што Владата  нема направено реформи во политичкиот дел, во судскиот дел, во администрацијата, практично во сите делови Владата не ги правеше реформите за да ја добие поканата и тоа во време кога прашањето со името уште не беше до толку ставено на маса. Тогаш  ако се направеа реформите  наместо да се фокусирате на криминалната приватизација, наместо да се фокусирате на ембаргото кршење, наместо да се фокусирате  на правење на пирамидалните штедилници и на ред други работи, да се фокусиравте на реформи како што се фокусираше Централна и на Источна Европа, многу порано Македонија ќе беше членка на НАТО, ќе ја добиеше поканата и ќе ја добиеше можноста да ги почне преговорите за полноправно членство во Европска унија. Ние еве, како што видовте во 2006 година  стапивме во Владата на 28 август, веќе на почетокот на 2008 година НАТО изјави дека Македонија ги исполни сите услови за да се најде во друштвото на земјите членки на НАТО, во друштвото на земјите што ги исполнуваат основните демократски начела и основните приниципи и стандарди кои што треба да ги има секоја земја за да стане членка односно да добие покана за членство во НАТО. Видовте дека сега во Чикаго повторно од НАТО ни беше упатено дека проблемот е само решавањето на спорот со името и дека Македонија во овој момент од Букурешт па до сега ги  исполнува стандардите да се најде во друштвото на земјите кои што се членки на НАТО, а кои што се да речеме најнапред отидени во демократијата и во демократските процеси. Гледате дека  и Европска унија  за која што, да ве потсетам вашата Влада не можеше да дојде во ситуација да добие позитивен извештај и препорака за почеток на преговори. Ја имавте таа можност. Секоја година имаше извештаи во времето на СДСМ. Меѓутоа немаше таков позитивен извештај за кој што Европската комисија ќе се осуди да даде препорака за почеток на преговори затоа што има доволно позитивен извештај и доволно исполнети стандарди. Од 2009, па 2010, па лани 2011 година три години по ред добиваме позитивен извештај, добиваме препорака. Се  разбира ние тука нема да застанеме и тоа не значи дека се е завршено и дека уште мнпгу работи да се подобрат. Ќе продолжиме да работиме да ги подобриме. Меѓутоа времињата се променети. Македонија е влезена во еден повисок стандиум на развој  заради мноштвото направени сфери во сите сфери, во економоската, во демократската, во општествената, политичката, во социјалната, во која и да ја спомнете има голем напредок, но се согласувам дека има уште многу работи што уште повеќе може да се унапредат и да бидат подобрат во интерес на сите граѓани. Благодарам.

Трајко Вељаноски: Благодарам и јас.

Дали  пратеникот е задоволен од одговорот или сака да постави дополнително пратеничко прашање.

Има збор пратеникот госпоѓа Ана Павловска Данева, повелете.

Ана Павловска Данева: Благодарам.

Господине Груевски не знам дали се разбравме добро, меѓутоа јас ви поставувам вам прашања, а вие ми одговарате. Јас како претставник на граѓаните му поставувам прашање на носителот на извршна власт. Во овие речиси 10 минути вие ми поставивте мноштво прашања за кои мислам дека апсолутно не ви е местото и фотелјата која во моментов ја држите несоодвтно. Во некое друго време ќе поставувате прашања на луѓе од извршната власт, кога вие нема да бидете извршна власт. Апсолутно не сакам да дискутирам за темата што постигнала оваа Влада за многу работи каде што сте биле позитивни сме го кажале нашето мислење. Јас побарав три конкретни мерки господине Груевски, три конкретни мерки да ми кажете, најмалку три ако можете и повеќе. Што ќе преземете за следната година? Во извештајот на Амнести Интернешенл и во извештајот на Стејт Депарментот да нема констатација дека се мешате во судството, дека се мешате во медиумите и дека ќе нема гаранција дека ќе нема повеќе политички затвореници. За тие три работи побарав три мерки да ни соопштите и тајмингот кога ќе ги преземате тие мерки. Тоа што вие имавте подготвен одговор за НАТО Самитот, а никој не ви го постави тоа прашање е друга работа. Ние навистина не ве прашавме за тоа. Сега е 17,15 часот, цел ден седите тука, не одговоривте на ни едно поставено прашање освен на оние што ги имате подготвено како одговори. Сте претпоставувале дека ќе ве прашам за администрација, па ми одговарате што има во вашата програма за администрација и реформите. Не ве прашав тоа. Ве прашав за вашето мешање во судството и за политичките затвореници. Не знам дали не ми одговоривте затоа што Беџети и Бришковски не се тука, министерот и заменикот за да ви избрифираат па почнувате да ни зборувате за администрација и за НАТО Самитот за работи што веќе ви се подготвени.

Инаку, господине Груевски им должиме и на јавноста одговор следен. Никогаш во ни една друга Влада дали тоа било во време на владеење на СДСМ или на ВМРО-ДПМНЕ со друг премиер немало констатација дека Владата се меша во судството, немала констатација дека Владата го попречува слободното работење на медиумите. И за прв пат оваа година покрај овие две работи во овие извештаи се спомнуваат политички затвореници и тоа го нема во претходните македонски влади, ниту пак го има во извештајот за Хрватска, за БиХ, за Црна Гора, за Косова, за Србија за државите од регионот. Тоа беше моето прашање. Од одговорот се разбира дека не сум задоволна и немам дополнително прашање.

Трајко Вељаноски: Благодарам и јас.

Второто прашање исто така е упатено до претседателот на Владата на Република Македонија, господинот Никола Груевски, повелете.

Никола Груевски: Благодарам. 
Жалам што за првото прашање не ме сослуша добро госпоѓа Данева. Убаво и кажав дека не три, 30 работи може да најде во програмата на Владата кои што допрва ќе се имплементираат. Но очигледно дека не и беше намерата да се согласиме.

Во однос на второто прашање повторно истото прашање што претходно го постави нејзиниот колега во Парламентот и во коалицијата Тито Петковски. И уште еднаш ќе ви одговорам во истиот дух што и да направи политичката партија ВМРО-ДПМНЕ нема да постапи спротивно на законите ниту пак како што вие сугерирате односно кажувате или обвинувате, ќе троши не знам државни пари за да се раздолжува на тие на кои што партијата им должи. Тоа ниту сме го правеле, ниту ќе го правиме.

И трета работа што сакам да ви ја укажам, не би било лошо да си го прашате генералниот секретар ако до сега не ви кажал Андреј Петров околу Извештајот на Државната комисија за СДСМ. Тука имаме кај нас чиста ситуација. Во Извештајот нема ништо негативно во однос на прекршување на законот. Има само дека има долгови. Долгови не се ниту кривично дело, ниту прекршување на закон. Погледнете што има во вашиот извештај, прашајте си го генералниот секретар Андреј Петров околу сомневањата на Државната ревизија со вашиот извештај за политичката кампања од последните избори па можеме во некоја прилика и за тоа да дебатираме.

Трајко Вељаноски: Благодарам.

Дали  пратеникот е задоволен од одговорот или сака да постави дополнително пратеничко прашање.

Има збор пратеникот госпоѓа Ана Павловска Данева, повелете.

Ана Павловска Данева: Благодарам претседателе.

Господине Груевски вие веќе сте постапиле спротивно на законите. Вие велите никогаш нема да постапиме. Вие веќе сте постапиле спротивно на член 71 став 5 од Изборниот законик. Вашата финансиска дупка од преку 3 милиони евра на вашата партија требаше да биде затворена до крајот на март додека постоеше жиро сметката на ВМРО-ДПМНЕ за избори. Сега таа не постои, а долгот постои. Јас ви поставив прашање, како ќе го вратите, а тоа да биде согласно со закон. Бидејќи не е вратен, тоа е факт, се надевам дека нема да негирате, факт е дека должите.

Во Извештајот на Државниот завод за ревизија стои дека должите три кома нешто милиони евра и дека тоа сте требале да го сторите до крајо тна март од конкретна жиро сметка. Таа веќе не постои, затворена е. Како сега ќе ги вратите парите, а притоа да го испочитувате Изборниот законик и да не биде тоа вршење на кривично дело согласно Кривичниот законик и да биде во согласност со Уставот. Инаку, бидејќи повторно решивте да ми поставувате прашања и да ме упатите каде сум требала да се обраќам во мојата партија.

Сакам да ве прашам, зборувате за Државната комисија за спречување на корупцијата, за онаа Државна комисија која спротивно на истиот закон по кој што е избрана со неа раководи менаџер по туризам. Инаку во законските услови стои дека треба да биде специјалист, стручњак од областа на антикорупцијата. За таа Државна комисија ми зборувате? Таа констатирала по својата стручност и одлични правнички и кривичарски знаења дека СДСМ згрешил, бидејќи подигнал легално кредит. А Државниот завод за ревизија не го спомнувате кој вели дека спротивно на закон, спротивно на член 71 став 5 во Извештајот на Државниот завод за ревизија стои: не сте го подмириле долгот.

Оттука, со ова ваше малициозно прашање, или одговор како сакате крстете го само кажувате под чие раководство работела Државната комисија за спречување на корупцијата која за жал, веќе служи за потсмев кај секој граѓанин во Република Македонија, а ги негирате извештаите на Државната комисија за спречување на корупција. И не ми одговоривте господине Груевски  како ќе го исплатите долгот, а да биде согласно со закон. Затоа не сум задоволна од вашиот одговор и нема дополнително прашање.

Трајко Вељаноски: Благодарам.

Според редоследот утврден на координација следен за поставување на пратенички прашања е господинот Шехаби Бехиџудин, повелете.

Бехиџудин Шехаби: Благодарам претседателе. 
Почитуван премиер, почитувани министри, почитувани колеги пратеници,

Моето прво пратеничко прашање е упатено до госпоѓата министер за култура. Меѓутоа, колку што гледам та ане е присутна во салата. Тука е заменик министерот и се надевам дека ќе добијам одговор.

Второто прашање го упатувам до министерот за здравство односно министерот за образование, затоа што се работи за прашање или пак објект кој што всушност предмет кој што е во однос на двајцата министри. Затоа дозволете ми на почетокот да почнам со прашањето за култура.

Почитуван премиер, почитуван заменик министер за култура, јас на почетокот би сакал да го изразам моето задоволство за дел од објавента програма на Министерството за култура за 2012 година. Посебно сакам да ви ја истакнам издавачката дејност каде што ќе се издаваат уште многу публикации на албански јазик.

Исто така, дозволете ми да го изразам и моето незадоволство за програмата која што е во однос на делот кој што ги засегнува културното наследство односно заштитата на културното наследство каде што за разлика од претходните години сега многу малку речиси воопшто немаме сериозен пристап со некој капитален проект во 2012 година каде што посеабно би се третирало културното наследство од Отоманскиот период или пак исламската култура во Македонија. Ова е еден феномен кој што навистина за мене е вознемирувачки, посебно доколку се знае дека некои репрезентативни споменици и наспроти економските тешкотии во Македонија постојано три години едно по друго беа опфатени со реставрирачки инервенции и конзерваторски интервенции. Овие факти ги знам затоа што во минатиот мандат беше три години директор на Националниот центар за конзервација и како раководител на тој центар во прв ред сме го менаџирале Арабати Теќе во Тетово, потоа стариот Амам во Дебар како капитални објекти, потоа џамијата во Табановце и дефинитивно сме го почнале и процесуирањето на обновата на џамијата во Прилепската чаршија со програма во рамките  на стандардите и во рамките на позитивната законска регулатива која што произлегува од Законот за културно наследство. Ме зачудува фактот и затоа велам дека сум навистина вознемирен зошто овие капитални објекти оваа година не се вклучени во Програмата и се занимаваме со многу други објекти кои што не се од прва категорија. 

Повеќе од јасно е дека исламските споменици во Македонија и на Балканот  со нивната преставеност и со своите контури кои што ги поседуваат  се незаменливи и се дел од една универзална култура на нашите простори. Со нивната сложеност, поврзаност и актуелната состојба тие се дел од нашиот мултукулурен и мултинационален амбиент во Македонија. Исламската култура во Македонија  е дел од општата и вкупната култура, тоа што почнувајќи од раното православие или од антиката, средниот век, исламската култура со доаѓање на османлиите го завзема потребното место и денес со гордост сите граѓани во Македонија можат да констатираат дека таа култура е дел од универзалната култура. Ме зачудува фактот што Министерството за култура наспроти апликациите од Националниот центар за конзервација и од Конзерваторскиот центар во Гостивар сепак не ги земал во предвид и не ги опфаќа во програмата за 2012 година. Овие капитални објекти, сега говорам за нив затоа што џамија во Табановце, во Прилеп и Теќето во Тетово и дебарскиот амам без дел од тие капитални објекти или проекти. Барам од Министерството за култура одговор зошто џамијата во Прилеп е тргната од процесуирање или пак имајќи предвид дека оваа Влада, оваа коалиција постигна еден договор да се почне со процесуирање или третирање  и обнова на џамијата во Прилеп како битен архитектонски објект од отоманскиот период. Националниот центар за конзервација го изготви проектот и Дирекцијата за културно наследство  даде согласност. Меѓутоа се чини наиде на на тврд орев во градот Прилеп и Министерството за култура односно Владата немаше капацитет да ги надмине овој проблем. Имајќи го предвид констатациите на настаните во нашата држава јас сум убеден дека еден нов почеток на ова иницијатива во голема мерка би придонела за афримација на Македонија како една мултикултурна, мултиконфесионална држава каде што цивилизираните достигнувања од минатото до овој современ свет се  универзални достигнувања. Јас не гледам никаков проблем зошто повторно да не се стави во процедура реставрацијата односно конзервацијата на џамијата во Прилеп кој што објект како таков доаѓа од 16 век. Тоа е споменик заштитен со закон и официјалниот преставник на Муслиманите во Македонија,  Исламската верска заедница има покренато иницијатива во соработка со Владата и со надлежните органи за да се отпочне овој објект. Барам конкретен одговор, каде заостанала работата.

Второто прашање е до министерот за образование. Не го гледам тука министерот, го гледам заменик министерот за образование.

Како што е познато дел од Центарот за здравје во Тетово кој што е дел од Клиникчката болница, значи мислам за јавно здравје, требаше да се стави на услуга на Медицинскиот факултет во рамките на Државниот универзитет во Тетово. Се постигна договорот во времето на министерот Бујар Османи и Универзитетот во Тетово го доби правото да менаџира со тој дел од објектот. Меѓутоа за жал актуелниот министер за образование сеуште не го потпишува и тој договор и не дава согласност за тој договор од 2010 или почетокот на 2011 година. Јас сум пратеник од таа зона, електоратот се  интересира, односно студентите од Медицинскиот факултет  се интересираат затоа што истите немаат елементарни услови за одвивање наставата, а со една донација од ИВЗ и една донација од Исламската банка за развој и дел од донацијата од Владата на Република Македонија, Тетово доби, оваа Влада всушност овозможи и оваа коалиција овозможи во Тетово да функционира Медицинскиот факултет со сите карактеристики и особености како еден вистински факлутет во согласност со сите, како и другите медицински факултети. Меѓутоа не функционирањето на најбитниот дел од овој објект навистина создава тешкотии и проблеми и кај граѓаните, меѓутоа и кај студентите. Благодарам.

Трајко Вељаноски: Благодарам.

Пратеникот Бехиџудин Шехаби постави две пратенички прашања.

Првото е до Министерството за култура и второто до Министерството за образование. 

По однос на првото прашање одговор  ќе добиете од заменик министер за култура, повелете.

Драган Недељковиќ: Благодарам на почитуваниот пратеник за поставеното прашање.

Пред да почнам со образложување на пратеничко прашање мора да го потсетам господинот пратеник дека до минатата година беше директор на Националниот конзерваториски центар и дека добро ги разбира работите по кои принципи, како се работат културните споменици во Република Македонија кои се  под заштита под Управата за заштита на културно наследство. 

Јас  тврдам дека спомениците кои се под заштита на Управата за заштита на културно наследство не се делат по религиска основа дали се православни, католички, или од муслиманската вероисповед. Се делат по приоритет и по нивното значење или по нивното ниво на оштетување итн. Дека не ги делиме по основ на религиска припадност е  примерот на Шарена џамија во Тетово. Министерството за култура доби и аплицираше за донација од  американската Влада и доби милион евра  кои што се вложени во реконструкција и конзервација на Шарената џамија во Тетово, културно историски споменик кој е од значење не само за верниците од муслиманската вероисповед туку и за сите религии во Република Македонија. Можам да набројам сет од културни споменици од отоманската империја од муслимаската вероисповед кои во моментот се конзервираат и се реконструираат итн. Мислам дека спомената џамија во Прилеп знае господинот пратеник дека се изготвени сите проекти и дека во тек е нејзино согласување со локалната самоуправа и мислам дека во најскоро време ќе почне со реконструкција и конзервација на самата џамија. Мора да сфатиме дека не можеме сите споменици на култура, поради тоа што Македонија е таква држава каде што се среќаваат многу религии и секоја педа од земја претставува дел од културното наследство и дека ниедна Влада толку не вложуваше во култура, во конзеревација и реконструкција на спомениците. Така се надевам дека идната година споменатите објекти ќе бидат реконструирани како што и заслужуваат. Ако сака господинот пратеник подетален одговор ќе добие и на писмено.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање?  

Има збор пратеникот Бехиџудин Шехаби, повелете.

Бехиџудин Шехаби: Благодарам претседателе.

Почитуван заменик министер, јас имам желба да придонесам за една демократска атмосфера во овој Парламент да нема опозицијата слика дека ние секогаш се согласуваме. Значи ние понекогаш можеме  и да полемизираме без оглед што јас сум дел од власта. Јас морам да ве корегирам во вашиот одговор. Што се однесува на Шарената џамија или пак Пашина џамија во Тетово не се работи за еден милион евра или долари, туку се Рафис Алити боти за 100.000 долари грант. Морам ова да го кажам заради вистинска или точна информација на јавноста, 100.00 долари донација. Нашите пријатели од Америка донираа, или придонесоа за реставрација на таа џамија. Јас сум детално запознат со тој  проект, затоа што јас самиот аплицирав и сега веќе се имплементира тој проект. Немаме како Влада ниту еден  придонес освен 300.000 денари кои  што во 2011 година на почетокот сме ги инвестирале за реставрација на  делот на галеријата во таа џамија.

Мене  ме охрабрува фактот што го слушнав од вашиот едговор дека сеуште е во процедура чаршиската џамија во Прилеп така  како што се изјаснивте вие дека процедурата  е завршена. Јас имам сознание дека сета законска постапка е завршена и сите филтри за добивање на согласност ги добиваме во рака. Меѓутоа 13-14 месеци повеќе се оддолжува работата и мојата интенција беше да дознам од каде доаѓаат опструкциите кога почитуваниот премиер, почитуваната госпоѓа министер и другите владини авторитети, заменик претседателот на Владата и претседателот на ИВЗ се согласиле овој споменик да се реставрира и оваа реставрација ќе преставува афирмација за мултикултура и афирмација на  на мултиконфесионалните вредности во Македонија и железничка  ги зајакне соживотот, дефинитивно. Значи овој одговор од вас не ги добив. Се надевам дека во писмена форма ќе ги добијам и јас знам дека ние имаме економски проблеми во Македонија и  наспроти економските тешкотии се согласувам со вас дека сме направиле многу во текот на изминатите три години за зачување  и заштита на ова наследство. Затоа јас говорам за универзално наследство. Вие ме познавате добро. Јас не правам делба меѓу тие вредности.

Трајко Вељаноски: Благодарам.

Второто е упатено до Министерството за образование. 

По однос на второто прашање одговор  ќе добиете од заменик министер за образование и наука,  повелете.

Сафет Незири: Благодарам претседателе.

Почитуван пратеник, почитувани пратеници,

Ова прашање е отворено кон крајот на 2009  и почетокот на 2010 година како потреба на студентите на Медицинскиот факултет при  Државниот универзитет во Тетово. Медицинскиот факултет има потреба од простор за одвивање на нормална наставна и научна програма на факултетот. И како резултат на тоа  со одлука на Владата е  дадено под надлежност на Министерството за образование и наука како објект на Центарот за јавно здравје. Меѓутоа по една интервенција на Министерството за здравство поради вработените кои што се внатре во тој објект и поради дејноста која што ја врши Центарот за јавно здравје  во Тетово и поради потребата на граѓаните Министерството за здравство побара да се разгледа повторно информацијата за да  се изнајде заеднички јазик или компромис за да може да се одвива  и наставно научниот процес на студентите на Медицинскиот факултет при Државниот универзитет во Тетово. Со  една посебна одлука на Владата на Република Македонија е обврзано Министерството за здравство или задолжено да  изготви информација во однос на искористувањето на просториите на Центарот за јавно здравје во Тетово. Врз основа на информациите со кои што располагам сега од министерот за здравство господинот Тодоров ми дава објаснува дека ве ќе е почнат процесот или пак е во владина постапка информацијата со која што мислам дека многу брзо ќе се разгледа информацијата и ќе се заземат конкретни ставови. Врз  основа на оваа изготвена информација Министерството за здравство бара или пак со други зборови нуди 520 м2 од на Центарот за јавно здравје да се отстапат на студентите  од Медицинскиот факултет при Државниот универзитет во Тетово. Другиот дел кој што преостанува ќе функционира и понатаму како Центар за јавно здравје затоа што се поставуваше прашање од другата страна зошто да не се дислоцира, да ја наречам условно апаратурата или лабораторијата од тој центар или од тој објект. Меѓутоа со закон е уредено дека тие  се акредитирани како такви и до колку поместат и  најмалку таа апаратура се губи правото на акредитација и ќе треба да се почне повторно целосниот процес на акредитација на тој објект, на таа апаратура и на тие лаборатории, на било кое друго место каде што ќе се постават. Како и да е мислам дека ќе се најде решение во еден брз временски период затоа веќе е тоа ветено од министерот за здравство Никола Тодоров  затоа што информацијата е во владина постапка и на една од следните или првите владини седници ќе дојде и информацијата во Владата на Република Македонија  и во согласност со таа информација ќе дебатираме и ќе донесеме заклучоци, односно  ќе се донесе и одлуката како владина одлука во насока на одобрување на искористување  на тие простори од околу 520 м2 за потребите на Медицинскиот факултет при Државниот универзитет во Тетово. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави дополнително пратеничко прашање?  

Има збор пратеникот Бехиџудин Шехаби, повелете.

Бехиџудин Шехаби: Благодарам претседателе.

Почитуван заменик министер, јас ви благодарам за дополнителните информации. Навистина со овие информации што ги добив денес од вас имаме доволно елементи за да одговориме на нашето гласачко тело, посебно на студентите да им дадеме одговор. Забележав оптимизам во вашиот одговор и се  надевам дека ќе се реши ова прашање најбрзи што може и мислам дека со оваа динамика како што истакнавте  и вие ќе продолжи процесот  и колку што е можно најбрзо ќе се даде обејктот односно зградата на Центарот за јавно здравје ќе се даде на Медицинскиот факултет. Јас би сакал од Министерството за образование до колку имам такво право да добијам одговор во писмена форма во  однос на ова ваше образложение. Благодарам.

Трајко Вељаноски: Благодарам.

Следен за поставување на пратенички прашања според редоследот утврден на координација е господинот Сафет Бишевац, го губи правото  да поставува пратенички прашања.

Следен за поставување пратенички пратенички прашања е господинот Зијадин Села, повелете.

Села Зијадин: Благодарам.

Сметам дека нема присутни ниту еден од оние што треба да ми дадат одговор односно на пратениците Албанци затоа што вие се повикувате на легитимитетот на Албанците. Значи не се присутни клучните позиции во Владата, заменик претседателот за имплементација на Охридскиот рамковен договор како што не е никогаш присутен на пратенички прашања. Не е присутен ниту  госпоѓата заменик претседател за евроинтеграции. Сега по Самитот во Чикаго требаше да дојде тука и да се соочи со нас и да се соочи со пратеничките прашања од опозицијата.  Многу кратко и  се надевам дека госпоѓата Теута Арифи ќе ми одговори на ова прашање што ќе и го упатам. На 4 март 2010 година изјави дека ДУИ треба да избере меѓу Груевски и народот. Мислеше за тоа што процесот на евроинтеграции запна и не се реши поради решавањето на прашањето за името, за тепањето на Албанците во Нерези, за инцидентите во црквата, за македонската енциклопедија која што ги навредуваше  Албанците. 

Можеби тогаш во тоа време таа алудираше на тоа. Сега ја прашувам, меѓутоа таа не е тука, Теута Арифи и ДУИ дали се со народот или се со Груевски. 

Второто прашње повторно е, иако не е тука Муса Џафери, да бидам кои се актерските способности на заменик министерот за образованеи, господинот Сафет Незири, па ова прашање го упатувам до него. 

Пред да поставам прашање сакам да направам еден вовед. Говорам албански господине заменик министер, нема потреба од слушалки. 

Од времето кога сте вие заменик министр за обраование, општо е познто, меѓутоа и претходно три годии со ред студентите во ДУТ не добиваат дипломи. Со какво право цели генерации студенти, нашата иднина каде се нашите очи вперени, ги оставате само со една потврда за да може да конкурираат само кај оние министерства што се менаџирани од вас, или пак Секретаријатот за спроведување на Рамковниот договор, само да добијат некое решение и да седат дома. Зарем не мислите дека овие студенти треба да се обратат и за мастер и за трет циклус на светските универзитети. Тоа сте го направиле само зтоа што вие поставивте еден ректор на насиле начин кој не ги исполнува условите и нема право на потпишување на тие дипломи. Дали сте преземале некаква мерка за тоа? Откако сте вие заменик министер за образование има 400 досиеја или дипломи од Косово кои до ден денес не се нострифицирани. Знете во 2006 и 2007 година кога ДПА беше на власт се собраа дипломите на сите Албанци по факултети кои од вас во 2002 до 2006 година беа расфрлани навака натака за да не се нострифицираат, ние ги нострифициравме сите во рок од 8 дена. Само што дојдовте и станавте дел од власта повторно истата песна 400 дипломи денес чекаат на нострификација, дипломи од Косово. 

Сега ќе се задржам на второто прашање, прашање кое е до тебе. 

Зошто господине заменик министер за образование, албански кадар од ДУИ, ги оставивте Албанците во Македонија, малите деца ученици Албанци, надвор од унифицираната албанска азбука. Зошто ги лажете и велите дека требало да се промени законот, да се уредат наставните планови и програми. Јас ви гарантирам дека никаква пречка нема азбуката која е унифицирана да се користи и за учениците Албанци во Република Македонија. Вие станувате дел од една идеологија или еден злонамерен криминал кон децата Албанци што има за цел да ги издвои Албанците во Република Македонија од заедничкиот столб на Албанците на Косово и Албанија. Тоа нема да успеете да го направите. Јас ќе ја искористам приликата јаво да ги информирам Албанците дека многу брзо, бидејќи вие сакате закон, ние како пратеничка група ќе поднесеме таков  предлог закон за измена на Законот во кој ќе бараме унифицираната азбука да биде присутна и да се користи кај учениците Албанци во Република Македонија. 

Немојте да говорите за план програма, за тоа каква план програма има една азбука. Доколку си заборавил, азбуката нема ништо друго освен што има букви. Но, да не должам повеќе, не знам дали тоа што ти го покажувам сега ти се чини дека е пла програма. Затоа кажете што правите во министерството во кое што сте, освен што уживате во добрата од власта. 

На крајот преостанатите минути ќе ги искористам за госпоѓа Гордана Јанкуловска затоа што се чини дека таа не е баш концентрирана. 

Додека траеше пауата слушнавме вести каде рекоа дека на притворите од Смиљковскиот случај им се продолжува притворот уште за 30 дена. Не подолго од пред 3-4 часа вие рековте дека имате убедливи докази, вие кои ја објавивте и пресудата на сомнителните, на прес конференцијата. Вие ги нарековте убијци. Сега со сите тие убедливи докази се одлага рокот за притвор уште за 30 дена затоа што се нема докази. Што ќе одговорите сега? Се надевам дека нема да биде во вашиот познат стил да се заканувате на пратениците тука, но никој не ви се плаши. 

Само да ве потсетам дека сите ние имаме имунитет, ние што сме тука, меѓутоа ти немаш, затоа води сметка. 

Обвинителството на кое толу многу се повикуваш и не се мешаш, требаше неколку пати да покрене постапка за закана затоа што се обраќаш на тој начин на пратениците во Парламентот на Република Македонија. Затоа, кажете, кажете со кое право оние кои се нарекуваат сомнителни вие ги нарекувате убијци. 

Што друго треба да направите вие госпоѓо министер со цел да дадете оставка. Одете си затоа што вие не сте доверлива за јавноста во Република Македонија. Можете да бидете доверлива замо за дел од јавноста, меѓутоа бегајте брзо затоа што ниту еден Албанец вам повеќе не ви верува, затоа што Албанците имале прилика да видат дека наместо да се занимавате со работите за кои ве задолжува законот, вие се занимавате со тоа дали албанскиот јазик е или не е службен јазик. Тоа не е ваша работа. Ние знаеме дека албанскиот јазик не е службен јазик во министрството каде што сте вие. Знаеме затоа што за тој закон гласале пратениците на ДУИ што се дел од коалицијата. Меѓутоа, ова не е ваша работа, почитувана. Вам ви е ќеиф секогаш кога има некој момент во кој треб да се обвинува некој, вие да скокнете прва тоа да го направите. 

На крај, во која држава, нормална демократска држава каде што фукционира правото се приведуваат 20 лица и се вели меѓу нив ќе го најдеме убиецот. Врз кој принцип ги најдовте тие убијци, или пак според некоја логика, направете еден затвор, сега веќе имаме и ребаланс на буџетот, еден голем затвор каде ќе го затворите цел Балкан и сигурно таму ќе ги најдете убијците. Каков е овој пристап, начинот како се водеше сета истрага за случајот и без да се засрамите направивте политика врз несреќата на тие во Смиљковски. Тоа е срам за вас затоа што вие не требаше да правите политика врз таа несреќа. Според мене, знаете како избравте кои се убијци. Тоа го направивте по принципот еци пеци пец, ти си мали зец, а Гордана. . . .

Трајко Вељаноски: Благодарам. 

Колеги пратеници крајот на денот сме, цел ден работиме, но сепак би замолил да внимаваме во поставување на прашања и бирање на зборови во прашањето, почувајќи од тие што поставуваат, тие што одговараат и сите што се во функција на пртеничките прашања. Би ве замолил да бидеме коректни спрема сите во салата овде. 

Господинот Зијадин села постави три пратенички прашања. 

Првото прашње го упати до заменик претседателот на Владата, госпоѓа Теута Арифи. Таа не е присутна тука и за тоа ќе добиете писмен одговор. 

Второто прашање е упатено до заменик министерот за образование и наука и одговор ќе добиете од него. 

Повелете господине Незири. 

Сафет Незири:  Благодарам претседастеле. 

Имаше неколку дилеми и некоклу прашања во однос на дипломите, доколку не грешам, од ДУТ и нострифицираните дипломи односно ненострифицирани дипломи од Приштина. 

Имаме некои сознанија во оваа насока дека има некои студенти кои дипломирале на ДУТ и процедурата запмнуа со издавање на дипломи. Меѓутоа, јас од позиција на заменик министер ќе се заинтересирам што е работата и до каде е. На оние кои веќе се дипломирани, а подолго време ќекаат диплома, добиле само потврди од ДУТ дека се дипломирани, тоа прашање ќе го верификувам преку Државниот просветен инспекторат каде е причината атоа што сега уиверзитетот како универзитет има своја автономија на делување. Секој универзитет има деловник за внатрешно функционирање. Ние како Министерството за образование и наука често пати се плашиме да не се влетаме за се во универзитетот. Меѓутоа, доколку навистина има во оваа насока прекршување на правните норми, нормите на внатрешото функционирање на универзитетот и во насока на издавање на дипломите. Ние тоа ќе го разгледаме. 

Што се однесува на дипломите што ги рековте 400, или 700, не се сеќавам, дипломите кои чекаат на нострификација. Во Министерството за образование и наука бројот е околу 200. Тоа ви го тврдам врз основа на изворни информации. 

Не знам дали се сеќавате, на почетокот на минатата година имаше измена и дополнување на Законот за високо образование. Тоа се направи со една цел зато ашто во последните години во 2008 и 2009 итн., имаше инвазија на дипломирани односно на магистри доктори на науки од надворешни држави кои не се наши пријатели, наши соседи и кои за краток временски период доаѓаат со документ дипломи за магистратура и докторат. Затоа Министерството за образование и наука на почетокот на 2011 година интервенираше и ја внесе правната но рматива за заштита на интересите на државата во областа на високото образование. Во оваа насока, како што знаете, до објавувањето на независноста на Република Косово дипломите можеше да се нострифицираат како резултат на протекторатот на УМНИК во Косово. Сега со осамостојувњето на Косово, Република Косово не е потписник на хашката конвенција со која ќе има право да поседува и таков печат. Како резултат на тоа има значаен број на дипломати, дипломи на граѓани на Република Македонија, меѓутоа и државјани на Република Косово кои сакаат да го продолжат втоирот и третиот циклус во Република Македонија и сега останале во канцелариите на Министерството за образование и наука. Со ангажман на Министерството за образование и наука и на мојот кабинет имавме две средби на технички групи и една средба имав со министерот за образование и наука на Косово со цел  за надминување на оваа проблематика во областа на нострификација на дипломите. Како резултат на овие контакти што сме ги имале сме дошле во согласност со законските норми со што соработката што била на техничко ниво и информацијата што ја изготвуваме ние како Министерството за образование и наука сме понудиле едно решение кое е долгорочно, додека да се дојде до статус Министерството за образование и наука на Косово да има свој апостилен печат. Многу брзо тоа ќе почне со владина постапка. Откако помина во Владата кога ќе се материјализира и тогаш ќе се материјализира таа владина одлука и ќе им овозможиме на сите тие 200 кандидати што вие тврдите дека се 400, вистина е дека се 200, ќе им овозможиме на сите кои  дипломирале во Република Косово, со неколку дополнителни печати, да се уреди и верифицира документите кои се извезени од високообразовните институици на Република Косово. 

Трајко Вељаноски: Благодарам. 

Дали пратеникот е задоволен од одговорот, односно дали сака да постави дополнително пратеничко прашање. 

Има збор господинот Села Зијадин, повелете. 

Зијадин Села:  Благодарам. 

Незири, прво законот што го спомнавте, добро е да кажете дека во времето на донесување на овој закон вие бевте претседател на Комисијата за образование. 

Што треба да направите кога сте дел од Владата со цел да им ги олесните проблемите на Албанците. Значи треба да им ја олесните работата, а не да ја комплицирате. Вие сте имале можност дас не го донесете тој закон и дипломите да се нострифицираат како што се нострифицираат. Во ред, еве да не се 400 нека се 200, зарем се малку. 200 млади луѓе во Република Македонија кои не можат да се обратат на институциите за вработување. Тоа е криминал. 

Говорите дека универзитетите имаат автономија. Како, немаа автономија кога вие влеговте преку поранешниот министер Стојановски и поставивте на сила еден ректор, ректор кој денес создал проблем. Нашите деца не добиваат дипломи. Некој од нив може да биде гениј, можеби би сакал да се запише на магистарски студии во Европската унија. Дали вие чувствувате одговорност за тоа? 

Вие денес признавте дека сте интервенирале насилно во автономијата на Уиверзитетот во Тетово, го отпуштивте еден почитуван професор во Албанија, Косово и Македонија и поставивте нов ректор и денес студентите не добиваат дипломи. 

Второ дали знаете дека таму сега почнала и евиденцијата во ДУТ само на македонски јазик? Треба тоа да го знаете. 

Со што сте толку должни кај ВМРО ДПМНЕ што донесувате само вакви политики кои не се во прилог на Албанците. Рефлектирајте малку. 

Воопшто не одговоривте за азбуката, уифицирана албанска азбука, најмалку 800 илјади Албанци во Република Македонија остануваат надвор од оваа азбука. Вие сте заменик министер во Министерство каде просветните инспектори одеа и ги контролираа торбите на учениците дали имаат учебници по историја на албански јазик од автори од Косово, тоа е срамота. Тој директор и до ден денес продолжува да биде директор на Државниот просветен инспекторат. Ниту родителот нема право да го контролира детето што носи во ученичката торба, а камо ли некој инспектор, дека тие имале учебник по историја во кој ќе учат за културата на нивните претци нешто што се гарантира и со уставот. 

Немам дополнително прашање, затоа што знам дека ќе продолжите со манипулации. 

Трајко Вељаноски: Благодарам. 

Третото пратеничко прашање е упатено до министрката за внатрешни работи. 

Одговор ќе добиете од министрката за внатрешни работи. 

Гордана Јанкуловска: Благодарам претседтеле за можноста да одговора на прашањето иако после една ваква дискусија на пратеникот Села Зијадин, којка недоликува ниту на Законодавниот дом, ниту пак на некој кој претендира да го претставува народот и граѓаните во ова Собрание, навистина се прашувам дали било каков одговор ќе биде нешто што овој пратеник ќе може да го разбере да извлече поука и да ги согледа фактите и реалноста.

Сепак, во интерес на целата јавност, со оглед на тоа што пратеникот очигледно зборува само во свое име, нема поддршка од народот, а уште помалку во неговата партија има поддршка на избори, јас ќе се обидам да дадам одговор на сите оние шпекулации односно конфузни информации што тој се обидува да ги наметне презентирајќи го своето видување на еден случај. 
Згрозува фактот што пратеникот Зијадин Села во еден случај, каде што пет лица го загубија животот, во еден случај каде што пет семејства изгубија некој близок, се обидува политички да поентира, притоа никого не почитувајќи, а најмалку почитувајќи ги луѓето кои недолжни ги загубија сопствените животи.

Почитуван претседателе, во одговорот на ова прашање, бидејќи знам дека пратеникот не може да го разбере одговорот со оглед на неговиот настап, не ги познава прописите, не ги познава процедурите, но не се ни обидува да ги научи, во интерес на јавноста сакам да подвлечам дека веста која денес е објавена е уште една потврда за исправноста на мерките кои ги презело  Министерството за внатрешни работи и професионалноста на македонската полиција.

Продолжувањето на притворот кој е исклучиво надлежност на надлежниот суд, а не моја, затоа би упатила еден апел прашањата да ги поставувате таму каде што им е адресата, потврдува дека се работи за една добро водена постапка, се работи за постапка во која се обезбедени доволно докази врз основа на кои судот продолжува да го води процесот. Сите обиди некој да се заплаши, сите закани кои кон мене беа изречени во ова Собрание, повикувањето на пратеникот на не знам каков имунитет или било што, можам да ви порачам дека ниту ќе ме заплашат, ниту ќе ме предомислат да продолжам да ја работам својата работа онака како што налага мојата функција и онака како што налагаат прописите на оваа земја. И понатаму моја грижа ќе бидат сите граѓани на Република Македонија, и понатаму моја грижа ќе биде спроведувањето на законите и владеење на правото, а господинот пратеник може да продолжи со неговите неуспешни обиди да ја манипулира јавноста, но на избори очигледно е кого народот го подржува, на кого шест пати по ред му ја даваат довербата, а кој е осуден и изолиран и во рамките на сопствената земја, но и во рамките на поширокиот простор. Во таа смисла нема да се впуштам во недоличните дискусии и дебати полни со навреди, кои беа изречени од оваа собраниска говорница, туку ќе го упатам пратеникот Села Зијадин, исто како што го упатувам неговиот колега од пратеничката група сите прашања кои не се однесуваат на  Министерството за внатрешни работи, во конкретниот случај прашањето кое се однесува на надлежниот суд да го упати на вистинската адреса. Немам намера да одговарам прашања кои не се од моја надлежност, немам намера да коментирам состојби кои се од надлежност на некој друг.

Меѓутоа, вашите закани во никој случај нема да ме поколебаат да продолжам да ја работам работата за која одговарам и пред Собранието и пред граѓаните на Република Македонија. Ме радува фактот што после секој ваш неоснован напад, кој за среќа до сега се држи во рамките на вербалните напади, иако слушнавме и други закани од собраниската говорница, граѓаните ни даваат се поголема доверба. Наша обврска е да бидеме отчетни и да ги информираме онака како што се реалните состојби, односно да се држиме до фактите. Благодарам. 

Трајко Вељаноски: Благодарам. 
Дали  пратеникот е задоволен од одговорот или сака да постави дополнително пратеничко прашање.

Има збор пратеникот господин Зијадин Села, повелете.

Зијадин Села: Благодарам.

Ова е реченица која е слушната не знам колку пати и ме зачудува што сега господинот премиер и госпоѓа Гордана Јанкулоска почнаа да говорат со јазикот на ДУИ кога дебатираат со ДПА. Ова говори само по себе зошто вие ги сакате нив во коалиција. Ќе се измени оваа ситуација, не грижете се.

Јас ве прашав кога ќе дадете оставка, затоа што немате кредибилитет и подршка кај народот, не сте доверлива за Албанците. А тоа што вие велите дека јас не сум го нашол местото каде треба да поставам прашање, јас ви реков убедливите докази со кои си излегла на прес конференција, постојано, тоа што го рече и претходно дека има убедливи докази дека тие се сигурни убијци, така ги оквалификувавте вие, вие ги повредувате правата на човекот, произлезе дека не се толку убедливи затоа што се продолжува притворот и не почнува судствата постапка. Ова говори дека нема убедливи докази.

Што се однесува до жртвите, јас би рекол срам да ви е вам што правите политика со животот на петте млади Македонци, како што не се дозволува на ниту еден пратеник во салата да направи такво нешто, дури ниту еден политички фактор во Македонија не смее да прави такво нешто.

Госпоѓо министер, дали знаете зошто треба да дадете оставка. Сосема е природно во секоја држава да има криминалци, убијци и крадци, меѓутоа е многу штетно кога државата се однесува како криминалец, кога државата се однесува како крадец и ова не може да се толерира во ниту една општество, а вие Република Македонија сте ја довеле до тој степен.

Шест дена Хаки Азири не се знае каде е и што е. Излегува гласноговорникот на ДУИ и вели тој е возрасен и може и да не се јави. Изјавувате вие и велите не, не е кај нас, ние сме го ослободиле. Кажете ми вие што сте „експерт“, шест дена да изчезне граѓанин на Република Македонија дали тоа се нарекува киднапирање и во што спаѓа киднапирањето во тероризам. Затоа, ако некој треба да се обвини за тероризам, тоа е токму  Министерството што вие го управувате.

Немам дополнително прашање.

Благодарам. 

Трајко Вељаноски: Благодарам. 
Колеги пратеници, тука ја заклучувам Триесет и третата седница на Собранието на Република Македонија.

(Седницата заврши во 18,09 часот)

